
Sinf:     8 - “A” _______________    8 - “B”________________       8 - “V”_________________
Darsning mavzusi: 1-&. Buyuk geografik kashfiyotlar va ularning tarixiy ahamiyati
Darsning  maqsadi:
Ta'limiy maqsad – o’quvchilarga  buyuk geografik kashfiyotlarni, uning sabablari va ahamiyatini, buyuk geografik kashfiyotlar natejasida dunyoda bo’lib o’tgan o’zgarishlarni tushuntirish.
Tarbiyaviy maqsad –  O’quvchilarni millatlararo totuvlik, tinchlik  ruhida tarbiyalash, jahonda bo’layotgan o’zgarishlarga to’g’ri munosabat bildirishni o’rgatish.
Rivojlantiruvchi maqsad – mustaqil fikrlash qobiliyatini rivojlantirish.

Dars turi: yangi tushuncha, bilim va ko’nikmalarini shakllantiruvchi; 

Darsda foydalaniladigan metodlar: an'anaviy, zamonaviy, interfaol metodlar

Darsning jihozi: :”Jahon tarixi” 8-sinf uchun darslik, “Jahon tarixi” 8-sinf uchun metodik qo’llanma, mavzuga doir vediorolik, slayd.
I.Tashkiliy qism. a) salomlashish, b) davomat, c) yurtimiz va xorij xabarlarini so’rash. 
II.  O’tgan mavzuni mustahkamlash. ( uyga vazifa tekshiriladi.)

III.Yangi mavzu: Buyuk geografik kashfiyotlar va ularning tarixiy ahamiyati
     Buyuk geografik kashfiyotlar atamasi XV asr oxiri–XVII asr o’rtalarida yevropalik sayyohlar tomonidan amalga oshirilgan yirik geografik kashfiyotlarga nisbatan ishlatiladi. Geografik kashfiyotlar esa odamlar uchun shu vaqtgacha noma’lum b’olgan yangi yerlarning qidirib topilishidir. Xo’sh, qanday omillar XV asr oxiridan boshlab buyuk geografik kashfiyotlarning amalga oshirilishiga sabab b’olgan edi?

Birinchidan, XV asr oxiri–XVI asr boshlariga kelganda Yevropada tovar ishlab chiqarish yuqori sur’atlarda o’sa boshladi. Bu esa xomashyogabo’lgantalabni oshirib yubordi. Yevropaning o’zidaxomashyo kam bo’lganligi uchun uni faqat boshqa о’Ikalardan olib kelish zaruratga aylandi.

Ikkinchidan, yangi davr hukmron tabaqalarning boylikka, pulga bo’lgan ehtiyojini yanada orttirib yubordi. Endi ularning ongini о’zga yurtlarning oltin–kumushlarini va boshqa qimmatbaho boyliklarini egallab olish ishtiyoqi chulg’ab oldi.

Uchinchidan, quruqlikdan va O’rta Yer dengizidan o’tadigan savdo yo’llari, shujumladan, Buyuk ipak yo’li hamxavflibo’lib qoldi. Buyo’llar ustidan nazorat Yevropa mamlakatlarining asosiy raqibi Usmonli turklar saltanati qo’liga о’tib ketdi. Binobarin, endi yevropaliklar oldida yangi dengiz savdo yo’llarini ocliish tarixiy zaruratga aylandi. Dengiz savdo yo’llarini ochishga imkon beruvchi zamonaviy kemalar va harbiy qurollar mavjud edi. Bundan teshqari, dengizda kompasdan foydalanish, astrolabiya ixtiro qilinganligi ham katta ahamiyatga ega bo’ldi.

Buyuk geografik kashfiyotlarning boshlanishi. Buyuk geografik kashfiyotlarning tashabbuskorlari Portugaliya va Ispaniya dengiz sayyohlari bo’lishdi. Tabiiyki, buyuk geografik kashfiyotlarni dovyurak dengizchi–sayyohlargina amalga oshira olar edilar. Shunday dengiz sayyohlaridan biri admiral Xristofor Kolumb (1451–1506) edi. U o’z oldiga Hindistonga Atlantika okeani orqali boradigan yo’l ochishni maqsad qilib qo’ydi. Dengiz sayohatini amalga oshirishga birgina dovyuraklik kamlik qilardi, albatta. Buning uchun ilm–fan yutuqlariga ham tayanish, ulardan amalda foydalana bilish ham zarur edi. Bu o’rinda italiyalik olim P.Toskanelli yerning dumaloqligi haqidagi ta’limotdan kelib chiqib, dunyo xaritasini yaratganligi katta ahamiyatga ega bo’ldi. Bu xaritada Osiyo qit’asi qirg’oqlari Atlantika okeanining g’arbiy sohillarida ekanligi belgilangan edi. Shu tufayli P.Toskanelli Yevropa qirg’oqlaridan G’arb tomonga suzib Hindistonga borish mumkin, deb ishonardi. Kishilardagi tadbirkorlik ruhi, capital jamg’arishga intilish, insonning imkoniyatlariga ishonch tuyg’usi eng dadil rejalarni ham amalga oshiradigan qilib qo’ydi. Shu tariqa Hindistonga boradigan yangi yo’l topish yev​ropaliklar uchun hayotiy zaruratga aylangani buyuk geografik kashfiyotlarning amalga oshirilishini muqarrar qilib qo’ydi.

Nihoyat, 1492–yilda X. Kolumb Ispaniya qirollik oilasi bilan Hindiston sari suv yo’li ochishga xizmat qiluvchi ekspeditsiyani boshlash haqida shartnoma tuzishga muvaffaq bo’ldi.

Shartnomaga kо’ra, qirol ekspeditsiyaning pul ta’minotini о’z bo’yniga oldi. Ayni paytda X. Kolumb yangi ochiladigan yerlarning vitse–qiroli etib tayinlanadigan bo’ldi. Shuningdek, X. Kolumb yangi ochiladigan yerlardan olinadigan daromadning 1/10 qismiga, yangi yerlar bilan olib boriladigan savdodan tushadigan daromadning esa 1/8 qismiga egalik ham qilar edi. X. Kolumb 1492–yilning 6–avgustkuni 3 takemada 90 kishilik dengizchi bilan birinchi ekspeditsiyasini boshladi. X.Kolumb ekspeditsiyasi 12–oktabr kuni Amerika qit’asidagi San–Salvador («Muqaddas xaloskor») oroli (hozirgi Bagama orollari davlati hududidagi orol)ga keUb tushdi. Shu tariqa Hindistonga olib boradigan suv yo’li ochish maqsadida uyushtirilgan ekspeditsiya Amerikaning kashf etilishiga olib keldi. Bu dunyo xaritasini tuzgan XV asr olimlarining, xususan, P. Toskanellining xatosi oqibati edi. ChunkiP. Toskaneffiyerningekvatorbo’ylabuzunliginianiqlashda 12ming kilometrga adashgan edi. Keyinchalik olimlar bu xatoni Buyuk kashfiyotga olib kelgan buyuk xato, deb atadilar.

1492–yil 12–oktabr Amerika qit’asining rasman kashf etilgan kuni hisoblanadi.
Biroq X. Kolumb 1492–yilda Hindistonga emas, Amerikaga kelib qolganligini anglamagan. U Hindistonga keldim, deb hisoblar edi. Shuning uchun ham X.Kolumb aslida Amerikaning mahalliy aholisini hindular deb atagan. X.Kolumb Hindistonga (aslida Amerikaga) 4 marta ekspeditsiya uyushtirgan. Bu ekspeditsiyalar natijasida juda katta hududlar ochilgan va u yerlarda Ispaniya bayrog’i hilpiray boshlagan. Shu tariqa bu hududlar Ispaniya mulkiga aylangan. X.Kolumb esa o’sha yerlarning vitse–qiroli etib tayinlangan. X. Kolumbning kashfiyotlari yangi yerlarni Ispaniya mustamlakalariga aylantirish bilan birgalikda amalga oshirilgan. Yangi qit’aning Kolumbiya deb emas, Amerika deb atalishi Italiya dengizchisi va astronomi Amerigo Vespuchchi (1454–1512) nomi bilan bog’liq. A.Vespuchchi Ispaniya va Portugaliya flotida xizmat qilgan. U 1499–1501–yillarda portugaliyaliklar ekspeditsiyasi tarkibida Braziliya qirg’oqlarini tadqiq etdi. Buning natijasida, Kolumb ochgan yerlar Hindiston emas, yangi qit’a, degan xulosaga keldi. U keyinchalik о’zining nomi bilan atalgan qit’aga «Yangi Dunyo» deb nom berdi. 1507–yilda xaritashunos olim M.Valdzemyuller Kolumb kashf etgan yangi qit’ani Amerigo Vespuchchi sharafiga Amerika deb atashni taklif etgan. Bu nom hammaga manzur bo’lgan. 1515–yilda Yangi Dunyo «Amerika» deb atalgan birinchi globus Germaniyada yaratildi. 1569–yildan esa boshqa xaritalarda ham Kolumb kashf etgan yerlar «Amerika» deb yoziladigan bo’ldi.

Keyingi kashfiyotlar. Atlantika okeani orqali Hindistonga boriladigan dengiz yo’li 1498–yilda kashf etildi. Bu kashfiyotni portugaliyalik dengiz sayyohi Vasko daGamaamalgaoshirdi. 1519–yilda yanabirportugaliyalik dengizchi F. Magellan Amerika qit’asini aylanib o’tib, Hindistonga boradigan dengiz yo’lini ochdi. Dunyoni aylanib suzish 1522–yilda nihoyasiga yetkazildi. Bu ekspeditsiya yerning dumaloqligini, uning katta qismi suv bilan qoplanganligini isbotladi. L.V.Torres boshchiligidagi ekspeditsiya esa 1605–yilda Avstraliyani kashf etdi. 
Buyuk geografik kashfiyotlar ilm–fan uchun katta ahamiyatga ega bo’ldi. Uning natijasida geografiya, tarix, etnografiya va okeanshunoslik fanlari yangi xulosalar, ma’lumotlar bilan boyidi. Bundan tashqari, bu kashfiyotlar tufayli yangi dengiz savdo yo’llari ochildi. Bu yo’llar O’rta Yer dengizidan Atlantika okeaniga kо’chdi. Bu esa, о’z navbatida, jahon savdosini vujudga keltirdi.

Atamalar:

Buyuk geografik kashfiyotlar - XV asr oxiri–XVII asr o’rtalarida yevropalik sayyohlar tomonidan amalga oshirilgan yirik geografik kashfiyotlarga nisbatan ishlatiladi. 
Admiral (arabcha–dengiz hukmdori, hokimi)–harbiy–dengiz floti qo’mondonlariga beriladigan unvon.
Astrolyabiya (lotincha)–XVII asrgacha xizmat qilgan joyning geografik koordinatalarini, vaqtni, yulduzlarning chiqish va botish paytini aniqlovchi astronomik  asbob.
Kashfiyot–izlab topish, tekshirish natijasida topiladigan, yaratiladigan ilmiy yangilik.
IV. Mustahkamlash. Darslikdagi topshiriqlar, savollar ustida ishlash.

V. Baholash. Darsda faol ishtirok etgan, uyga vazifani a’lo darajada bajargan o’quvchilar baholanadi.

VI. Uyga vazifa. Mavzu yuzasidan 10 ta test tuzish va mavzuni o’qib kelish.
O’quv ishlari bo’yicha direktor o’rinbosari:_________________________

Sinf:     8 - “A” _______________    8 - “B”________________       8 - “V”_________________
Darsning mavzusi: 2-&. Yevropaliklarning mustamlakalar uchun kurashi
Darsning  maqsadi:
Ta'limiy maqsad – o’quvchilarga yevropaliklar tomonidan mustamlakachik siyosati, mustamlaka aholisining  ijtimoiy tuzumi va , ularning turmush tarzini haqida umumiy tushunchalar berish.
Tarbiyaviy maqsad –  O’quvchilarni bosqinchilikni qoralashga, millatlararo totuvlik, tinchlik  ruhida tarbiyalash, jahonda bo’layotgan o’zgarishlarga to’g’ri munosabat bildirishni o’rgatish.

Rivojlantiruvchi maqsad – mustaqil fikrlash qobiliyatini rivojlantirish.

Dars turi: yangi tushuncha, bilim va ko’nikmalarni shakllantiruvchi; 

Darsda foydalaniladigan metodlar: an'anaviy, zamonaviy, interfaol metodlar

Darsning jihozi: :”Jahon tarixi” 8-sinf uchun darslik, “Jahon tarixi” 8-sinf uchun metodik qo’llanma.
I.Tashkiliy qism. a) salomlashish, b) davomat, c) yurtimiz va xorij xabarlarini so’rash. 

II.  O’tgan mavzuni mustahkamlash. ( uyga vazifa tekshiriladi.)

III.Yangi mavzu: Yevropaliklarning mustamlakalar uchun kurashi

Buyuk geografik kashfiyotlar ayni paytda Yevropa davlatlarining mustamlakachilik siyosati uchun ham yo’1 ochdi. Ispaniya bayrog’i himoyasi ostida yangi ochilgan yerlar Ispaniya qiroli mulki deb e’lon qilindi. Shu tariqa Yevropa davlatlarining mustamlakachilik siyosati boshlandi. Mustamlakachilar bosib olgan hududlarda paxta va shakarqamish ekinzorlari barpo etildi.

Ispaniya qiroli 1512–yilda mahalliy hindularni qulga aylantirishni taqiqlab qo’yuvchi qonun chiqargan bo’lsa–da, u mahalliy aholini shafqatsiz ekspluatatsiya qilishga xalaqit bermagan. Shafqatsiz ekspluatatsiya va yevropaliklar olib kelgan turii yuqumli kasalliklar tufayli ularning soni keskin kamayib ketdi. Mustamlakachilar XVI asr o’rtalaridan boshlab endi Afrikada yashovchi aholini qullarga aylantirib, Amerikaga olib kela boshlaganlar. Tekin ishchi kuchiga ega bo’lgan mustamlakachilar 1510–yildan boshlab konkista siyosatini yurita boshladilar. Bujarayon XVIIasrning o’rtalarigacha davom etdi. XVI asrning dastlabki 50 yili ichida Ispaniya mustamlakalarida aholi soni keskin kamayib ketdi.

XVI asr birinchi yarmida Kolumbiya, Ekvador, Peru va Boliviya, keyinchalik esa Chili va Argentina hududlari zabt etildi.

1679–yilda Ispaniya Amerika sivilizatsiyasining markazi bo’lgan Mayya davlati–(bugungi Meksika) hududlarini to’labo’ysundirdi.

1503–yildan 1565–yilgacha Amerikadan Ispaniyaga 181 tonna oltin va salkam 17000 tonna kumush tashib ketildi. Bosib olingan mustamlakalarni boshqarish uchun ikkita vitse–qirollik tashkil etildi. Vitse–qirollar faoliyati Ispaniyaning o’zida faoliyat ko’rsatuvchi «Hindiston kengashi» deb ataladigan kengash tomonidan nazorat qilingan. Kengashning vitse–qirolliklar bo’yicha qabul qilgan qarorlari qonun kuchiga ega bo’lgan. Mustamlakalar bilan olib boriladigan savdo esa «Sevilya savdo palatasi» tomonidan nazorat qilingan.

Mustamlakachilik sekinlik bilan bo’lsa–da, hindu etnik guruhlari va qabila ittifoqlarining barham topishiga olib kelgan. Mahalliy xalq tili esa ispan tili bilan almasha boshlagan.

Ispaniya faqat Amerikadagi mustamlakalari bilan cheklanib qolgani yo’q. U 1529–yilda Filippin orollari ustidan ham о’z hokimiyatini о’rnatdi.

Bu orollar taxt vorisi, shahzoda Filipp sharafiga Filippin deb atala boshlandi.

Portugaliya mustamlakalari. Portugaliya dengiz sayyohi Kabral 1500–yili Braziliyani kashf etdi va uni Portugaliya qirolining mulki, deb e’lon qildi. Hali urug’chilik tuzumi sharoitida yashayotgan mahalliy hindu xalqlari mamlakatning ichkari hududlariga quvib yuborildi. Braziliyani xo’jalik uchun o’zlashtirish, asosan, Afrikadan keltirilgan qullar mehnati hisobiga amalga oshirildi. Asr oxirida Braziliyada yashovchi oq tanli kо’chmanchilar soni 25000 nafarni tashkil etdi. Ular minglab qullarni ekspluatatsiya qilar edilar.

Mustamlakalar uchun kurash. Tez orada Yevropa davlatlari o’rtasida mustamlakalar uchun kurash boshlandi. Bunga Angliyada manufaktura ishlab chiqarishining tobora rivojlanishi sabab bo’ldi. Daromadi tobora ko’payib borayotgan Angliya burjuaziyasiga endi yanada yirik korxonalar bunyod etish uchun katta miqdorda boylik zarur edi. Bunday boylik mustamlakalar hisobiga topilishi mumkin edi.

Buyuk geografik kashfiyotlar geografik jihatdan qulay hududda joylashgan Angliyani eng muhim dengiz savdo yo’llaridagi davlatga aylantirdi. London esa yirik port shahriga aylandi. Uning aholisi tez orada 200 ming kishiga yetdi. Manufaktura ishlab chiqarishining rivojlanishi Angliyaning chetga katta miqdorda tovar chiqarishiga sabab bo’ldi va u endi dengiz savdosida Ispaniyaning asosiy raqibiga aylandi. Bu hoi Angliya–Ispaniya munosabatlarining keskinlashuviga olib keldi. Buning ustiga, Ispaniya boshqa davlatlar savdogarlarining ispan mustamlakalari bilan savdo qilishini taqiqlab qo’ydi. Bu taqiq oxir–oqibatda Angliya–Ispaniya o’rtasidagi urushga olib kelishi muqarrar edi. 1588–yilda ikki davlat harbiy–dengiz floti о’rtasida hal qiluvchi jang bo’lib o’tdi. Unda Ispaniyaning «Yengilmas armada» deb nom berilgan harbiy floti tor–mor etildi. «Yengilmas armada»ning halokati Ispaniyaning dengizdagi qudratiga putur yetkazdi. Shu davrdan boshlab Angliya eng qudratli dengiz davlatiga aylana bordi.

Angliyaning dastlabki mustamlakalari. Qudratli dengiz davlatiga aylangan Angliya endi mustamlakalar bosib olishga kirishdi. Bu davlat mustamlakachilari Shimoliy Amerikani egallay boshladilar. XVII asr boshlarida bu yerda birinchi mustamlaka–Virginiyaga asos solindi. Mahalliy hindu aholisi o’rmonlar ichkarisiga surib chiqarildi. Angliya hukumati tashqi savdoni chet davlatlar bilan savdo ishlarini olib boruvchi boy savdogarlar tuzgan turli kompaniyalar ixtiyoriga topshirib qo’ydi. Bun day kompaniyalardan biri 1600–yilda tuzilgan «Ost–Indiya» kompaniyasi edi. Eng boy bo’lgan bu kompaniyaga Hind va Tinch okeanlari sohilida joylashgan mamlakatlar bilan savdo qilish huquqi berildi. Boshqa kompaniyalar qatori «Ost–Indiya» kompaniyasi ham davlat xazinasiga juda katta miqdorda daromad keltirardi. Angliya savdogarlari tez orada portugallarni Osiyodan siqib chiqara boshladi. «Ost–Indiya» kompaniyasi keyinchalik Boburiy hukmdorlardan Hindistonda boj to’lamay savdo qilish huquqini qo’lga kiritdi.

Bu kompaniya Hindistondan Yevropaga mato, ziravor va boshqa tovarlarni yuborar edi. Mustamlakachilar Hindistonda yanada mustahkamroq о’rnashib olish uchun о’z savdo manzilgohlarini qal’aga aylantira borganlar.
Atamalar:
Armada–katta flot.
Vitse–o’rinbosar; vitse–qirol deyilganda qirol hokimiyati vakili tushuniladi.
Konkista–zabt etish, bosib olish.
Mustamlaka–rivojlangan davlatlar tomonidan bosib olinib, ekspluatatsiya qilinuvchi mamlakat.
«Ost–Indiya»–Kolumbning sayohatidan so’ng Karib dengizi orollari Vest–Indiya–(G’arbiy Hindiston) deb atalgan, Vest–Indiyadan farq qilish uchun Hindiston yarim orolidagi mamlakatlar esa Ost–Indiya–(Sharqiy Hindiston) deb atalgan.
Ekspluatatsiya–boshqalar mehnati mahsulini о’ziniki qilib olishi.
IV. Mustahkamlash. Darslikdagi topshiriqlar, savollar ustida ishlash.

V. Baholash. Darsda faol ishtirok etgan, uyga vazifani a’lo darajada bajargan o’quvchilar baholanadi.

VI. Uyga vazifa. Mavzu yuzasidan 10 ta test tuzish va mavzuni o’qib kelish.

O’quv ishlari bo’yicha direktor o’rinbosari:________________________
Sinf:     8 - “A” _______________    8 - “B”________________       8 - “V”_________________
Darsning mavzusi: 3-&.Yangi davr boshlarida G’arbiy Yevropa mamlakatlarida ijtimoiy–iqtisodiy hayot
Darsning  maqsadi:
Ta'limiy maqsad –o’quvchilarga yangi davr boshlarida aholi tarkibiga qanday o’zhgarishlar yuz bergani, jahon savdosining vujudga kelganligi, manifaktura ishlab chiqarishi haqida bilim berish; 
Tarbiyaviy maqsad –  O’quvchilarni inson bilimi, harkati jamiyatni ham o’zgartirishga qodirligiga ishontirish;
Rivojlantiruvchi maqsad – mustaqil fikrlash qobiliyatini rivojlantirish.

Dars turi: yangi tushuncha, bilim va ko’nikmalarni shakllantiruvchi; 

Darsda foydalaniladigan metodlar: an'anaviy, zamonaviy, interfaol metodlar

Darsning jihozi: :”Jahon tarixi” 8-sinf uchun darslik, “Jahon tarixi” 8-sinf uchun metodik qo’llanma.
I.Tashkiliy qism. a) salomlashish, b) davomat, c) yurtimiz va xorij xabarlarini so’rash. 

II.  O’tgan mavzuni mustahkamlash. ( uyga vazifa tekshiriladi.)

III.Yangi mavzu: Yangi davr boshlarida G’arbiy Yevropa mamlakatlarida ijtimoiy–iqtisodiy hayot
     Aholi tarkibidagi o’zgarishlar. Yangi davr boshlarida G’arbiy Yevropa mamlakatlarida ruhoniylar va dvoryanlar jamiyatning hukmron tabaqalari bo’lib qolaverdilar. Ayni paytda dvoryanlar tarkibida о’zgarish yuz berdi. Endilikda ular ichida savdo–sotiq va tadbirkorlik bilan snug’ullanuvchilar ham shakllandi. Dvoryanlaming ba’zilari savdo kompaniyalarining aksiyadorlariga aylandilar. Ayrimlari esa hukumatdan turli soliq yig’imlarini yig’ib olish huquqini sotib oldilar. Dvoryanlaming katta qismi endi ishlab chiqanshda yollanma mehnatdan foydalanardilar. Ular о’z qo’rg’onlarida sanoat korxonalari ham tashkil etganlar va savdo–sotiq ishlari bilan shug’ullanganlar. Bunday dvoryanlar yangi dvoryanlar deb atalgan.

XVII asr o’rtalariga kelganda savdogar (negosiant) va bankirlar burjuaziyaning yuqori qatlamiga aylandilar. Jamiyat rivojlanishi bilan yollanib ishlovchilar qatlami ham shakllanib bordi.

XVI–XVII asrlarda butun aholining 88 foizini dehqonlar tashkil etardi. Jamiyatda yollanib ishlovchilar soni ortib bordi. Ayni paytda aholi sonining asta–sekin ko’payish jarayoni boshlandi. Chunonchi, Yevropa aholisi 1650–yilda 100 mln atrofidaedi.

Savdoning rivojlanishi. XVI–XVII asrlarda savdo va tadbirkorlikning markazi bo’lgan shaharlarning o’sishi davom etdi. Bu esa, o’z navbatida, shaharda bozor savdosining o’sishiga olib keldi. Odatda bozorlarda savdo haftasiga bir yoki ikki kun bo’lardi. Shaharlaming о’sib borishi bilan bozorlar har kuni ishlay boshladi.

XVII asrdan boshlab usti yopiq bozorlar qurilishi keng avj oldi. Bunday bozorlarning eng yirigi Parij va London shaharlarida qurilgan.

Jahon savdosi. Gollandiya va Angliya jahon savdo–sotig’ining markazlariga aylandi. Dengiz osha savdo qilish ingliz savdogarlarini ham kompaniyalarga birlashishga majbur etgan.

Angliyaga chetdan qalampir olib kelish huquqi faqat «Ost–Indiya» kompaniyasiga berilgan. Kompaniya qisqa vaqt ichida juda katta miqdordagi boylikka ega bo’ldi. Natijada о’z aksiyadorlariga hatto 500% gacha miqdorida dividend ham to’lay boshladi. Angliyaga paxta olib kelish huquqi esa «Levantiy» kompaniyasiga berilgan. Bu kompaniya ayni paytda О’rta Yer dengizi mamlakatlari bilan savdo qilish huquqini ham qo’lga kiritgan. Rossiya bilan savdo aloqasi olib borishga «Moskva» kompaniyasi haqli edi.
XVII asr boshlarida Angliya savdo kompaniyalari Erondan Shimoliy Amerikagacha, Shvetsiyadan Hindistongacha bo’lgan juda katta hududni о’z ta’sirida tutgan. Hindiston va Amerikaga tobora ko’proq kirib borgan.  Qisqa vaqt ichida Angliya savdosining hajmi ikki barobar ortgan.

 Manufaktura ishlab chiqarishi. Dengiz savdosining rivojlanishi, Yangi Dunyo aholisining kо’payib borishi vali yerdan Yevropaga oltin hamda kumushlarning kо’plab miqdorda tashib keltirilishi hunarmandchilik mahsulotlariga bo‘lgan talabni oshirib yubordi. Qrtib borayotgan talab yirikroq korxonalar qurishni zaruratga aylantirib qo‘ydi. Bu esa yangi tipdagi korxona–mehnat taqsimoti asosida faoliyat kо‘rsatuvchi manufakturaning pay do bo’lishiga olib keldi.

Manufakturalar uchun maxsus binolar qurilishi boshlandi. U yerda turli xil mutaxassislikdagi yollanma ishchilar mehnat qilardilar. Ulaming har bin faqat bitta ishni bajarardi. Bu esa ishning tez va sifatli bajarilishini ta’min etardi. Bu yangilik, tabiiyki, mehnat unumdorligining ortishiga olib kelgan. Manufaktura ishlab chiqarishi mahsulot tannarxining arzonlashuviga ham sabab bo’ldi.

XVII asrga kelib manufaktura ishlab chiqarishi Angliya va Gollandiyada xo’jalikning asosiy shakliga aylandi. Fransiyada esa rivojlanish bosqichiga kirdi.
Qurolsozlikdagi ixtirolar. XVI–XVII asrlarda qurolsozlik sohasida ham muhim ixtirolar amalga oshirildi.

Agar XVII asrgacha artilleriya qal’a devorlarini bemalol qulata olganligi tufayli shaharlar devor bilan emas, balki ulkan tuproq uyumlari bilan himoya qilina boshlangan edi. Chunki artilleriya yadrosi (artilleriya o’qi) tuproq uyumini yorib о’ta olmagan.
Endi esa artilleriyaning yangi turi–mortira ixtiro qilindi. U artilleriyaning qisqa masofaga balandlatib o’q otadigan turi edi. Bu qurol tuproq uyumlarini ham qo’porib tashlash imkonini yaratdi. XVI asr о’rtalarida qo’lda о’q otadigan qurollar ixtiro qilishda ham katta yutuqlarga erishildi. Chunonchi, mushket deb ataluvchi miltiq ixtiro qilindi.

XVII asrning birinchi yarimida miltiqqa qo’ndoq, to’pponcha, qo’1 granatalari yasash boshlandi. Qurolsozlik sohasidagi ixtirolar ritsarlar mavqeiga putur yetkazdi. Endi ritsarlik jasurlik belgisi bo’lmay qoldi.

Atamalar:

Burjuaziya (fransuzcha — shaharliklar) — aholining savdo–sanoat, bank kabi sohalarida tadbirkorlik faoliyatini yuritish natijasida daromad topuvchi hamda ishlab chiqarishda yollanma mehnatdan foydalanuvchi toifasi.
Aksionerlik jamiyati–daromad topish maqsadida hissadorlik qoidalari asosida uyushgan sherikchilik jamiyati.
Dividend (lotincha–taqsimlanadigan narsa)–aksiyadorlar jamiyati foydasining aksiya egasiga har yili beriladigan va uning daromadiga aylanadigan qismi.
Savdo monopoliyasi–savdo sohasida tanho hukmronlik qiluvchi tashkilotlar.
Negosiant–ulgurji savdo bilan shug’ullanuvchi savdogar. Bu atama ko’pincha chet ellar bilan savdo qiladigan savdogarlarga nisbatan ishlatilgan.
Patent (lotincha–ochiq, aniq–ravshan) 1) biror–bir ixtironing davlat tomonidan e’tirof etilgani va ixtirochining o’z ixtirosiga olgan huquqini tasdiqlovchi hujjat; 2) savdo yoki ishlab chiqarish huquqi yoki imtiyozini beruvchi hujjat.

IV. Mustahkamlash. Darslikdagi topshiriqlar, savollar ustida ishlash.

V. Baholash. Darsda faol ishtirok etgan, uyga vazifani a’lo darajada bajargan o’quvchilar baholanadi.

VI. Uyga vazifa. Mavzu yuzasidan 10 ta test tuzish va mavzuni o’qib kelish.

O’quv ishlari bo’yicha direktor o’rinbosari:_________________________

Sinf:     8 - “A” _______________    8 - “B”________________       8 - “V”_________________
Darsning mavzusi: 4–§. Yevropada reformatsiya. Germaniyada dehqonlar urushi
Darsning  maqsadi:
Ta'limiy maqsad – o’quvchilarga reformatsiya, Germaniyada 1524-1526 – yillarda bo’lib o’tgan dehqonlar urushi, ularning yuz berish sabablari va natijalari haqida bilim berish;
Tarbiyaviy maqsad –  O’quvchilarni diniy toqatlilik, murosa ruhida tarbiyalash; 

Rivojlantiruvchi maqsad – o’quvchilarning matn bilan ishlash ko’nikmalarini o’stirish;
Dars turi: yangi tushuncha, bilim va ko’nikmalarni shakllantiruvchi; 

Darsda foydalaniladigan metodlar: an'anaviy, zamonaviy, interfaol metodlar

Darsning jihozi: :”Jahon tarixi” 8-sinf uchun darslik, “Jahon tarixi” 8-sinf uchun metodik qo’llanma, mavzuga doir vediorolik.
I.Tashkiliy qism. a) salomlashish, b) davomat, c) yurtimiz va xorij xabarlarini so’rash. 

II.  O’tgan mavzuni mustahkamlash. ( uyga vazifa tekshiriladi.)

III.Yangi mavzu: Yevropada reformatsiya. Germaniyada dehqonlar urushi
   Reformatsiya–XVI asrda katolik cherkovi ta’limotini isloh qilish maqsadida Germaniyada bo’lib о’tgan va XVII asrning birinchi yarmida G’arbiy Yevropaning qator davlatlariga ham yoyilgan ijtimoiy harakatdir. Bu harakat oqibatida katolik cherkovida bo’linish yuz berdi. Zamon ruhiga mos, mutaassiblik va aqidaparastlikdan xoli, isloh qilingan yangi oqim–protestantlik vujudga keldi.

     XVI asr boshlarida ham katolik cherkovi qudratli edi. Rim Papasining qudratini qavmlaming faqat xudoga chuqur va sidqidildan ishonishigina belgilab qolmagan. Bu qudrat asosida Rim katolik cherkovining behisob boyliklarga egaligi ham yotardi. Zero, hamma–oddiy dehqondan tortib, to qudratli knyazlargacha o’z daromadining 1/l0 qismini cherkovga tortiq qilardi. Ayni paytda cherkovning о’zi ham katta yer–mulk egasi edi. Bundan tashqari, indulgensiya savdosi ham cherkovga katta daromad keltirardi.

Bu savdo orqali cherkov faqat sodir etilgan gunohnigina emas, kelajakda qilinishimumkinbo’lgan gunolinihamkechirardi.

Reformatsiyaning shart–sharoiti. XVI asrda Angliya va Fransiya qirollari mutlaq hokimiyatga ega bo’lib olgan bo’lsalar, Germaniyada siyosiy tarqoqlik hukm surardi. Ya’ni, u mayda–mayda davlatlarga (knyazliklarga) bo’linib ketgan edi. Shu sababli, Germaniya imperatori amalda real hokimiyatga ega bo’lmagan. Shuning uchun ham Germaniyada katolik cherkovining ta’siri hamon qudratliligicha qolayotgan edi. Germaniya aholisi, ham o’z hukmdorlariga, ham cherkovga tinka–madorni qurituvchi soliq to’lardi. Bundan tashqari, katolik cherkovi Germaniyada katta mol–mulkka ham ega edi. Arxiyepiskop va yepiskoplar esa amalda mustaqil knyazlar sanalardi. Germaniya imperatorini saylab qo’yadigan 7 nafar eng qudratli knyazning 3 nafari arxiyepiskoplar edi. Rim cherkovi o’z daromadining katta qismini Germaniyadan olgan. Imperatoming esa Rimga yuboriladigan soliqlar miqdorini kamaytirishga kuchi yetmagan. Qolaversa, katolik cherkovi Germaniya taraqqiyoti to’sig’iga aylangan siyosiy tarqoqlik va krepostnoylik munosabatlarining tayanchi ham edi.
IV. Mustahkamlash. Darslikdagi topshiriqlar, savollar ustida ishlash.

V. Baholash. Darsda faol ishtirok etgan, uyga vazifani a’lo darajada bajargan o’quvchilar baholanadi.

VI. Uyga vazifa. Mavzu yuzasidan 10 ta test tuzish va mavzuni o’qib kelish.

O’quv ishlari bo’yicha direktor o’rinbosari:_________________________

Sinf:     8 - “A” _______________    8 - “B”________________       8 - “V”_________________
Darsning mavzusi: 5-&. Angliyada qirol hokimiyatining kuchayishi
Darsning  maqsadi:
Ta'limiy maqsad – o’quvchilarga Angliyaning XV-XVII asrlardagi tarixi,  qurol hokimiyatining kuchayishi, Tyudorlar sulolasi tomonidan reformatsiyani o’tkazilishi, dengizda hukmronligini o’rnatilishi haqida umumiy tushunchalar berish.
Tarbiyaviy maqsad –  O’quvchilarni millatlararo totuvlik, tinchlik,  jahon xalqlari tarixini hurmat qilish ruhida tarbiyalash.

Rivojlantiruvchi maqsad – mustaqil fikrlash qobiliyatini rivojlantirish.

Dars turi: yangi tushuncha, bilim va ko’nikmalarni shakllantiruvchi; 

Darsda foydalaniladigan metodlar: an'anaviy, zamonaviy, interfaol metodlar

Darsning jihozi: :”Jahon tarixi” 8-sinf uchun darslik, “Jahon tarixi” 8-sinf uchun metodik qo’llanma, siyosiy xarita.
I.Tashkiliy qism. a) salomlashish, b) davomat, c) yurtimiz va xorij xabarlarini so’rash. 

II.  O’tgan mavzuni mustahkamlash. ( uyga vazifa tekshiriladi.)

III.Yangi mavzu: Angliyada qirol hokimiyatining kuchayishi
    Mutlaq monarxiya (absolutizm)–oliy hokimiyatning huquqi hech qanday qonun bilan cheklanmagan yagona bir shaxs–monarx qo’lida to’planishidir.

Boshqaruvning mutlaq monarxiya shakli siyosiy tarqoq mamlakatni yagona markaziy hokimiyat qo’1 ostida birlashtirish natijasida vujudga keldi. Mutlaq monarxiya mamlakat tarqoqligiga barham berdi. Chunonchi, qirol Genrix VIII Tyudor (1509–1547) butun mamlakatni yagona markaz–Londonga bo’ysundirdi.

Aynan mutlaq monarxiya feodallarning o’zaro ichki urushlariga barham bergan. Tyudorlar sulolasidan chiqqan yangi qirollar feodallar qo’shinlarini tarqatib yubordi.

Bo’ysunishni istamagan feodallarning qo’rg’onlarini yer bilan yakson qildi. Isyonchilarning yerlari tortib olindi va qirollik mulkiga qo’shib yuborildi.

Shaharlarning huquqlari cheklab qo’yildi. Toifaviy–vakillik organi bo’lmish parlament butunlay bo’lmasada, o’z ahamiyatini yo’qotdi. Yangi soliqlar joriy etish masalasidagina parlament roziligining shartligi belgilab qo’yildi.

Angliya qirollari veto huquqiga ega edilar. Bu huquq ularga parlamentning har qanday qarorini taqiqlay olish imkonini berardi. Mamlakat ichki va tashqi siyosatining asosiy yo’nalishini parlament emas, tarkibini qirol tuzadigan Maxfiy Kengash belgilar edi.

XVI asrning Angliya tarixidagi o’rni. XVI asr Tyudorlar sulolasi asri bo’ldi. Bu yuz yillik Angliya tarixida chuqur iz qoldirgan uch yirik tarixiy hodisa bilan ajralib turadi. Bular–reformatsiya, mutlaq monarxiyaning kuchayishi va dengizda Angliya hukmronligining o’matilishiedi.

Angliyada reformatsiya qirol Genrix VIII hukmronligi davriga to’g’ri keldi. Angliyada reformatsiya xalqning talabi bilan emas, balki qirolning xohish va irodasi bilan amalga oshirildi.

Genrix VIII qirol hokimiyatini yanada mustahkamlash uchun cherkovni yerdan va boshqa mol–mulklardan mahrum etish haqida farmon chiqardi. Ularga qarashli bo’lgan yerlarning 2/3 qismi sotib yuborildi.

Angliyada protestantlik ta’limotiga amal qiluvchi cherkov anglikan cherkovi deb ataldi.

Qirol cherkov boshlig’i deb e’lon qilindi. Rim Papasi hokimiyati inkor etildi. Katolik cherkovining boyliklari tortib olindi.

Kontrreformatsiya. Genrix VIII ning qizi Mariya о’z hukmronligi davrida (1553–1558) kontrreformatsiya о’tkazishgalirindi. U o’zining cherkov boshlig’i ekanligidan foydalanib, protestantlikni shakkoklik deb e’lon qildi va katolik cherkovini tiklashga kirishdi.

Mariya parlamentning Angliyada Rim Papasi hokimiyatini qayta tiklash haqidagi qarori chiqarilishiga erishdi. Ayni paytda shakkoklikka qarshi o’rta asrlar qonunlari qayta tiklandi. Mamlakatda qatag’on boshlandi, katolik dushmanlari olovda yondirildi. Shunday sharoitda kо’pchilik protestantlar Germaniya va Shveytsariyaga qochib ketib j on saqladilar. Mariyaning qatag’on siyosati mamlakatda norozilikni kuchaytirib yubordi.

Hukmron tabaqalar endi Genrix VIII ning boshqa qizi Yelizavetani qirollik taxtiga о’tqazishga qaror qildilar va Mariya vafotidan so’nggina bunga erishdilar.

Angliya Yelizaveta hukmronligi davrida (1558–1603). Yangi qirolicha ajoyib shaxsiy sifatlarga, kuchli irodaga va qobiliyatga ega edi. Yelizaveta I protestantlikni davlat dini deb e’lon qildi. Qirolichaning o’zi «Cherkov va dunyoviy ishlarning oliy hukmdori» unvonini oldi. Cherkov ibodatlari endi xalqning katta qismiga tushunarsiz bo’lgan lotin tilida emas, balki ingliz tilida о’tkaziladigan bo’ldi. Yelizaveta I ning asosiy vazifalaridan biri mamlakat yaxlitligini mustahkamlash edi.
Dengiz hukmronligi uchun kurash. Angliyaning bu davrdagi ashaddiy dushmani katolik Ispaniyasi edi. spaniya qiroli Filipp II «shakkok» ngli qirolichasi Yelizaveta I ga nafrat bilan qarardi. Bu davrda Gollandiyada Ispaniya zulmiga qarshi harakat boshlanganda Yelizaveta I Gollandiya tarafida turdi. Oxir–oqibatda bu ikki davlat о’rtasida 1588–yilda urush kelib chiqdi. 

Bo’lib o’tgan jangda Angliya g’alaba qozondi.

Bu mag’lubiyatdan so’ng Ispaniya о’zini qayta о’nglay olmadi. Angliya esa Yevropaning buyuk davlatiga va dengiz hukmdoriga aylandi. Angliya uchun XVI asr ana shunday yakunlandi. Reformatsiya nihoyasiga yetdi. Yelizavetaning o’limi bilan Tyudorlar sulolasining hukmronligi ham barham topdi. Taxtga Tyudorlar sulolasiga qarindosh Shotlandiya qiroli Yakov VI Styuart o’tqazildi. Shu tariqa Angliyada Styuartlar sulolasi hukmronligi boshlandi.

Atamalar:

Veto (lotincha–taqiqlayman)–davlat boshlig’ining biror qonunni yoki qarorni kuchga kirishdan to’xtatib qo’yish huquqi.
Kontrreformatsiya–XVI–XVII asrlar о’rtalarida Yevropada Rim Papasi rahnamoligida reformatsiyaga qarshi qaratilgan diniy–siyosiy harakat.
Monarxiya (yunoncha–yakka hokimlik)–cheklanmagan huquqqa ega bo’lgan yakka shaxs boshqaradigan davlat.
Mutlaq monarxiya (absolutizm)–oliy hokimiyatning huquqi hech qanday qonun bilan cheklanmagan yagona bir shaxs–monarx qo’lida to’planishidir.
IV. Mustahkamlash. Darslikdagi topshiriqlar, savollar ustida ishlash.

V. Baholash. Darsda faol ishtirok etgan, uyga vazifani a’lo darajada bajargan o’quvchilar baholanadi.

VI. Uyga vazifa. Mavzu yuzasidan 10 ta test tuzish va mavzuni o’qib kelish.
O’quv ishlari bo’yicha direktor o’rinbosari:_________________________
Sinf:     8 - “A” _______________    8 - “B”________________       8 - “V”_________________
Darsning mavzusi: 6-&. Fransiyada mutloq monarxiya
Darsning  maqsadi:
Ta'limiy maqsad – o’quvchilarga Fransiyada qirol hokimiyati qay tariqa kuchayib borganligi, davlat boshqaruv tizimi, toj-u taxt uchun kurashlar, bugungi Fransiyaning jahonda tutgan o’rni haqida  umumiy tushunchalar berish.
Tarbiyaviy maqsad –  O’quvchilarni millatlararo totuvlik, tinchlik,  jahon xalqlari tarixini hurmat qilish ruhida tarbiyalash.

Rivojlantiruvchi maqsad – mustaqil fikrlash qobiliyatini rivojlantirish.

Dars turi: yangi tushuncha, bilim va ko’nikmalarni shakllantiruvchi; 

Darsda foydalaniladigan metodlar: an'anaviy, zamonaviy, interfaol metodlar

Darsning jihozi: :”Jahon tarixi” 8-sinf uchun darslik, “Jahon tarixi” 8-sinf uchun metodik qo’llanma, siyosiy xarita.
I.Tashkiliy qism. a) salomlashish, b) davomat, c) yurtimiz va xorij xabarlarini so’rash. 

II.  O’tgan mavzuni mustahkamlash. ( uyga vazifa tekshiriladi.)

III.Yangi mavzu: Fransiyada mutloq monarxiya

XVI–XVIII asrlarda Fransiyada mavjud bo’lgan siyosiy hokimiyatning mazmuni quyidagi iborada o’z ifodasini topgan edi: «Xudoning irodasi shuki, har qanday qaram bo’lib tug’ilgan о’ylab о’tirmasdan bo’ysunmog’i lozim». Fransiyada mutlaq monarxiya qaror topishi bilan General shtatlar о’zining avvalgi ahamiyatini yo’qotdi.
Qirollarning o’ziga qolsa, vakillik organlarini butunlay yo’q qilardilar. Biroq burring iloji yo’qligi uchun ularning mamlakat siyosiy hayotiga ta’sirini kamaytirishga urinar edilar. Bunga erishganlar ham.

Angliya parlamentidan farqU о’laroq, Fansiyada General shtatlar doimiy faoliyat kо’rsatuvchi davlat organiga aylana olmadi. Keyinchalik u juda kamdan kam holatlarda, faqat kuchli zarurat tug’il–ganidagina chaqiriladigan bo’ldi.

1614–yildan boshlab butun XVII asr davomida esa biror marta ham chaqirilmadi. Bu hodisa Fransiyada qirol hokimiyati Angliya qiroli hokimiyatidan ham kuchliroq bo’lganligini ko’rsataredi. Qirol ayni paytda hukumat boshlig’i ham edi. Uning huzurida hukumat kengashi tashkil etilgan. Kengash a’zolari qirol tomonidan tayinlangan. Ichki va tashqi siyosatga doir barcha masalalarni shaxsan o’zi hal etgan. Shu tariqa butun mamlakatda qirolning shaxsiy hukmronligi о’matilgan. Shunday bo’lsada, parlament butunlay tugatilmagan. Fransiya viloyatlarida ham parlament mavjud edi. Mamlakat fuqarolariga bu parlamentlarga viloyatlar sudlari ustidan shikoyat qilish huquqi berilgan. Ayniqsa, Parij parlamenti katta ta’sirga ega bo’lgan. Uning vakolati mamlakat hududining 1/3 qismida amal qilgan. Parij parlamenti taxt vorisi yosh bo’lsa, regent tayinlash huquqiga ham ega bo’lgan.

Qirol saroyi hayotining asosiy mazmunini qirol shaxsini ilohiy deb hisoblovchi tushuncha tashkil etgan. Fransiya qiroli Lyudovik XTV bekorga «Davlat–bu men!» demagan edi. Qirol qarorgohidagi bog’larga о’rnatilgan haykallar ham uning buyukligini eslatib turishi lozim bo’lgan. Hatto Yupiter haykali Lyudovik XIV ning yuziga о’xshatib ishlangan.

Fransiyada protestantlikning tarqalishi. Fransiya qirolligida har ikki cherkov ham faoliyat ko’rsata boshladi.

XVI asr boshlarida M.Lyuter ta’limotiga mos g’oya tarqaldi. Mamlakatda «Injil»ning fransuzcha tarjimalari paydo bo’ldi. Ibodatxonalarda duolar ona tilida o’qilaboshlandi. Shu tariqa, vaqtlar o’tishi bilan Fransiya ikki dushman lagerga–katoliklar va protestantlar lageriga bo’linib qoldi. Fransiyada protestantlar gugenotlar deb atalgan.

Mamlakat shimoli va qirol xonadoni katoliklar tomonida, Janubiy Fransiya esa gugenotlarniki bo’lib qoldi. Gugenotlar hammani о’z dinlariga tortishga intildilar. Ular bosmaxonalar tashkil etib, varaqalar chop etdilar va uni butun mamlakat bo’ylab tarqata boshladilar. Reformatsiya Fransiyaga shu tariqa kirib keldi.

Diniy urushning yuz berishi. Katolik cherkovi protestantlikning tarqalishini dushmanlik bilan qarshi oldi. 1562–yilda qirolning qarindoshi, katoliklar rahnamosi gersog Giz о’zining kо’p sonli qo’riqchilari bilan Vassida protestant gimnini ijro etayotgan protestantlarga hujum qildi. Oqibatda 20 dan ortiq protestant о’ldirildi, 100 dan ortig’i esa yarador qilindi. Bu voqea Fransiyada 36 yil davom etgan diniy urushning boshlanishiga turtki bo’ldi.

Bu diniy urush mamlakat boshiga katta kulfat keltirdi. Mamlakatda yovuzlik, jaholat kuchaydi.

Gugenotlarga juda katta talafot yetkazildi. Shunday bo’lsada, gugenotlar qirolni yon berishga majbur etdilar. Urushning oldini olish uchun qirol Karl IX gugenotlar yetakchisi Genrix Burbonga o’z singlisi Margaritani turmushga berishga qaror qildi. To’y marosimi 1572–yilning avgustiga belgilandi. Biroq katolik mutaassiblari shu voqeadan foydalanib, gugenotlarning barcha rahbarlarini qirib tashlashni zimdan rejalashtirdilar.

24–avgust kechasi gugenotlar qirg’ini uyushtirildi. 3 kunlik qotillik davomida 30 mingga yaqin kishi qurbon bo’ldi. Bu voqea Fransiya tarixiga «Varfolomey kechasi» nomi bilan kirdi. Shu voqealardan keyin Fransiyada protestantlik taqiqlandi. Rim Papasi bu xabarni quvonch bilan kutib oldi.

Urushning davom etishi. «Varfolomey kechasi» mamlakatdagi diniy urushga chek qo’ymadi. Urushning davom etishi muqarrar edi. Chunki gugenotlar taqdirga tan bermadilar. Gugenotlar Fransiyani bo’lib tashlashga qaror qildilar va mamlakat janubida o’z davlatlarini tuzdilar. Bu davlatni qirol xonadonining qarindoshi, gugenotlar yetakchisi Genrix Burbon (u Genrix Navarrskiy deb ham atalardi) boshqardi. Gugenotlar yaxshi qurollangan qo’shin tuzishdi.

Genrix Giz esa qattiq harbiy intizom o’rnatilgan katolik liga tuzdi. Katoliklar fitna tayyorlay boshladilar. Unga kо’га, yangi qirol Genrix III olib qochilar va majburan monax qilinardi. Taxtni esa Genrix Giz egallashi lozim edi. Biroq qirol Genrix III fanat Genrix Gizni о’ldirtirishga muvaffaq bo’ldi.

Katolik cherkovi Genrix III ning bu ishini kechira olmas edi. O’ldirilganlar «azob chekkan avliyolar» deb e’lon qilindi. Cherkov dindorlarga qirol sog’lig’i uchun duo o’qishni taqiqladi. Ayni paytda barcha fuqarolarning Genrix III ga sodiqlik qasamyodidan ozod qilinganliklarini e’lon qildi.

1589–yilda Genrix III katoliklar tomonidan o’ldirilgach, qirol xonadonining qarindoshlari gugenotlar rahbari Genrix Burbon (Genrix Navarrskiy) Genrix IV nomi bilan taxtni egalladi. U katoliklikni qabul qilmasdan Parijga borib taxtga о’tira olmasligini yaxshi bilardi. Shuning uchun ham u protestanlikdan chiqib katoliklikni qabul qildi. Genrix IV o’zining kuchi, qobiliyati va ta’siridan har ikki cherkov qavmlarini murosaga erishtirish yo’lida foydalandi. U katolik amaldorlarni ehsonga kо’mib tashladi. Diniy urushlarni to’xtatish va mamlakat yaxlitligiga erishish uchun 1598–yilda Nant ediktini imzoladi.

Ediktda katoliklik davlat dini deb e’lon qilingan bo’lsa–da, gugenotlar quvg’in qilinmaydigan bo’ldi. Mamlakatda diniy murosasozlikka erishildi.
IV. Mustahkamlash. Darslikdagi topshiriqlar, savollar ustida ishlash.

V. Baholash. Darsda faol ishtirok etgan, uyga vazifani a’lo darajada bajargan o’quvchilar baholanadi.

VI. Uyga vazifa. Mavzu yuzasidan 10 ta test tuzish va mavzuni o’qib kelish.

O’quv ishlari bo’yicha direktor o’rinbosari:_________________________
Sinf:     8 - “A” _______________    8 - “B”________________       8 - “V”_________________
Darsning mavzusi: 7-&. XVI-XVII asrlarda Rossiya
Darsning  maqsadi:
Ta'limiy maqsad – o’quvchilarga markazlashgan Rossiya davlatining tashkil topishijarayoni, uning ichki va tashqi siyosati, slavyan xalqlari haqida, slavyan xalqlari tarixi haqida umumiy tushunchalar berish.
Tarbiyaviy maqsad –  O’quvchilarni millatlararo totuvlik, tinchlik,  jahon xalqlari tarixini hurmat qilish ruhida tarbiyalash.

Rivojlantiruvchi maqsad – mustaqil fikrlash qobiliyatini rivojlantirish.

Dars turi: yangi tushuncha, bilim va ko’nikmalarni shakllantiruvchi; 

Darsda foydalaniladigan metodlar: an'anaviy, zamonaviy, interfaol metodlar

Darsning jihozi: :”Jahon tarixi” 8-sinf uchun darslik, “Jahon tarixi” 8-sinf uchun metodik qo’llanma, siyosiy xarita.
I.Tashkiliy qism. a) salomlashish, b) davomat, c) yurtimiz va xorij xabarlarini so’rash. 

II.  O’tgan mavzuni mustahkamlash. ( uyga vazifa tekshiriladi.)

III.Yangi mavzu: XVI-XVII asrlarda Rossiya
   Moskva knyazligi rahbarligida mustaqillikdan so’ng ham Rusni birlashtirish jarayoni davom ettirildi. 1485–yildan boshlab Moskva knyazi Ivan III butun Rus hukmdori unvonini qabul qildi. Bu davlat bora–bora Rossiya deb ataladigan bo’ldi. Nihoyat, 1521–yilda yagona, markazlashgan, poytaxti Moskva shahri bo’lgan Rusni birlshtirish to’la nihoyasiga yetkazildi.

Markazlashgan Rossiya davlatining tashkil topishi katta tarixiy ahamiyatga egahodisa edi. Avvalo, endilikda Rossiya o’zini tashqi hujum xavfidan himoya qila oladigan bo’ldi. Ikkinchidan, markazlashish xalq xo’jaligi va madaniyatning tezroq rivojlanishiga imkoniyat yaratdi. Mahalliy biqiqlik barham topdi. Mamlakat turli qismlarining о’zaro aloqalari kuchaydi. Rossiya Yevropa davlatlari orasida muhim o’rin egalladi.

Rossiya podshosi Ivan IV. 1547–yilda Rossiya tarixida о’ziga xos voqea yuz berdi. Rossiyada ichki nizolar, boshboshdoqliklar kuchayib ketgan bir davrda Rus pravoslav cherkovining boshlig’i mitropolit Makariy vafot etgan Buyuk knyaz Vasiliy HI ning о’g’li Ivan IV ga Rossiya tarixida birinchi bor podsholik tojini kiydirdi. Bu voqea juda katta xalqaro ahamiyatga ega bo’ldi. Chunki Rusda uzoq yillar davomida faqat Oltin О’rda xonlari podsho deb atalib kelingan.

Rus davlati hukmdorlari esa bu davrgacha Buyuk knyaz deb atalib kelingan. Ivan IV ga podsholik unvonining berilishi uni G’arbiy Yevropa davlatlari qirollari bilan bir qatorga qo’ydi. Yosh podsho Ivan IV о’z huzurida «Saylanma rada» deb ataluvchi maslahat kengashini tuzdi. Ivan IV ichki siyosatining vazifasi dvoryanlar tabaqani kuchaytirish orqali boyarlar mavqeini zaiflashtirishdan iborat edi. Shu maqsadda 1549–yilda Ivan IV feodallar turli qatlamlari vakillarining birinchi yig’ilishini–Zemstvo soborini–chaqirdi. Keyinchalik bu sobor ishida shaharlarning savdogar (posad kishilar), shuningdek, davlatga qaram dehqonlardan (chemosot) ham saylangan vakillar qatnashadigan bo’ldi.

Shu tariqa Rossiya toifaviy vakillik monarxiyasiga aylana bordi.

Ivan IV Zemstvo soborida boyarlar hokimiyatini keskin qoraladi. Sobor yangi Sudebnik tuzish haqida qaror qabul qildi. Unga ko’ra, dvoryanlaming bundan buy on ayblari va nojo’ya qilmishlari uchun boyar–noiblar sudiga borishlari taqiqlandi. Dvoryanlardan ming nafariga Moskva uyezdidan yer–mulk ajratib beriladigan bo’ldi. Davlat lavozimlarini kelib chiqishining zodagonligiga qarab egallash tartibiga chek qo’yildi.

Boyar–noiblarning о’zlari uchun aholidan yig’adigan soliqlari bekor qilindi. Joylardaboyar–noiblarboshqaruvi о’rniga Zemstvo (mahalliy o’zini–o’zi boshqarish organlari) tuzildi. Ularga dvoryanlar, posad va chemosotlar vakillari ham saylanishi huquqi berildi. Podsho hokimiyati endilikda ana shu tabaqa vakillariga tayanadigan bo’ldi. Sudebnik krepostnoy dehqonlarning bir yer egasidan boshqasiga о’tishini yihga bir kun–Yurev kuni (26–noyabr) bilan cheklab qo’ydi.

Oprichnina. 1565–yilda Ivan IV davlat yerlaridan katta qismini ajratib oldi. Bu yerlar oprichnina deb ataldi. Boyarlarning yerlari ham oprichninagaqo’shib yuborilaboshlandi. Oprichnina podsho yerlari deb ham atalib, ularga dvoryanlar joylashtirildi. Oprichnina yerlari ularga bo’lib berildi. Endi ular dvoryan oprichniklar deb atala boshlandi. Ivan IV bundan buy on boyarlarni Boyarlar dumasisiz o’zi sud qilishini va o’zi jazo belgilashini e’lon qildi. Davlat yerlarining oprichninaga tortilmagan qismiga katta miqdorda soliq joriy etdi. Oprichnina o’z qo’shiniga ega edi. U podshoning o’z raqiblarini jazolash quroliga aylantirildi.

Oprichniklar otlarining egarlariga it kallasi va supurgini osib olardilar. It kallasi ularning podshoga itdek sadoqatli ekanliklarini, supurgi esa har qanday sotqinlikni davlatdan supurib tashlashga ahd qnganliklarini anglatishini kо’z–ko’z qihshi kerak edi. Shu tariqa mamlakatda shafqatsiz terror, qatl va surgun davri boshlandi. Shuning uchun Ivan IV «Grozniy» («Dahshatli», «Qo’rqinch–li») laqabi bilan ataldi.

Oprichnina–podsho hokimiyati dushmanlarini zo’rlik va terror vositalari bilan bostirishga urinish siyosati edi.
Oprichnina boyarlarga va feodal tarqoqlik qoldiqlariga kuchli zarba berdi. Ayni paytda oprichnina mamlakat xo’jaligiga katta talafot yetkazdi. О’n minglab dehqonlar va hunarmandlami xarob qildi.

Tashqi siyosat. Rossiya bosqinchilik urushlari olib borish hisobiga sharqqa va janubga tomon kengayib bordi. Chunonchi, XVI asrning ikkinchi yarmida Qozon, Astraxan (Ashtarxon) va Sibir xonliklari bosib olindi. Shu tariqa 1533–yilda 2,8 mln km ni tashkil etgan Rossiya hududi XVI asr oxirigakelib 5,4 mln km ga yetdi.

1584–yilda Ivan IV Grozniy vafot etdi. Taxtga uning o’g’li Fyodor Ivanovich o’tqazildi. U kasalmand bo’lganligi uchun amalda hokimiyatni qaynisi, boyar Boris Godunov boshqardi. Fyodor 1598–yilda vafot etdi. Lekin Ivan IV o’g’illaridan taxt vorisi qolmadi. Shu tariqa Rossiyani 700 yil boshqargan Ryurikovlar sulolasi hukmronligi barham topdi. Shunday sharoitda Zemstvo sobori Boris Godunovni podsho etib sayladi.

Boris Godunov 1605–yilda vafot etgach, Rossiya tarixida notinch, alg’ov–dalg’ovli yillar boshlandi. Qisqa vaqt ichida bir nechta podsho almashdi. Ayni paytda Rossiyada boyarlar ta’siri yana kuchaydi. Bundan tashqari, chet davlatlar–Polsha va Shvetsiya Rossiya ichki ishlariga zo’r berib aralasha boshladilar. Polsha hatto 1609–yilda Moskvani bosib oldi. Hokimiyat Boyarlar guruhi qo’liga o’tdi. Ular Rossiya taxtiga Polsha qirolining o’g’lini o’tqazishga urindilar. Shu orqali o’z imtiyozlarini saqlab qolmoqchi bo’ldilar. Ana shunday og’ir sharoitda Rossiyaning asl vatanparvar kuch–larining yetakchilari posad oqsoqoli Kuzma Minin va sarkarda Dmitriy Pojarskiylar xalq lashkari to’plashga kirishdilar.

1612–yilda Moskva uchun bo’lgan janglarda Polsha qo’shini mag’lubiyatga uchratildi. Shu tariqa Moskva chet el bosqinchilaridan tamomila ozod qilindi. Rossiya ichki va tashqi ahvoli qiyinligiga qaramay o’z mustaqilligini saqlab qola oldi. Endi Rossiyaning yangi podshosini saylash masalasini hal etish kerak edi.

1613–yilda Moskvada chaqirilgan Zemstvo sobori Ivan IV Grozniy xotinining qarindoshi Mixail Fyodorovich Romanovni Rossiya podshosi etib sayladi. Shu tariqa Rossiyada yangi sulola–Romanovlar sulolasi hukmronligi davri boshlandi. Bu sulola vakillari 1917–yilgacha hokimiyatni qo’llarida saqlab turdilar. 

ATAMALAR:

Boyarlar dumasi–Rus davlatida dastlab knyazlar, so’ng podsho huzuridagi (1547–yildan) Oliy davlat kengashi.
Sudebnik–qonunlar to’plami.
Teror (lotinch–, qo’rqinch, dahshat)–raqiblarni yoqotish yoki qo’rqitish, aholi o’rtasida vahima keltirib chiqarish.
IV. Mustahkamlash. Darslikdagi topshiriqlar, savollar ustida ishlash.

V. Baholash. Darsda faol ishtirok etgan, uyga vazifani a’lo darajada bajargan o’quvchilar baholanadi.

VI. Uyga vazifa. Mavzu yuzasidan 10 ta test tuzish va mavzuni o’qib kelish.

O’quv ishlari bo’yicha direktor o’rinbosari:_________________________
Sinf:     8 - “A” _______________    8 - “B”________________       8 - “V”_________________
Darsning mavzusi: 8-&. Niderlandiya inqilobi
Darsning  maqsadi:
Ta'limiy maqsad – o’quvchilarga inqilob nimaligi, Niderlandiyada qay tariqa inqilob ro’y berganligi, bu inqilobning tarixiy ahamiyati haqida bilim berish.
Tarbiyaviy maqsad –  O’quvchilarni millatlararo totuvlik, tinchlik,  jahon xalqlari tarixini hurmat qilish ruhida tarbiyalash.

Rivojlantiruvchi maqsad – mustaqil fikrlash qobiliyatini rivojlantirish.

Dars turi: yangi tushuncha, bilim va ko’nikmalarni shakllantiruvchi; 

Darsda foydalaniladigan metodlar: an'anaviy, zamonaviy, interfaol metodlar

Darsning jihozi: :”Jahon tarixi” 8-sinf uchun darslik, “Jahon tarixi” 8-sinf uchun metodik qo’llanma, siyosiy xarita.
I.Tashkiliy qism. a) salomlashish, b) davomat, c) yurtimiz va xorij xabarlarini so’rash. 

II.  O’tgan mavzuni mustahkamlash. ( uyga vazifa tekshiriladi.)

III.Yangi mavzu: Niderlandiya inqilobi
   Niderlandiya XVI asrda hozirgi Belgiya, Lyuksemburg, Gollandiya hududlaridan hamda Fransiyaning bir qismidan iborat bo’lgan. Antverpen shahri (hozirgi Belgiyada) Niderlandiyaning iqtisodiy va savdo markazi edi. U, ayni paytda, jahon savdosining markazi ham bo’lgan. Antverpen Niderlandiyani daryo orqali Germaniya va Fransiya bilan, dengiz orqali esa Angliya hamda Skandinaviya mamlakatlari bilan bog’lar edi. Antverpen kо’chalaridan har kuni kamida 2 mingta savdo furgonlari о’tgan. Turli mamlakatlardan yuzlab kemalar shahar portiga kirib kelardi. Bir so’z bilan aytganda, Niderlandiya sanoati, savdosi, qishloq xo’jaligi rivojlangan boy mamlakat bo’lgan. Biroq u mustaqil bo’lmagan. Ispaniya uni о’z muMga aylantirganedi.

Qaramlikning oqibatlari. Ispaniya iqtisodiy jihatdan Niderlandiyaga qaraganda qoloq davlat edi. Biroq Ispaniya hamon harbiy qudratini saqlab kelardi. Ispaniya monarxiyasi bu yerda о’zining qoloq boshqaruv tartibini o’rnatdi. Aholijudakatta miqdorda soliq to’lashga majbur etildi. Ispaniya qiroli xazinasiga Niderlandiyadan yig’iladigan soliq miqdori uning Amerikadagi mustamlakalaridan keladigan daromaddan 4 marta ortiq bo’lgan. Niderlandiyada «isloh qilingan din» (protestantlik) tarqalaboshlagach, qirol yuqori diniy lavozimlarga ispanlarni tayinlay boshladi. Bu yerda ham inkvizitsiyani va qonli qonunlarni joriy etdi. Ommaviy qirg’inlar uyushtirdi. Bu omillar Niderlandiya xalqining keskin g’azab–nafratini qo’zg’atdi.

Ispaniya zulmiga qarshi qo’zg’olon. Ispaniya qiroli Filipp II ning shafqatsiz siyosati niderland xalqining kuchayib borayotgan noroziligini to’xtata olmadi. Aksincha, xalqning ispan zulmiga qarshi harakati tobora kuchaydi. Bu harakatda aholining keng qatlamlari–burjuaziya, hunarmandlar, dehqonlar, savdogarlar va hatto dvoryanlaming bir qismi qatnashdi. Burjuaziya, aynipaytda, qo’zg’olongarahbarlikqildi. Ispaniya zulmiga qarshi kurash 1566–yilda qo’zg’olonga aylandi. Qo’zg’olonchilar qisqa vaqt ichida Ispaniya zulmining tayanchi bo’lgan cherkov va monastirlarni vayron qildilar. Katolik ruhoniylar va ispan amaldorlari quvib yuborildi.

Terror tartibining o’rnatilishi. Qo’zg’olonni bostirish uchun Ispaniya qiroli Filipp II gersog Alba boshchiligida saralangan qo’shin yubordi. Alba Niderlandiya hukmdori etib tayinlandi. Alba boshqaruv ishida terrorni, jallod qilichini va inkvizitsiyani qo’lladi. Barcha masalalar «Isyonlar bo’yicha Kengash»da hal etildi. Niderland xalqi Albaning yovuzligi tufayli bu Kengashni «Qonli kengash» deb atadi. Alba shafqatsiz jazo choralaribilanginacheklanib qolmadi. U «o’ndanbir» deb ataluvchi yangi soliq ham joriy etdi. Unga kо’га, savdogarlar har qanday savdo bitimidan keladigan daromadning 1/10 qismini qirol xazinasiga to’lashga majbur edi.

Biroq Albaning dahshatli jazo choralari ham ozodlik harakatini to’xtata olmadi. Aksincha, niderlandlar kichik–kichik partizan guruhlarini tuzdilar. Niderlandiyani partizanlar kurashi chulg’ab oldi. Partizanlar Ispaniya qo’shiniga qo’qqisdan hujum qilardi. Tez orada qo’zg’olonga Niderlandiya savdo flotining dengizchilari ham qo’shilishdi. Ular Ispaniyaga qarshi dengiz urushi olib bordilar. Niderlandiya xalqining qo’zg’oloni mamlakat shimoliy qismining mustaqillikka erishishi bilan yakunlandi. Burjuaziya 1572–yilda Niderlandiyaning eng boy va obro’li katta yer egasi Vilgelm Oranskiyni shimoliy hududlar hukmdori deb e’lon qildi. Ispaniyaning Niderlandiyadagi mavqei tobora zafflashib bordi. Natijada 1573–yilda Alba Niderlandiyani tark etishga majbur bo’ldi.

Filipp II faqat janubiy Niderlandiyani о’z qo’lida saqlab qola oldi.

Gollandiya Respublikasining tashkil topishi. Ispaniya istalgan vaqtda shimolga qarshi yana hujum qilishi mumkin edi. Bunga qarshi tura olish uchun mamlakat shimolidagi viloyatlar 1579–yilda ittifoq tuzdilar. Bu ittifoq «Utrext uniyasi» deb ataldi. Uniya a’zolari xuddi yagona viloyat kabi abadiy birlashishga va Ispaniyaga qarshi birgalikda ozodlik uchun kurashishga va’da berdilar. Ayni paytda Uniya Filipp II ni taxtdan tushirilgan, deb e’lon qildi.

Bu haqda Uniya qabul qilgan hujjatda, jumladan, bunday deyilgan edi: «Xudo odamlarni hukmdor uchun emas, aksincha, hukmdorni odamlar manfaatlari uchun yaratadi. O’z fuqarolari manfaati uchun qayg’urmagan hukmdor endi hukmdor emas. U bo’ysunishi lozim bo’1magan zolimdir». Uniya a’zolari ichida eng aholisi kо’pi va eng badavlati Goliandiya edi. Mustaqillikka erishgan shimol shu viloyat nomi bilan Goliandiya Respublikasi deb atala boshlandi. Respublika о’z mustaqilligini Ispaniyaning tan olishi uchun uzoq vaqt kurash olib borishga majbur bo’ldi. Faqat 1609–yildagina Ispaniya Gollandiyaning mustaqilligini tan oldi.

Goliandiya Respublikasining tashkil topishi inqilobiy hodisa edi. Bu–Gollandiyada feodal tuzum butunlay barham topdi, degani edi. Endi hokimiyat burjuaziya qo’liga o’tdi. Gollandiyada kapitalizm gurkirab rivojlana boshladi. Shu tariqa Gollandiyada j amiyat bir sifat holatidan ikkinchi sifat holatiga o’tdi. Respublikaning Amsterdam shahri esa Antverpen o’rnigajahon savdosining markaziga aylandi.

Atamalar:

Niderlandiya - XVI asrda hozirgi Belgiya, Lyuksemburg, Gollandiya hududlaridan hamda Fransiyaning bir qismidan iborat bo’lgan. 

Inqilob (arabcha)–jamiyat rivojlanishida  ro’y beradigan tub sifat o’zgarishi, eski jamiyatning agdarilishi.
Partizan (fransuzcha)–dushman bosib olgan joylarda ozodlik uchun ko’ngilli ravishda qurolli kurash olib boruvchi. Furgon–savdo aravasi.

IV. Mustahkamlash. Darslikdagi topshiriqlar, savollar ustida ishlash.

V. Baholash. Darsda faol ishtirok etgan, uyga vazifani a’lo darajada bajargan o’quvchilar baholanadi.

VI. Uyga vazifa. Mavzu yuzasidan 10 ta test tuzish va mavzuni o’qib kelish.

O’quv ishlari bo’yicha direktor o’rinbosari:_________________________
Sinf:     8 - “A” _______________    8 - “B”________________       8 - “V”_________________
Darsning mavzusi:9-&.  Uyg’onish davri madaniyati
Darsning  maqsadi:
Ta'limiy maqsad – o’quvchilarga Uyg’onish davri, unga O’rta Osiyo Uyg’onish davrining ta’sirida yuz berganligi, bu davrning o’ziga xos xususiyatlari, XIV– XVII asrlarda Yevropa xalqlarining madaniyati: ta’lim, adabiyot, me’morchilk, tasviriy san’ati haqida, Yevropa xalqlarining ijtimoiy tuzumi haqida umumiy tushunchalar berish.
Tarbiyaviy maqsad –  har bir tarixiy voqea va jarayonlarni ahillik, birodarlik, hamjihatlik, hozirjavoblik bilan bajarish fazilatlarini tarbiyalash;
Rivojlantiruvchi maqsad – tarixiy savolloarni bajarish orqali o’quvchilarning mustaqil fikrlash qobiliyatini rivojlantirish.
Dars turi: yangi tushuncha, bilim va ko’nikmalarni shakllantiruvchi; 

Darsda foydalaniladigan metodlar: an'anaviy, zamonaviy, interfaol metodlar

Darsning jihozi: :”Jahon tarixi” 8-sinf uchun darslik, “Jahon tarixi” 8-sinf uchun metodik qo’llanma, siyosiy xarita.
I.Tashkiliy qism. a) salomlashish, b) davomat, c) yurtimiz va xorij xabarlarini so’rash. 

II.  O’tgan mavzuni mustahkamlash. ( uyga vazifa tekshiriladi.)

III.Yangi mavzu: Uyg’onish davri madaniyati
   Uyg’onish davri deyilganda ilm–fan, madaniyat, ma’naviyat va tafakkur yuksalgan davr tushuniladi. Bunday davr dastlab Markaziy Osiyoda IX–XII va XIV–XV asrlarda yuz bergan. Bu haqda Siz VII sinf «O’zbekiston tarixi» darsligi kitobidan ma’lumot olgansiz. XIV–XVII asrlarda G’arbiy Yevropada ham bu hodisa yuz bergan va u Renessans deb atalgan. Bu masala bilan shug’ullanuvchi olimlar Uyg’onish davrini О’rta asrlar turg’unligidan yangi davrga o’tish bosqichi deb baholaganlar. G’arbiy Yevropada Uyg’onish davri o’z–o’zidan yuz berib qolmagan. U O’rta Osiyo Uyg’onish davrining bevosita ta’sirida yuz bergan. 

Adabiyot. Uyg’onish davri adabiyoti va san’atida о’z davrining buyuk kishilari ijod qildilar. Saxiy tabiat ularning har biriga kо’p qirrali noyob qobiliyat in’оm etgan edi.

Bunday noyob qobiliyat egalaridan biri Uilyam Shekspir (1564–1616) o’lgan. U: «Inson–tabiatning ajoyib o’jizasi», deb hisoblardi. U. Shekspir eatrga muhabbat qo’ydi. Ham aktyor, ham dramaturg sifatida ijod qildi. U. Shekspir insonlarni o’rab turgan olamni sahna, odamlarni esa aktyorlar deb tasavvur qilardi.

«Otello» tragediyasida tuhmatga ishongan Otello o’z sevgilisi Dezdemonani bo’g’ib o’ldiradi. «Gamlet» tragediyasida esa zaharlangan xanjar Gamletni halok qiladi.

«Qirol Lir» asari qahramoni qirol Lir esa о’z qizlari tomonidan daydib yurishga va gadolikka mahkum etiladi. «Romeo va Julyetta» asarida esa о’rta asr jaholati oqibatida Romeo va Julyettalar halok bo’ladilar. Lekin hech narsa U. Shekspir qahramonlarini erkinlikdek yuksak va yorug’tuyg’ulardan voz kechishga majbur eta olmaydi. Shu tariqa mag’lubiyat va о’limga qaramasdan, Shekspirning: «Inson–tabiatning ajoyib mo’jizasi!» degan fikri uning asarlarida о’z tasdig’ini topadi.

Bu davr madaniyatining yana bir yirik arbobi, ispan yozuvchisi Migel de Servantesdir (1547–1616). Uning mashhur «Don Kixot» asari qahramoni, jahongashta Don Kixot adolatsizlik olamidagi so’nggi olijanob ritsar. U odamlar hayoti biroz bo’lsa–da, yaxshi bo’lishiga yordamlashish yo’lida qo’Man kelganicha harakat qiladi. Bu ish uning hayotdagi: «Erkinlik uchun xuddi shon–sharaf uchun qilinganidek, jonni xavfga qo’yish kerak» shiorining amaldagi ifodasi edi.

Tasviriy san’at. Uyg’onish davri madaniyatining yana bir buyuk namoyandasi Italiyalik Leonardo da Vinchidir (1452–1519). U bir vaqtning о’zida ham rassom, ham shoir, ham me’mor, ham haykaltarosh, ham musiqachi, ham ixtirochi edi. Leonardo rasm chizish san’atini «san’atlarmalikasi» deb atagan. Buyuk rassom bir paytning o’zidazehnli izlanuvchan olim ham edi. Uning asarlari qahramonlari xudolar va avliyolar emas, balki oddiy odamlar edi. «Chaqaloq tutgan Madonna» rasmi buning yorqin dalilidir. Ona go’dagini kо’kragiga bosib, avaylab quchoqlab turibdi va unga yengil yarim tabassum qilmoqda, yer esa onaning o’z go’dagiga cheksiz muhabbatini anglatib turibdi. Leonardoning «Maxfiy kecha» deb nomlangan devoriy rasmi ham mashhurdir. Injildagi rivoyatga kо’га, Iso payg’ambar о’limidan oldin shogirdlarini oxirgi marta to’plagan. Isoning shogirdlariga hozirgina aytgan «Sizlardan biringiz meni sotasiz», degan bashorati tasviri. Shogirdlar uning bu so’zidan qotib qolishgan. Ularning yuzida hayrat, qo’rquv, g’azab va ishonchsizlik. Iso esa xotirjam, ayni paytda qayg’uli. Faqat uning holsiz qo’llari taqdirga bo’ysunganligini, so’zsiz halokat muqarrariigini ifodalab turibdi.

Bu davrning buyuk Italiyalik rassomlaridan yana biri Rafael Santi (1483–1520) edi. U atigi 37 yil umr ko’rdi, xolos. Lekin shu qisqa davr ichida o’z nomini abadiylikka muhrlagan asarlar yarata oldi. U yaratgan asarlar ichida «Sikstin madonnasi» mashhurdir.

Zamondoshlari «Sikstin madonnasi» asariga «shu xildagilarning yagonasi» deb baho berishgan edi. Unda oyoqyalang Bibi Maryam go’yo bulutlarni bosmaganday, ohista ularning ustida uchib yurganday. U o’z qismatiga peshvoz chiqmoqda. Hali go’dak Isoning nigohlari kattalamikidekjiddiy. U go’yo kelajakdagi azoblar va о’limni oldindan sezayotganday. Onaning qarashlarida ham qayg’u va xavotir bor. U oldindan nima bo’lishini biladi. Shunga qaramasdan о’g’lining hayoti evaziga haq yo’llari ochiladigan odamlar tomon oldinga yuradi.

Gollandiyalik mashhur rassom Rembrandt (1606–1669) yaratgan asarlar ichida eng mashhuri «Adashgan o’g’ilning qaytishi» rasmi edi.

Bu asarni muallif hayotining eng og’ir damlarida–о’g’lining о’limidan so’ng yaratgan. Injilda oilasini tashlab ketib, uzoq vaqt sang’ib yurgan, barcha boyliklari tugagach, ortga qaytgan о’g’lini ota kechiradi va uyiga qabul qiladi. Rembrandt o’z asarida ota va o’g’ilning uchrashuv paytini aks ettirgan. Adashgan o’g’il uy ostonasi oldiga tiz cho’kib turibdi. Yirtiq kiyim va sochsiz bosh o’tgan umr kulfatlarining guvohi. Ko’r, keksa otaning barmoqlari о’g’lining yelkasiga tegayapti. Qo’l harakati bu dunyodan qariyb umidini uzgan odamning yorqin quvonchini va cheksiz muhabbatini anglatadi.

Haykaltaroshlik. Bu davr haykaltaroshlari haykaltaroshlik san’atini san’atlarning birinchisi, u insonni, uning go’zaliigini hamma boshqa san’at turlaridan yaxshiroq sharaflaydi, deb hisoblaganlar. Ularning eng mashhuri Italiyalik Mikelanjelo (1475–1564) edi. U o’zining o’lmas asarlari bilan tarixda abadiy iz qoldirdi. U san’at haqida bir she’rida, jumladan, quyidagilarni bitgan: «Tiriklikdan, borliqdanko’ra, san’atning qismati buyukdir har dam, uni yenga olmas vaqt ham, o’lim ham». San’atkor yaratgan «David» haykali asari uning nomini abadiylikka «mahkum» etdi. Injil rivoyatlariga ko’ra, yosh cho’pon yigit David dahshatli devsifat Goliaf bilan jangga tushishga jur’at qiladi va uni tosh bilan urib o’ldiradi. Haykaltarosh Mikelanjelo esa jang oldida turgan Davidni tasvirlagan. Uning yuzi g’azabga to’la. Bu haykal o’zining balandligi va go’zalligi bilan о’zigacha yaratilgan barcha asarlami ortda qoldirdi.

Pyotr sobori Rimning va Yevropaning bosh katolik ibodatxonasidir. Yuz yildan ortiq davr mobaynida bunyod etilgan bu sobor qurilishini Mikelanjelo nihoyasiga yetkazdi.

ATAMALAR:

Uyg’onish davri deyilganda ilm–fan, madaniyat, ma’naviyat va tafakkur yuksalgan davr tushuniladi.
Asketizm (yunoncha) — tuyg’u va istaklarni cheklash yoki bostirish, azob tortish, hayot ne’matlaridan voz kechish.
Renessans (fransuzcha–qayta yuzaga kelmoq, yangidan tug’ilmoq)–G’arbiy Yevropada Uyg’onish davrini anglatuvchi atama.
IV. Mustahkamlash. Darslikdagi topshiriqlar, savollar ustida ishlash.

V. Baholash. Darsda faol ishtirok etgan, uyga vazifani a’lo darajada bajargan o’quvchilar baholanadi.

VI. Uyga vazifa. Mavzu yuzasidan 10 ta test tuzish va mavzuni o’qib kelish.

O’quv ishlari bo’yicha direktor o’rinbosari:_________________________
Sinf:     8 - “A” _______________    8 - “B”________________       8 - “V”_________________
Darsning mavzusi: 10-&. ILM-FAN TARAQQIYOTI
Darsning  maqsadi:
Ta'limiy maqsad – o’quvchilarga Uyg’onish davrida Yevropada ilm-fan taraqqiyotining sabablari, bu davr olimlarining dunyo ilm-fani taraqqiyotiga qo’shgan hissalari bilim berish.
Tarbiyaviy maqsad –  har bir tarixiy voqea va jarayonlarni ahillik, birodarlik, hamjihatlik, hozirjavoblik bilan bajarish fazilatlarini tarbiyalash;
Rivojlantiruvchi maqsad – tarixiy savollarni bajarish orqali o’quvchilarning mustaqil fikrlash qobiliyatini rivojlantirish.
Dars turi: yangi tushuncha, bilim va ko’nikmalarni shakllantiruvchi; 

Darsda foydalaniladigan metodlar: an'anaviy, zamonaviy, interfaol metodlar

Darsning jihozi: :”Jahon tarixi” 8-sinf uchun darslik, “Jahon tarixi” 8-sinf uchun metodik qo’llanma, siyosiy xarita, mavzu bo’yich vediorolik.
I.Tashkiliy qism. a) salomlashish, b) davomat, c) yurtimiz va xorij xabarlarini so’rash. 

II.  O’tgan mavzuni mustahkamlash. ( uyga vazifa tekshiriladi.)

III.Yangi mavzu: Ilm-fan taraqqiyoti.
   XVI–XVII asrlarda ilm–fan taraqqiyotida katta yutuqlarga erishildi. Bu davrda fizika va astronomiya fanlari taraqqiyotiga ulkan hissa qo’shgan buyuk olimlar Nikolay Kopernik (1473–1543), Jordano Bruno (1548— 1600) va Galileo Galiley (1564–1642)lar yashab ijodqildilar.

Nikolay Kopernik о’z davri uchun har tomonlama chuqur bilim oldi. Krakov (Polsha) va Italiya universitetlarida o’qidi. Tasviriy san’at, matematika, falsafa, huquqshunoslik va tibbiyotkabi fanlarni o’rgandi. Maxsus moslamalar yordamida 30 yil davomida osmon jismlarini kuzatdi.

N. Kopernik о’z tadqiqotlariga suyanib, ming yillardan beri davom etib kelayotgan Yerning harakatsizligi haqidagi ta’limotdan voz kechdi. Yerning Quyosh vao’z о’qi atrofida aylanishini isbotlab berdi. Bu xulosa о’sha davr fanidagi haqiqiy buyuk kashfiyot edi. Ayni paytda u cherkov aqidalariga mutlaqo zid xulosa ham edi. Uo’z xulosalarini 1543–yilda chop etilgan «Osmon jismlarining aylanishi haqida» deb atagan kitobida bayon etdi. N. Kopernilaiing xulosalari cherkovni g’azablantirdi. Kitob chop etilgan davrda u о’lim to’shagida yotardi. Faqat о’limgina uni inkvizitsiyadan asrab qoldi. Keyinchalik, 1616–yilda cherkov Kopernik ta’limotini rasman taqiqladi.

Jordano Bruno. 1600–yil 17–fevral kuni Rim shahrida erkinlik va hurfikrlik dushmani inkvizitsiya hukmi bilan italiyalik faylasuf, astronom va shoir Jordano Bruno gulxandakuydirilib o’ldirildi.

Xo’sh, nega shunday bo’ldi? Jordano Bruno dunyoqarashigako’ra, panteizm tarafdori edi. Yoshligidan xristian dini asoslari bilan birgalikda N. Kopernik ta’limotini о’rgandi. U turli ta’limotlar bo’yicha о’zining mustaqil fikriga ega shaxs bo’lib voyaga yetdi. Shu tufayli u har qanday ta’limotga tanqidiy kо’z bilan qarardi. Uning qarashlari xristian cherkovi aqidalarini shubha ostiga qo’ya boshladi.

J. Bruno o’z qarashlarini «Nola falsafasi» deb atadi. Unda olamning cheksizligito’g’risidagita’limotilgari surildi. Ubunday debyozganedi: «Olam cheksiz, о’lchovsiz, uning oxiri yo’q. Olam markazga ega emas. Yer ham, Quyosh ham olamning markazi emas. Olam–son–sanoqsiz yulduzlardir nva har bir yulduz yiroqdagi bir quyoshdir. Ularning har biri atrofida o’z yo’ldoshlari aylanadi. Olam abadiy mavjud va u yo’q bo’lmaydi».

Inkvizitsiya uni gulxanda yoqib o’ldirishga hukm qildi. Keyingi avlod unga haykal o’rnatdi. Haykal ostiga esa: «U barcha xalqlar uchun fikr erkinligini talab qildi va shu talabi uchun qatl etildi», deb yozib qo’yildi.

Galileo Galiley. G. Galiley ham italiyalik (1564–1642) buyuk astronom edi. U osmon jismlarini kuzatuvchi asbob–teleskopni yaratdi va shu teleskop bilan osmonni kuzatgan Yevropaning birinchi olimi edi. Uning tadqiqot ishlari Kopernikning ta’limotini tasdiqladi. G. Galiley bundan tashqari Oyda ham Yerdagi kabi tog’lar borligini va hatto Quyoshda dog’lar mavjudligini qayd etdi.

G. Galiley о’z qarashlarini«Yulduzlar axboroti» kitobida bay on etdi. Cherkov bu kitobni taqiqlangan adabiyotlar ro’yxatiga kiritdi. Inkvizitsiya esa uning kashfiyotlarini qoraladi.

Keksa, kasalmand Galiley besh oy davomida tergov qilindi. Tergov uning tinka–madorini quritdi. Manbalardabunday deb yozilgan edi: «Bu xo’rliklar olimning buyuk g’oyalaridan voz kechishi va uqubatlardan yengilgan odamning azoblanishiga olib keldi». Oxir–oqibatda, inkvizitsiya uni о’z g’oyalaridan voz kechishga majbur etdi.

«Nikolay Kopernik hamda keyinchalik uning izidan borib, johil va aqidaparast ruhoniylar tomonidan o’tga tashlangan Jordano Bruno, qanchadan qancha ta’na va malomatlarga giriftor etilgan Galileo Galiley kabi allomalarning jasoratiga... haqiqatga sadoqat, e’tiqod uchun kurashning yorqin namunasi yaqqol namoyon bo’lganini ko’ramiz». I.Karimov. «Yuksak ma’naviyat–yengilmas kuch». Т., «Ma’naviyat», 2008 y., 162–bet.
Bu davrda falsafa fani ham rivojlandi. Bu borada Angliyada katta muvaffaqiyatlarga erishildi.

Ayniqsa, XVII asrda ijod qilgan Jon Lokk ilgari surgan g’oyalar keyingi asr faylasuflariga kuchli ta’sirkо’rsatdi. Uning asosiy xizmati insonning yashash, erkinlik va mulkka egalik qilish huquqlari haqidagi ta’limotni yaratganligi bilan belgilanadi.

Lokk, shuningdek, davlat hokimiyatini bo’lish, ya’ni ijro etuvchi hokimiyatni qonun chiqaruvchi hokimiyatdan ajratish haqidagi ta’limotni ham ilgari surdi. Siz O’zbekiston Respublikasining Konstitutsiyasini o’rganish jarayonida bunday bo’linish nima ekanligini bilib olasiz.

Yangi ixtirolar. XVI–XVII asrlar yangi ixtirolar davri ham bo’ldi. Odamlar uchun energiyaning yangi manbalari juda zarur edi. Busiz ishlab chiqarishni yanada rivojlantirishning iloji yo’q edi.

XVI
asrdan boshlab odamlar suv va shamoldan energiyaning yangi manbai sifatida foydalanishni o’rganib oldilar. Chunonchi, shu davrdan boshlab shamol–tegirmon ixtiro qilindi. Shunday tegirmon g’ildiragi beradigan energiya yordamida teriga ishlov berildi va ruda maydalandi. Bu davrda tokarlik dastgohining ixtiro qilinishi katta ahamiyatga ega bo’ldi. Shuningdek, ixtirolarning anchagina qismini tog’–kon sanoati sohasidagi ixtirolar tashkil etdi. Chunki shaxtakonlari chuqurligi 200 metrdan 800 metrgacha yetgan edi. Bu esa shaxtalardagi suvni chiqarib tashlash ishini dolzarb muammoga aylantirib qo’ydi. Inson aqli bu muammoni о’sha davr sharoitida hal etishning yo’lini topdi ham. Chunonchi, shaxtalardagi suvni tortib oladigan pompa deb ataluvchi nasos ixtiro qilindi. Bu ixtiro shaxtadan suvni qo’1 kuchi bilan chiqarishga jalb etilayotgan 600 kishining о’mini bosdi.

XVII asrda ruda portlatish yo’li bilan olina boshlandi. Olingan ruda esa yog’och izlarda yuruvchi kichik vagonchalarda tashila boshlandi. Bu davrning yana bir yangiligi–toshko’mirdan foydalanish bo’ldi. Tog’–kon sanoati va metallurgiya rivojlangan hududlarda о’rmonlar maydoni tobora qisqarib bordi. Bu omil toshko’mirdan foydalanishning о’ylab topihshiga olib keldi. Angliya kо’mir qazib chiqarish markaziga aylandi.

1540–yildan 1640–yilgacha о’tgan yuz yil ichida kо’mir qazib chiqarish 250 rning tonnadan 1,5 mln tonnaga yetdi. Toshko’mir mamlakat hayotida kumushdan kam baholanmas edi. Yangi–yangi ixtirolar kitob chop qilish borasida ham yangilik yaratilishiga olib keldi. Chunonchi, endi suratli kitoblar ham chop etila boshlandi.

Panteizm–xudo bilan tabiat bir narsa, ular bir butunni tashkil qiladi, deb hisoblovchi ta’limot.
1992–yilda Rim Papasi Ioann Pavel II (marhum) G. Galileyga nisbatan inkvizitsiya sudi qarori bekor qilinganligini va G. Galileyning oqlanganligini e’lon qildi. Ayni paytdali inkvizitsiyaning buyuk olimga nisbatan o’tkazgan zulmi uchun kechirim so’radi.

IV. Mustahkamlash. Darslikdagi topshiriqlar, savollar ustida ishlash.

V. Baholash. Darsda faol ishtirok etgan, uyga vazifani a’lo darajada bajargan o’quvchilar baholanadi.

VI. Uyga vazifa. Mavzu yuzasidan 10 ta test tuzish va mavzuni o’qib kelish.

O’quv ishlari bo’yicha direktor o’rinbosari:_________________________
Sinf:     8 - “A” _______________    8 - “B”________________       8 - “V”_________________
Darsning mavzusi: 11-&. Angliyada burjua inqilobining boshlanishi
Darsning  maqsadi:
Ta'limiy maqsad – o’quvchilarga XVI-XVII asrlarda Angliyada yuz bergan ijtimoiy – siyosiy o’zgarishlar, Angliya burjua inqilobining sabablari va uning boshlanishi haqida bilim berish.
Tarbiyaviy maqsad –  har bir tarixiy voqea va jarayonlarni ahillik, birodarlik, hamjihatlik, hozirjavoblik bilan bajarish fazilatlarini tarbiyalash;
Rivojlantiruvchi maqsad – tarixiy savollarni bajarish orqali o’quvchilarning mustaqil fikrlash qobiliyatini rivojlantirish.
Dars turi: yangi tushuncha, bilim va ko’nikmalarni shakllantiruvchi; 

Darsda foydalaniladigan metodlar: an'anaviy, zamonaviy, interfaol metodlar

Darsning jihozi: :”Jahon tarixi” 8-sinf uchun darslik, “Jahon tarixi” 8-sinf uchun metodik qo’llanma, siyosiy xarita, slayd, mavzu bo’yicha videorolik
I.Tashkiliy qism. a) salomlashish, b) davomat, c) yurtimiz va xorij xabarlarini so’rash. 

II.  O’tgan mavzuni mustahkamlash. ( uyga vazifa tekshiriladi.)

III.Yangi mavzu: Angliyada burjua inqilobi
   XVI asr Angliya uchun muvaffaqiyatli yakunlandi. Dengizdagi yakka hukmronlik uning chet ellar bilan savdo–sotiq ishlarini tobora kengaytirib bordi. London tashqi savdoda monopol huquqni qo’lga kiritdi. Natijada bu shaharda badavlat savdogarlar guruhi vujudgakeldi. Ichki savdo hamrivojlandi. 1600–yilda Londonda dastlabki birja ochildi. Qishloq xo’jaligida ham bozor munosabatlarining qaror topishi tezlashdi. Bu omillarning barchasi katta mavqega ega bo’lgan o’rta tabaqaning shakllanishiga olib keldi. Ular, asosan, «isloh qilingan din»ga e’tiqod qilar edilar.
O’rta tabaqa vakillari qirol hokimiyatini inkor etmagan. Aksincha, uning parlament bilan hisoblashishining tarafdori bo’lganlar. Burjuacha hayot tarzi–tejamkorlik, mehnatsevarlik va izlanuvchanlik jihatlari tobora chuqur ildiz otib bordi.

Inqilobning sabablari. Angliya qiroli mamlakat parlamenti va «isloh qilingan din» cherkoviga qarshi kurash boshladi. Buning oqibatida vujudga elgan qarama–qarshilik inqilobning asosiy sababiga aylandi. Qirol Yakov I ning maqsadi parlament mavqeini yo’qqa chiqarish va eski feodal tartiblarni saqlab qolish edi. Qirol mahsulot sifati yomonlashadi, degan bahona bilan yangi ixtirolarni qo’llashni taqiqlab qo’ydi. Bu esa manufaktura ishlab chiqarishi rivojiga salbiy ta’sir ko’rsatdi. Hukmron tabaqa, davlat amaldorlari o’rtasida davlat xazinasini talon–taroj qilish kuchaydi. Qirol hatto ba’zi tovarlarni ishlab chiqarish va sotish uchun ruxsatnomani tadbirkor va savdogarlarga xohlagan narxda o’zi sotar edi. Oqibatda savdogarlar xarajatlarni qoplash uchun narx–navoni oshirishga majbur bo’lardilar. Yakov I ning tashqi siyosatidan ham burjuaziyaning noroziligi kuchayib bordi. Bunga bosh raqib Ispaniya bilan murosasozlik qilinayotganligi asosiy sabab bo’ldi.

Karl I qirolligi davrida (1625–1649) ham vaziyat o’zgarmadi. U jamiyatda yuz berayotgan о’zgarishlami tushunish va ulami qabul qilishni istamadi. Aksincha, Karl I Fransiya monarxi kabi cheklanmagan huquqqa ega bo’lishga intildi. Ayni paytda yangi–kapitalistik jamiyat tarafdorlari ham qo’1 qovushtirib о’tirmadi. Parlament amalda ularning qo’lida edi. 1628–yilda parlament qirolning «Huquqlar to’g’risidagi bill» va «Huquqlar to’g’risidagi petitsiya»ni imzolashiga erishdi. Bu ikki hujjat qirolga parlament roziligisiz birorta yangi soliq joriy etmaslik va sudning ruxsatisiz qamoqqa olishlarni taqiqlash majburiyatini yukladi. Bunga javoban qirol parlamentni tarqatib yubordi. Shu tariqa mamlakatda qirolning yakka hukmronligi o’matildi.

Burjuaziya vakillari, savdogarlar, yangi dvoryanlar, hurfikrli dindorlar ham davlat ishlaridan chetlatildi. Mamlakatda senzura kuchaydi. Mavjud siyosiy raqiblar sud ta’qibiga duchor etildi. Natijada fuqarolarninig chet ellarga chiqib ketishlari kuchaydi. Qirol о’z tarafdorlariga ichki va tashqi savdoda katta monopol huquqlar berdi. Bu siyosat narx–navoning kо’tarilishiga olib keldi.

Bundan savdogarlar, yangi dvoryanlar, hunarmandlar va barcha oddiy kishilar jabr ko’rdilar. Buning ustiga shu orada Shotlandiya Angliyaga hujum qildi. Bu esa vaziyatni yanada og’irlashtirib yubordi. Yuqorida qayd etilgan barcha omillar Angliyada inqilob yuz berishini muqarrar qilib qo’ydi.

Inqilobning boshlanishi. Shunday sharoitda qirol muxolifatning talabi bilan parlamentni chaqirishga majbur bo’ldi. 1640–yilning 3–noyabrida parlament ish boshladi. Bu sana Angliya burjua inqilobining boshlanishi kuni bo’ldi. Jamoalar palatasining katta qismini eski tuzumga qarshi tabaqa vakillari tashkil etdi. Parlament birinchi navbatda favqulodda sudlarni tarqatib yubordi. Cherkov sudini ruhoniy bo’lmagan shaxslarni sud qilish huquqidan mahrum etdi. Qirol huzuridagi «Maxfiy kengash»ning Oliy sudni amalga oshirish vakolati bekor qilindi. Siyosiy mahbuslar ozodlikka chiqarildi. Matbuot mustaqilligi e’Ion qilindi. Qonunsiz to’lovlar va jarimalar bekor qilindi. Qirol parlamentning jamoalar palatasini shu palataning roziligisiz tarqatmaslik to’g’risidagi qonunni imzolashga majbur etildi.

Karl I ning о’zi istamagan holda bularga rozilik berishdan boshqa iloji qolmadi, biroq u qulay fursat poylardi. 1641–yilda parlamentning «Buyuk remonstratsiya» deb nomlangan hujjatni qabul qilishi qirol va parlament munosabatlarini yanada keskinlashtirib yubordi. Bu hujjatda, jumladan, bunday deb yozilgan edi: «Barcha kulfatlaming ildizi–asosiy qonunlarni yo’qqa chiqarish maqsadida qilinayotgan yovuz niyatU badkirdor urinishlar va ingliz qirolligining dinni hamda adolatni kо’mib tashlagan boshqaruvi asoslaridir». Bu hujjat qirol oldiga juda muhim talablarni qo’ydi. Lekin Karl I bu talablarni bajarmadi.

Shu tariqa 1642–yilning boshlariga kelib Karl I bilan parlament о’rtasida uzil–kesil ajralish ro’y berdi. Endi qirol isyonkor parlamentni jazolashga va muxolifat rahbarlarini hibsga olishga qaror qildi. Shunday sharoitda, Londonning yuz ming aholisi parlamentni himoya qilib ko’chaga chiqdi. Yangi dvoryanlarning 5 ming kishilik qurollangan guruhi Londonga yuborildi. Bu omillar qirolni chekinishga va Londondan qochib ketishga majbur etdi. Shu tariqa Angliya ikki dushman lagerigabo’lindi.
ATAMALAR:

Bill (inglizcha)–Qonun loyihasi, Konstitutsiyaga tenglashtirgan hujjatlarning nomi.
Birja (nemischa–hamyon)–tovarlar va qimmatbaho qog’ozlar ulgurji savdosi bozori.
Muxolifat (arabcha–kelishmovchilik, munosabatning teskarilashuvi)–amaldagi hukumat, uning siyosati bilan kelishmay boshqacha faoliyat yuritish tarafdorlari.

Monopol huquq–yagona, yakka, davlatning yoki shaxsning savdo qilish va ishlab chiqarishga egalik qilishi.
Petitsiya (lotincha)–oliy davlat yoki hukumat boshlig’iga ko’pchilik tomonidan birgalikda beriladigan rasmiy ariza, iltimosnoma.
Remonstratsiya (lotincha)–norozilik hujjati.
Siyosiy mahbus–mavjud tuzumga yoki hukmdorga qarshiligi uchun qamoqqa tashlangan shaxs.
Favqulodda sud–alohida voqealar, hodisalar yoki sharoit talabi bilan joriy etiladigan sud.
Senzura (lotincha–ro’yxatga olaman)–mavjud hokimiyat siyosatiga zid b’olgan g’oya va ma’lumotlarning tarqalishiga yo’l qo’ymaslik yoki uni cheklash maqsadida matbuot ustidan o’rnatiladigan davlat nazorati.
O’rta tabaqa–aholining o’ziga to’q qatlami.
IV. Mustahkamlash. Darslikdagi topshiriqlar, savollar ustida ishlash.

V. Baholash. Darsda faol ishtirok etgan, uyga vazifani a’lo darajada bajargan o’quvchilar baholanadi.

VI. Uyga vazifa. Mavzu yuzasidan 10 ta test tuzish va mavzuni o’qib kelish.

O’quv ishlari bo’yicha direktor o’rinbosari:_________________________

Sinf:     8 - “A” _______________    8 - “B”________________    31.10.2016-yil
Darsning mavzusi: 12-&. Angliyada fuqarolar urushi va uning oqibatlari
Darsning  maqsadi:
Ta'limiy maqsad: O’quvchilarga fuqarolar urushida qirolning yengilishi, Respublika tuzumining o’rnatilishi, O.Kromvel harbiy diktaturasining o’rnatilishi haqida bilim berish; 
Tarbiyaviy maqsad –  o’quvchilarning matndan mustaqil ravishda savollarga zarur javoblarni topa olish ko’nikmalarini rivojlantirish;
Rivojlantiruvchi maqsad – tarixiy savollarni bajarish orqali o’quvchilarning mustaqil fikrlash qobiliyatini rivojlantirish.
Dars turi: yangi tushuncha, bilim va ko’nikmalarni shakllantiruvchi; 

Darsda foydalaniladigan metodlar: an'anaviy, zamonaviy, interfaol metodlar

Darsning jihozi: :”Jahon tarixi” 8-sinf uchun darslik, “Jahon tarixi” 8-sinf uchun metodik qo’llanma, siyosiy xarita, slayd;
I.Tashkiliy qism. a) salomlashish, b) davomat, c) yurtimiz va xorij xabarlarini so’rash. 

II.  O’tgan mavzuni mustahkamlash. ( uyga vazifa tekshiriladi.)

III.Yangi mavzu: 

Fuqarolar urushining boshlanishi. Angliyada burjuaziya boshchiligidagi yangi tuzum tarafdorlari bilan qirol va uning tarafdori bo’lgan katta yer–mulk egalari о’rtasida 1642–yilning yozida fuqarolar urushi boshlandi. 1643–yilda burjuaziya qo’lida b’olgan parlament bilan Shotlandiya о’rtasida ittifoq tuzildi. Ikki tomonning birlashgan qo’shini qirol qo’shinining ustidan g’alaba qozondi. Bu g’alabada Oliver Kromvelning qo’mondonlik mahorati katta rol о’ynadi.

Parlamento’z qo’shinimmustahkamlash to’g’risida qaror qabul qildi. Bu qaror natijasida parlament intizomli va yaxshi harbiy tayyorgarlik kо’rgan qo’shinga ega bo’ldi. 1645–yilning 14–iyunida Neyzbi qishlog’i yaqinidagi hal qiluvchi jangda qirol qo’shini tor–mor etildi. Qirolning о’zi qochib ketdi. 1646–yilda qirol yashiringan Oksfordning taslim bo’lishi bilan fuqarolar urushi tugadi.    
Respublikaning tashkil etilishi. 1649–yilda parlament qirollik hokimiyatini «keraksiz, xalq farovonligi uchun zararli va xavfli» bo’lganligi uchun bekor qildi. Lordlar palatasi ham tarqatib yuborildi. 19–may kuni esa Angliya Respublika deb e’lon qilindi. Barcha hokimiyat to’laligicha o’zini «ingliz ozodligining asrovchisi» deb hisoblovchi bir palatali parlament qo’liga о’tdi. Ijro etuvchi hokimiyatni amalga oshiruvchi Kengash tuzildi. Oliver Kromvel bu Kengash rahbari etib tayinlandi. Kromvel Angliya hududini kengaytirish siyosatini yuritdi. Chunonchi, 1649–yilda hlandiyani, biroz fursatdan so’ng Shotlandiyani bosib oldi. Ularning mustaqiUigi tugatildi. Bu xizmatlari uchun parlament uni sovg’alarga kо’mib tashladi.
1688–yilgi saroy to’ntarishi. 1658–yilda Kromvel vafot etdi. Uning о’limidan ikki yil о’tgach Respublika tuzumi ham barham topdi. Yangi dvoryanlar va burjuaziya mamlakatda Respublika tuzumidan norozi bo’lgan katta yer egalari kayfiyatini ham hisobga olib monarxiyani qayta tiklashga qaror qildi. Bo’lajak monarx oldiga inqilob oqibatida yangi dvoryanlar va burjuaziya qo’lga kiritgan imtiyozlarni tan olish hamda parlament bilan kelishib ishlash sharti qo’yildi. 1660–yilda monarxiya qayta tiklandi. Taxtga qatl etilgan qirol Karl I ning о’g’li Karl II о’tqazildi.

1685–yilda uning ukasi Yakov II taxtni egalladi. U mamlakatda katolik dinini tiklashga kirishdi. Bu esa aholi o’rtasida keskin norozilikni vujudga keltirdi. Burjuaziya va yangi dvoryanlar shunday sharoitda Yakov II ni taxtdan mahrum qilishga, uning kuyovi–Gollandiya hukmdori Vilgelm 1П Qranskiyni Angliya taxtiga о’tqazishga qaror qildilar. Vilgelm Oranskiy protestant edi. Uning Angliya taxtiga о’tirishi mamlakatda katoliklikning kuchayishi xavfini butunlay bartaraf etardi.

1688–yilda Vilgelm III Oranskiy о’z qo’shini bilan Londonga kirib keldi. Yakov II esa Fransiyaga qochib ketdi. Shu tariqa Angliya tarixida navbatdagi saroy to’ntarishi amalga oshirildi. Bu to’ntarish «Sharafli inqilob» deb ataldi. «Sharafli inqilob» uzoq davom etgan qirol va parlament о’rtasidagi о’zaro kurashga chek qo’ydi. Vilgelm III Oranskiy parlament shartlariga rozi bo’lganligi tufayligina taxtni egallay oldi. Parlament qirolga parlamentning, qirolning hamda hukumatning huquq va majburiyatlari yozilgan «Huquqlar deklaratsiyasi» deb nomlangan hujjatni taqdim etdi.

Qirol bu hujjatni imzoladi. Unga ko’ra, qirol qo’shin, sud, mamlakat moliyasi ustidan bo’lgan hukmronlikdan mahrum bo’ldi. Shu tariqa parlament bilan qirol о’rtasidagi kurash parlamentning g’alabasi bilan yakunlandi. Endi Angliyada kuchli parlamentli–cheklangan monarxiya tuzumio’rnatildi.

                  Angliya burjua inqilobining tarixiy ahamiyati. Inqilob mutlaq monarxiyani yo’q qildi. Angliyada bozor munosabatlariga asoslangan yangi jamiyat–kapitalizmning to’la qaror topishi uchun sharoit yaratdi. Natijada sanoat ishlab chiqarishning gurkirab rivojlanishiga to’siq bo’lib turgan hunarmandlarning sex birlashmalari yo’q qilindi. Sanoat inqilobi uchun qulay sharoit yuzaga keldi. Aholi tarkibida yangi qatlam–sanoat burjuaziyasi va yollanma ishchilar sinfining shakllanishiga yo’1 ochdi. Inqilob qishloq xo’jaligida ham bozor munosabatlarining tez rivojlanishini ta’minladi.

Inqilob natijasida parlamentning yetakchi о’rin egallashi lozimligi, qonun oldida barcha fuqarolarning tengligi g’oyasi Yevropaning boshqa mamlakatlari aholisining ilg’or qismini ham to’lqinlantira boshladi.

Vijdon erkinligi–har bir fuqaroning xohlagan diniga e’tiqod qilish yoki hech qaysi dinga e’tiqod qilmaslik huquqi.
Deklaratsiya (lotincha–malum qilaman)–hukumatning, biror tashkilotning muhim bir hujjatni, qonunni, voqeani ko’pchilik e’tiboriga yetkazuvchi bayonoti.
Diktatura (lotincha–cheklanmagan hokimiyat)–hokimiyatning bir shaxs yoki shaxslar guruhi qo’lida to’planishi. Siyosatda zo’ravonlik va terrorga tayanilishi.
Protektorat–(lotincha–homiy, himoyachi)–mustamlaka qaramligi shakllaridan biri. Protektorlik qiluvchi davlat o’ziga qaram davlatga ayrim ishlar bo’yichagina mustaqillik beradi. Ichki ishlar bo’yicha maslahatchi yoki rahbar tayinlaydi.
IV. Mustahkamlash. Darslikdagi topshiriqlar, savollar ustida ishlash.

V. Baholash. Darsda faol ishtirok etgan, uyga vazifani a’lo darajada bajargan o’quvchilar baholanadi.

VI. Uyga vazifa. Mavzu yuzasidan 10 ta test tuzish va mavzuni o’qib kelish.

O’quv ishlari bo’yicha direktor o’rinbosari:_________________________

Sinf:     8 - “A” va    8 - “B”  14.11.2016-yil
Darsning mavzusi: 13-&. Angliyaning dunyoda birinchi sanoat mamlakatiga aylanishi
Darsning  maqsadi:
Ta'limiy maqsad- O’quvchilarga Angliyaning qay tariqa dunyoda birinchi sanoat davlatiga aylanganligi va uning Angliya uchun tarixiy ahamiyati haqida bilim berish;
Tarbiyaviy maqsad –  O’quvchilarda turli millatga mansub xalqlar tomonidan yaratilgan barcha ijobiy tajribalarga hurmat bilan qarash ruhida tarbiyalash;
Rivojlantiruvchi maqsad – o’quvchilarning guruhlarda ishlash ko’nikmasini o’stirish;
Dars turi: yangi tushuncha, bilim va ko’nikmalarni shakllantiruvchi; 

Darsda foydalaniladigan metodlar: an'anaviy, zamonaviy, interfaol metodlar

Darsning jihozi: :”Jahon tarixi” 8-sinf uchun darslik, “Jahon tarixi” 8-sinf uchun metodik qo’llanma, siyosiy xarita;
I.Tashkiliy qism. a) salomlashish, b) davomat, c) yurtimiz va xorij xabarlarini so’rash. 

II.  O’tgan mavzuni mustahkamlash. ( uyga vazifa tekshiriladi.)

III.Yangi mavzu: 
Davlat tuzumi. XVIII asrda Angliya cheklangan monarxiya davlati edi. Davlat boshlig’i qirol bo’lib, hukumatni parlament saylovida g’olib chiqqan ikki siyosiy partiyadan biri tuzgan. Yangi saylangan parlamentning vakolat muddati 3 yil edi. Parlamentning Jamoalar palatasida torilar va vigilar partiyalari faoliyat kо’rsatgan.
Torilar qirolning huquq va manfaatlarini himoya qilar hamda mavjud tartiblarning buzilmasligi uchun kurashar edi. Vigilar esa parlament huquqlarini himoya qilardi. Mamlakatda muhim iqtisodiy va siyosiy islohotlar o’tkazilishining tarafdori edi.
1707–yilda parlament Angliya va Shotlandiya o’rtasidagi uniyani qonunlashtirdi. Endi mamlakat Buyuk Britaniya deb ataladigan bo’ldi.
1716–yilda parlament vakolati 6 yillik qilib belgilandi. Shu tariqa professional parlamentga asos solindi.
Tashqi siyosat. Bu davrda Buyuk Britaniya tashqi siyosatini ikki bosh yo’nalish belgilab bergan. Ularning birinchisi–Yevropa qit’asida hech qaysi davlatning kuchayib ketishiga yo’1 qo’ymaslik bo’lsa, ikkinchisi–yangi–yangi mustamlakalar egallash edi.
XVIII asrda Buyuk Britaniyaning asosiy raqibi Fransiya bo’ldi. Ikki davlat о’rtasida ispan taxti tufayli kelib chiqqan urush (1701–1714) Buyuk Britaniya uchun foydali sulh tuzilishi bilan yakunlandi. Unga kо’га, Gibraltar Buyuk Britaniyaga о’tdi. Butun XVIII asr Buyuk Britaniya va Fransiyaning qizg’in kurashi ostida kechdi. Bu kurash hatto «ikkinchi yuz yillik urush» deb ham ataldi. 1763–yilda Fransiya Kanadadan ham siqib chiqarildi. Hindistonni egallash borasida katta muvaffaqiyatlarga erishildi. XVIII asrning 60–yillari davomida Shimoliy Amerikada 13 ta shtat, Kanada, Karib dengizi orollari, Hindistonning bir qismi Buyuk Britaniyaning mustamlakasiga aylandi.

Shu tariqa Britaniya mustamlakachilik imperiyasiga asos solindi.

Qishloq xo’jaligidagi o’zgarishlar. Buyuk Britaniya qishloq xo’jaligida ham tub о’zgarishlar yuz berdi. Xususan, barcha yerlar yirik mulkdorlar qo’lida to’plandi. Qishloq xo’jaligida faqat yollanma mehnat qo’llaniladigan bo’ldi. Feodallar va dehqonlar sinf sifatida butunlay barham topdi. Bu haqiqiy agrar inqilob edi. Yer egalari (lendlordlar) yerlarini yirik tadbirkor (fermer)larga ijaraga berardi. Butun xo’jalikni ular yuritishardi. Yerga ishlov berish uchun yollanma ishchilar yollashardi.

Sanoat. Sanoat–mamlakat xo’jaligining mashina texnikasi asosida xomashyodan tayyor mahsulot ishlab chiqarish va yer osti boyliklarini qazib olish bilan shug’ullanuvchi tarmog’i, shu tarmoqning asosini tashkil etuvchi korxonalar (zavod, fabrikalar, elektrostansiyalar, shaxtalar, konlar) yig’indisidir. Sanoat industriya deb ham ataladi.

Sanoat og’ir va yengil sanoatga bo’linadi. Og’ir sanoat deyilganda, sanoatning ishlab chiqarish qurollari va vositalarini ishlab chiqaradigan tarmog’i tushuniladi. Bunga sanoatning mashinasozlik, metallurgiya, energetika, kimyo, neft tarmoqlarini misol keltirish mumkin.

Sanoat to’ntarishining yuz berishi. Sanoat to’ntarishi dastlab to’qimachilik sohasida yuz berdi. Bunga sex ishlab chiqarishning barham topganligi va sifatli matolarga talabning tobora ortib borishi sabab bo’ldi. Bu talabni faqat mashinalar yordamidagina qondirish mumkin edi. 1733–yilda mexanik va to’quvchi Jon Keyning to’quv dastgohi ixtiro qilishi bu talabning birinchi aks sadosi bo’ldi. Ungacha to’quvchi g’altak iplari orasidan о’rmakni о’zi о’tkazib turishga majbur bo’lgan bo’lsa, endi bu ish oyoq qurilmasini bosib turish orqali bajariladigan bo’ldi. Ixtiro mehnat unumdorligini ikki marta orttirishga imkon berdi. Jamiyatda endi yigirilgan ip tanqisligi ham yuzaga keldi. Bu muammoni 1765–yilda Jeyms Xargrivs hal etdi. U bir yo’la 15–18 yigirgich ishlaydigan mexanik urchuq ixtiro qildi. Bu ixtironi qizining nomi bilan «Jenni» deb atadi. Ixtiro arzon va ishlatish juda oson bo’lganligi uchun tezda shuhrat qozondi. 1767–yilda charxpalak bilan harakatga keltiriladigan yigiruv mashinasi yaratildi. Yigiruvdagi yutuqlar mexanik to’quv dastgohi yaratilishiga turtki bo’ldi. Edmund Kartrayt tez orada bunday dastgohni yaratishga muvaffaq bo’ldi. Bu dastgoh mehnat unumdorligini 40 marta oshishiga imkon berdi. Shu tariqa mashinali ishlab chiqarishning butun bir tizimi–fabrikalar paydo bo’ldi.

1775–yilda Jeyms Uatt tomonidanbug’mashinasining yaratilishi fabrika ishlab chiqarishining yanada rivojlanishiga olib keldi.

1784–yilda T. Modslining tokarlik dastgohini ixtiro qilishi nihoyatda katta ahamiyatga ega bo’ldi. Tez orada cho’yan olishning va uni quyishning yangi usullari yaratildi. Bu ixtiro Abraxam Darbining toshko’mirdan koks olishni ixtiro qilishi bilan bevosita bog’liq edi. A. Darbi pechga tashlangan toshko’mir uyumini toki u mayda, yaltiroq, qattiq zarrachaga aylanmagunicha sekinlik bilan qizdirgan. Natijada mayda uyumlar sekin yonib, bir–biriga yopishib koksga aylangan. So’ng Darbi pechga yuboriladigan havo hajmini oshirgan va pechda katta harorat–issiqlik hosil bo’lgan. Unda cho’yan bemalol suyultirilgan hamda turli shakldagi buyumlar quyilgan. Uning o’g’li Abraxam Darbi II shaxtalardan suvni chiqarishda ishlatiladigan bug’mashinasini yaratdi. Uning yordamida domna pechining parraklarini harakatga keltiruvchi suv charxi zabod hovuziga suv chiqardi. Bu ixtiro hatto ariqlar qurib qolganda ham pechga doimiy havo berilishini ta’minladi.

Professional parlament–deputatlari doimiylik asosida ishlaydigan, asosiy vazifasi qonun yaratishdan iborat bo’lgan parlament.
Siyosiy partiya–o’z oldiga davlat hokimiyatini boshqarish huquqini saylov yo’li bilan qo’lga kiritish uchun kurashuvchi и yoki bu sinfning, qatlamning ilg’or, ongli, uyushgan qismini birlashtirgan tashkilot.
Uniya–yagona birlik.
IV. Mustahkamlash. Darslikdagi topshiriqlar, savollar ustida ishlash.

V. Baholash. Darsda faol ishtirok etgan, uyga vazifani a’lo darajada bajargan o’quvchilar baholanadi.

VI. Uyga vazifa. Mavzu yuzasidan 10 ta test tuzish va mavzuni o’qib kelish.

O’quv ishlari bo’yicha direktor o’rinbosari:_________________________Salimova.X.A.
Sinf:     8 - “A” _______________    8 - “B”________________       8 - “V”_________________
Darsning mavzusi: 14-&. Amerika Qo’shma Shtatlarining tashkil topishi
Darsning  maqsadi:
Ta'limiy maqsad – O’quvchilarga AQSHning tashkil topishi tarixi haqida bilim berish. Bugungi AQSHning dunyoda tutgan mavqeiga baho berish;
Tarbiyaviy maqsad –  o’quvchilarning qo’yilgan savollarga matndan zarur javobni topa olish ko’nikmalarini o’stirish;
Rivojlantiruvchi maqsad – tarixiy savollarni bajarish orqali o’quvchilarning mustaqil fikrlash qobiliyatini rivojlantirish.
Dars turi: yangi tushuncha, bilim va ko’nikmalarni shakllantiruvchi; 

Darsda foydalaniladigan metodlar: an'anaviy, zamonaviy, interfaol metodlar

Darsning jihozi: :”Jahon tarixi” 8-sinf uchun darslik, “Jahon tarixi” 8-sinf uchun metodik qo’llanma, siyosiy xarita, slayd, mavzu bo’yicha videorolik
I.Tashkiliy qism. a) salomlashish, b) davomat, c) yurtimiz va xorij xabarlarini so’rash. 

II.  O’tgan mavzuni mustahkamlash. ( uyga vazifa tekshiriladi.)

III.Yangi mavzu: 
Shimoliy Amerikadagi ingliz mustamlakalari. XVHI asrning o’rtalaridan boshlab Buyuk Britaniyaning mustamlakasi bo’lgan Shimoliy Amerikada yagona ichki bozor shakllana boshladi, savdo aloqalari rivojlandi. Ayni paytda Amerikaga yevropaliklarning ko’chib kelishi boshlangan davrdan keyingi ikki asr davomida ko’chib kelganlaming yagona tarixiy taqdiri ham yuzaga keldi. Chunonchi, ingliz tili umumiy tilga aylandi. Yevropadan kо’chib kelganlar endi о’zlarini «amerikalik» deb atay boshladilar. Amerikaliklaming о’ziga xos turmush tarzi ham shakllandi. Hududning umumiyligi, mustamlakalarning iqtisodiy va xo’jalik manfaatlari, til va dinning yagonaligi yangi xalq–amerika xalqining shakllanishiga olib keldi.

Mustaqillik uchun kurash. Buyuk Britaniya qirollik hukumati mustamlakalardan olinadigan daromadni tobora kо’paytirishga urindi. Bu esa metropoliya va mustamlaka shtatlar о’rtasidagi nizoni tobora kuchaytira boshladi.

1763–yilda qirol mustamlakalardagi yevropaliklarning Amerika g’arbiga siljishini taqiqlovchi qaror chiqardi. Bu qaror mahalliy hindular bilan urush kelib chiqishining oldini olishi kerak edi. Mamlakat g’arbida juda kо’p yerlar bo’sh yotardi. Kо’chib borgan yevropaliklar qirol hukumatining taqiqlov qarorini о’zlarining haq–huquqlarini nazar–pisand qilmaslik, deb qabulqildilar.

Metropoliyaning mustamlakachilik siyosatiga qarshi kurashish maqsadida 1765–yilda amerikalik inglizlar «Ozodlik farzandlari» deb ataluvchi tashkilot tuzdilar. Bu tashkilot metropoliyadan olib kelinayotgan ingliz tovarlarini boykot qilish harakatini boshqarib turdi. Bunga javoban metropoliya hukumati mustamlakalar savdo portlarini yopib tashladi. Bu hoi mustamlaka shtatlar iqtisodiy ahvolining yomonlashuviga olib keldi.

   Mustaqillik Deklaratsiyasi. 1776–yilda Kongress Buyuk Britaniyadan ajralishga va mustaqil davlat tuzishga chaqiruvchi qaror qabul qildi. Bu qarorni rasman e’lonqiluvchi Bayonotnoma ham tayyorlandi. 1776–yilning 4–iyulida e’lon qilingan bu hujjat «Mustaqillik Deklaratsiyasi» deb ataldi. Deklaratsiya yangi davlat–Amerika Qo’shma Shtatlarining tuzilganligini butun dunyoga ma’lum qildi.

1776–yildan 4– iyul Amerika  Qo’shma Shtatlarining Mustaqillik kuni sifatida nishonlanib kelinmoqda.
Amerika inqilobining xarakteri va o’ziga xos xususiyatlari.
Mustaqillik urashi ayni paytda burjua inqilobi ham edi. Bu inqilob, birinchidan, milliy mustaqillikni ta’minladi, ikkinchidan esa bozor munosabatlarining rivojlanishiga g’ov bo’layotgan barcha to’siqlarni yo’q qildi. Inqilobga burjuaziya va plantator–quldorlar boshchilik qildi. Xalq ommasi esa uning harakatlantiruvchi kuchi bo’ldi. Amerika burjua inqilobining o’ziga xos xususiyati–bu uning milliy–ozodlik urashi shaklida о’tganligida edi.

Yevropa davlatlarining urushga munosabatlari. Mustaqillik urushi davrida AQSH chet el davlatlari madadiga ham tayandi. 1776–yilda Benjamin Franklin Fransiyaga elchi sifatida jo’natildi. Fransiyaning asosiy maqsadi, o’zining azaliy va xavfli dushmani–Buyuk Britaniyani zaiflashtirish edi. Shu tufayli Fransiya vaqtni boy bermay AQSHga yordam ko’rsata boshladi. Hatto bu ikki davlat o’rtasida «Do’stlik va tijorat bitimi», keyinroq esa «Ittifoq Shartnomasi» ham imzolandi. Buyuk Britaniyaning zaiflashuvidan Ispaniya va Rossiya ham manfaatdor edi. Shuning uchun ham ular AQSHga nisbatan do’stona yo’l tutishdi. Bu esa AQSHga ham harbiy, ham moddiy, ham ma’naviy madadbo’ldi.

Urushning tugallanishi. 1782–yilda Amerika va Fransiya qo’shinlari Buyuk Britaniya asosiy kuchlarini taslim etdi. Natijada Buyuk Britaniya qiroli hukumati muzokaralar boshlashga majbur bo’ldi. Shu tariqa urush tugadi. Tinchlik muzokaralari Parij shahrida о’tkazildi. Nihoyat, 1783–yilda AQSH va Buyuk Britaniya o’rtasida tinchlik shartnomasi imzolandi. Shartnomaga ko’ra, Buyuk Britaniya AQSH davlatining tuzilganligini, uning mustaqilligini va suverenitetini tan oldi.

AQSH Konstitutsiyasining qabul qilinishi. 1787–yili Filadelfiya shahrida mamlakat shtatlari vakillarining Та’sis Konventi chaqirildi. Uning ishida barcha shtatlardan saylangan 55 nafar vakil qatnashdi. Ular AQSH Konstitutsiyasini tayyorlash ishini nihoyasiga yetkazishlari lozim edi. Shunday bo’ldi ham. Uzoq davom etgan fikr–mulohaza va tortishuvlardan so’ng AQSHning qonun chiqaruvchi hokimiyat organi–Kongressning, federal hukumatning, Oliy Sudning vakolatlari hamda shtatlar bilan markaziy hokimiyat о’rtasidagi munosabaflar xususida yagona kelishuvga erishildi. Va nihoyat, 1787–yilda AQSH Konstitutsiyasi qabul qilindi.

Boykot (inglizcha–chora)–biror–bir davlat yoki korxona tovarlarini xarid qilishdan voz kechish.
Kontinental Kongress (qit’a Kengashi)–AQSHda mustaqil​lik urushi davrida oliy qonun chiqaruvchi hokimiyatni amalga oshirgan organ.
Metropoliya (yunoncha)–o’zga mamlakatlarni bosib olib, o’z mustamlakasiga aylantirgan mustamlakachi davlat.
Davlat suvereniteti (fransuzcha–oliy hokimiyat)–ho​kimiyatning mamlakat ichida oliyligi va tashqi munosa–batlarda to’la mustaqilligi.
Yagona ichki bozor–bir xil о’Ichov (metr), og’irlik (kg) va yagona pul birligining qaror topganligi.
IV. Mustahkamlash. Darslikdagi topshiriqlar, savollar ustida ishlash.

V. Baholash. Darsda faol ishtirok etgan, uyga vazifani a’lo darajada bajargan o’quvchilar baholanadi.

VI. Uyga vazifa. Mavzu yuzasidan 10 ta test tuzish va mavzuni o’qib kelish.

O’quv ishlari bo’yicha direktor o’rinbosari:_________________________

Sinf:     8 - “A” _______________    8 - “B”________________       8 - “V”_________________
Darsning mavzusi: 15-&. Buyuk fransuz burjua inqilobi va monarxiyaning tugatilishi
Darsning  maqsadi:
Ta'limiy maqsad –o’quvchilarga fransuz burjua inqilobining sabablari va uning dastlabki oqibatlari haqida bilim berish; 
Tarbiyaviy maqsad –  fransiyaning bugungi yuksak taraqqiyotining ildizlari shu inqilobga borib taqalishini ko’rsatib berish;
Rivojlantiruvchi maqsad – tarixiy savollarni bajarish orqali o’quvchilarning mustaqil fikrlash qobiliyatini rivojlantirish.
Dars turi: yangi tushuncha, bilim va ko’nikmalarni shakllantiruvchi; 

Darsda foydalaniladigan metodlar: an'anaviy, zamonaviy, interfaol metodlar

Darsning jihozi: :”Jahon tarixi” 8-sinf uchun darslik, “Jahon tarixi” 8-sinf uchun metodik qo’llanma, siyosiy xarita, slayd;
I.Tashkiliy qism. a) salomlashish, b) davomat, c) yurtimiz va xorij xabarlarini so’rash. 

II.  O’tgan mavzuni mustahkamlash. ( uyga vazifa tekshiriladi.)

III.Yangi mavzu: 
Inqilobning sabablari. XVIII asr oxirlarida ham Fransiyada hamon о’rta asr feodal tartiblari hukm surardi. U qishloq xo’jaligi mamlakati edi. Dehqonlar yashayotgan va mehnat qilayotgan yerlar feodallarning mulki sanalgan. Ular ijaraga yer olib kun kechirar edilar. Soliqlarning soni tobora kо’payib borardi. Burring ustiga, cherkovga ham soliq to’lash davom etardi. Oqibatda qishloqlar tobora kambag’allashib, dehqonlarning esa tilanchi va daydilarga aylanishi kuchaygan. Bu hoi tez–tez «non isyonlari»ni keltirib chiqargan. О’rta asr feodal tartiblari sanoat va savdoning rivojiga ham to’siq bo’lgan. Mamlakatda manufaktura ishlab chiqarishi Buyuk Britaniyaga tenglasha olmagan.

XVIII asr oxirida ham Fransiyada hali sanoat inqilobi yuz bermagan edi. Manufaktura ishchilariga faqat yakshanba kunigina korxona tashqarisiga chiqishga ruxsat berilardi, xolos. Ichki savdo bojxona chegara siquvi va har bir viloyatning о’zlari о’rnatgan yo’l solig’idan aziyat chekardi. Buning ustiga, burjuaziya qanchalik boy bo’lmasin, u siyosiy huquqqa ega emas edi. Davlatni boshqarish amalda mamlakat aholisining atigi 4 foizini tashkil etuvchi ruhoniylar va dvoryanlar qo’lida edi. Ular soliq to’lashdan ozod edilar. Mamlakat qurolli kuchlarida zobitlik lavozimini faqat dvoryanlar egallashgan.

Butun mamlakatni boqayotgan uchinchi toifa mamlakatni boshqarish ishiga yaqinlashtirilmas edi.

Mamlakatda mutlaq monarxiya hukm surardi. Inson huquqlari tushunchasi qirollar uchun qog’ozdagi g’oyalar edi, xolos.

Bundan tashqari, Fransiya XVIII asr oxirlarida tashqi siyosatda ham muvaffaqiyatsizlikka uchradi. Bu esa uning xalqaro obro’sini pasaytirib yubordi. Bu hodisa mamlakat sarmoyasining katta qismi ulkan qo’shin va flotni saqlab turishga sarflanayotgan bir davrda yuz berdi. Urush va soliqlardan qiynalib ketgan xalqning ahvoli tobora og’irlashib bordi. Yuqorida qayd etilgan omillar Fransiyada inqilob ro’y berishini muqarrar qilib qo’ydi.

Inqilobning boshlanishi. Vaziyat inqilob yuz berishining oldini olishni talab etardi. Shunday sharoitda Lyudovik XVI 1789–yilda General shtatlarini chaqirdi.

Barcha toifalarga General shtatlarga о’z talablarini yozma ravishda topshirish huquqi ham berildi. Qirol bo’shab qolgan mamlakat xazinasini to’ldirish uchun yangi soliqlar joriy etilishini va General shtatlar uni tasdiqlashi zarurligini ma’lum qildi. Biroq uchinchi toifa yuqori imtiyozli toifalarning mol–mulkini soliqqa tortishni talab qildi. Oqibatda parlamentda bo’linish yuz berdi. Parij aholisi uchinchi toifaning talabini qo’llab–quvvatladi. 1789–yilning 17–iyunida uchinchi toifa deputatlari o’zlarini butun millat vakillari deb e’lon qildilar. Shuningdek, yangi parlament–Milliy Kengash tuzdilar.

9–iyulda Milliy Kengash о’zini «Та’sis majlisi» deb e’lon qildi. Xalq qurollana boshladi. 14–iyul kuni Fransiya mutlaq monarxiyasining tayanchi Bastiliya (davlat qamoqxonasi) egallandi. Qattiq qo’rqib ketgan Lyudovik XVI yon berishga majbur bo’ldi. U Ta’sis majlisining qonuniyligini tan oldi. Poytaxtda hokimiyat inqilobchilar vakillaridan tuzilgan Parij Kommunasi (Parij Kengashi) qo’liga o’tdi. Shu tariqa Fransiyada mutlaq monarxiya quladi. Hokimiyat tepasiga yirik burjuaziya–savdo–sanoat burjuaziyasi keldi. Bu burjuaziya Buyuk Britaniyadagidek cheklangan monarxiya tarafdori edi.

Feodal tartiblarning bekor qilinishi. Mutlaq monarxiyaning qulashi mamlakatda tinchlik о’гnatilishiga olib kelmadi. Aksincha, butun mamlakatni endi dehqonlar qo’zg’oloni qamrab oldi. Ular feodal majburiyatlarini bajarishdan bosh tortdilar. Oziq–ovqat omborlarini egallab oldilar, feodallarning qo’rg’onlariga o’t qo’yib, yoqib yubordilar. Natijada Ta’sis majlisi «Imtiyozlami tugatish haqida dekret» chiqarishga majbur bo’ldi. Unga kо’га feodal tartiblar bekor qilindi.

Inson va fuqaro huquqlari Deklaratsiyasi. 1789–yilda Ta’sis majlisi у ana bir muhim hujjat–«Inson va fuqaro huquqlari Deklaratsiyasi»ni qabul qildi. U «barcha odamlar ozod va teng huquqli bo’lib tug’iladilar» degan so’zlar bilan boshlanardi. Deklaratsiya xalqni «hokimiyatning manbai» deb e’lon qildi. Shuningdek, feodal va toifa imtiyozlarini bekor qildi. So’z, matbuot erkinligini e’lon qildi. Fuqarolarning qonun qabul qilishda ishtirok etishi erkinligini hamda xususiy mulkning daxlsiz va muqaddasligini belgilab qo’ydi. Ayni paytda qirol huquqlari cheklandi.

Konstitutsiyaning qabul qilinishi. 1791–yilda Fransiya tarixida birinchi marta mamlakat Konstitutsiyasi qabul qilindi. Konstitutsiya 25 yoshga to’lgan barcha erkak kishilarga saylash huquqini e’lon qildi. Konstitutsiyaga kо’ra parlament–Qonun chiqaruvchi majlis tuzildi. Shu davrdan boshlab parlamentda siyosiy partiyalar faoliyat ko’rsata boshladi. Ularning ichida eng yetakchilari «jirondachilar» va «yakobinchilar» partiyalari edi. Parlamentga o’tkazilgan saylovda «jirondachilar» partiyasi g’alaba qozondi va parlamentda kо’pchilik о’rinni egalladi. Partiya qirol bilan murosa yo’lini tanladi. Bu paytga kelib ichki og’ir vaziyatga tashqi xavf ham qo’shildi. Qo’shni monarxiya davlatlar Fransiyaga hujum uyushtirdilar. Bular Avstriya, Ispaniya va Buyuk Britaniya edi. 1792–yilda Qonun chiqaruvchi Majlis «Vatan xavf ostida» chaqirig’i bilan xalqqa murojaat qildi. Jirondachilar mamlakat mudofaasini uyushtira olmadilar. Bu esa mamlakatda keskin norozilik keltirib chiqardi. 1792–yil 10–avgust kuni esa Parijdaqurolli qo’zg’olon boshlandi. Bunday sharoitda parlament qirolni hokimiyatdan mahrum etish va yangi parlament–Milliy Konventga saylov o’tkazish haqida qaror qabul qilishga majbur bo’ldi. Lyudovik XVI esa hibsga olindi. Shu tariqa 1792–yilning 10–avgustida Fransiyada monarxiya ag’darib tashlandi. Yakobinchilar qirolni darhol sud va qatl qilishni, Respublika e’lon qilinishini, feodal qaramlikni butunlay tugatishni va chet ellik bosqinchilarga qarshi inqilobiy urush olib borishni talab etdilar. Yakobinchilarning kо’zga kо’ringan arboblari M. Robespyer, J.R Marat, J. Dan ton, Eber va Shomettlar edi. 21–sentabrda Fransiya Respublika deb e’lon qilindi. Lyudovik XVI esa qatl etildi. Respublika feodal–toifaviy tengsizlikni bekor qildi. Mamlakat shiori erkinlik, tenglik, birodarlik bo’lib qoldi.

Dekret (lotincha–farmon, qaror)–Oliy hokimiyat chiqargan qonun kuchiga teng qaror.
Kommuna (fransuzcha–umumiy)–shaharning о’zini–o’zi boshqarish organi.
Ta’sis majlisi–mamlakat hayotiga oid biror–bir muhim masalani hal etish uchun oliy vakolat berilgan va shu tufayli parlament vazifasini ham bajaruvchi majlis.
IV. Mustahkamlash. Darslikdagi topshiriqlar, savollar ustida ishlash.

V. Baholash. Darsda faol ishtirok etgan, uyga vazifani a’lo darajada bajargan o’quvchilar baholanadi.

VI. Uyga vazifa. Mavzu yuzasidan 10 ta test tuzish va mavzuni o’qib kelish.

O’quv ishlari bo’yicha direktor o’rinbosari:_________________________

Sinf:     8 - “A” _______________    8 - “B”________________       8 - “V”_________________
Darsning mavzusi: 16-&. Buyuk fransuz burjua inqilobining yakunlari va tarixiy ahamiyati
Darsning  maqsadi:
Ta'limiy maqsad –o’quvchilarga Fransiyada yuz bergan burjua inqilobining nega “Buyuk” deb aatalishi, inqilobning tarixiy ahamiyati haqida bilim berish; 

Tarbiyaviy maqsad –  o’quvchilarning Fransiya tarixiga nisbatan qiziqishlarini o’stirish;
Rivojlantiruvchi maqsad – tarixiy savollarni bajarish orqali o’quvchilarning mustaqil fikrlash qobiliyatini rivojlantirish.
Dars turi: yangi tushuncha, bilim va ko’nikmalarni shakllantiruvchi; 

Darsda foydalaniladigan metodlar: an'anaviy, zamonaviy, interfaol metodlar

Darsning jihozi: :”Jahon tarixi” 8-sinf uchun darslik, “Jahon tarixi” 8-sinf uchun metodik qo’llanma, siyosiy xarita, slayd;
I.Tashkiliy qism. a) salomlashish, b) davomat, c) yurtimiz va xorij xabarlarini so’rash. 

II.  O’tgan mavzuni mustahkamlash. ( uyga vazifa tekshiriladi.)

III.Yangi mavzu:  Buyuk fransuz burjua inqilobining yakunlari va tarixiy ahamiyati
Lyudovik XVI qatl etilgach, Ispaniya, Angliya va Avstriya monarxlarining bosqinchilik hujumi kuchaydi. Jirondachilar mamlakat mudofaasini yetarli darajada tashkil eta olmadilar. Buning ustiga, mamlakat janubida yerlarning shahar burjuaziyasiga sotilayotganligidan norozi bo’lgan dehqonlarning isyoni boshlandi. Isyonchilar qirolning qatl etilishinijinoyat deb hisoblardilar. Yakobinchilar mamlakatdagi bu og’ir vaziyat uchun jirondachilarni aybladi. Ular Parij aholisini qo’zg’olonga chaqirdi. Boshlangan qo’zg’olon 1793–yilning 2–iyun kuni jirondachilar hokimiyatining ag’darilishi bilan yakunlandi.

Hokimiyat yakobinchilar qo’liga о’tdi. M.Robespyer boshchihgida yangi hukumat–jamoat qutqaruv qo’mitasi tuzildi.

Favqulodda sudlar yangi kuch bilan ishlay boshladi.

Yakobinchilarning ichki siyosati. 1793–yilda Fransiyada yangi Konstitutsiya qabul qilindi. Feodal to’lovlar butunlay bekor qilindi. Dehqonlar endilikda о’z yerlarining ozod egalariga aylandilar.

Feodallarning huquqlarini tasdiqlovchi hujjatlar yoqib yuborildi. Chet ellarga qochib ketgan dvoryanlarning yerlari may da bo’laklarga bo’linib sotildi. Cherkov davlatdan ajratildi. Birinchi iste’mol buyumlariga qat’iy narxlar o’rnatildi. Biroq bu tadbir kutilmaganda aks sado berdi. Savdogarlar hukumat belgilagan narxda tovarlarini sotmay qo’ydi. Endi ular yashirincha savdo qilishga о’tdilar. Oqibatda narx–navo kо’tarilib ketdi. Hukumat ish haqining eng yuqori daraj asini ham belgilab qo’ydi. Biroq bu tadbir yaxshilikka olib kelmadi. Natijada ishcMarning ish tashlashi boshlandi. Hukumat esa uni shafqatsizlik bilan bostirdi. Chet el bosqmcMarining hujumi va birinchi iste’mol mahsulotlarining yetishmasUgi sharoitida ahvolning g’oyatda og’irlashuvi yakobinchilarni diktatura о’rnatishga majbur etdi.

1793–yil sentabrda Konvent «Shubhali kishilar to’g’risida» qonun qabul qildi. Bu qonun, yakobinchilar fikricha, «shubhali» deb hisoblangan barcha kishilarni to tinchlik о’rnatilgunicha qamoqqa olish va saqlashni ko’zda tutardi. Aslida yakobinchilar о’z raqiblaridan terror yo’li bilan qutilmoqchi edi. Buning tasdig’i о’laroq, Konventdagi barcha jirondachi–deputatlar qamoqqa olindi va qatl qilindi.

Mamlakat ichkarisidagi isyonlar ham о’ta rahmsizlik bilan bostirildi. Yakobinchilarning shafqatsizligi chegarasiz, ayovsiz va ma’nosiz edi. Yakobinchilar, ayni paytda, qo’shinni mustahkamlash choralarini kо’rdilar. Bu tez orada o’z samarasini berdi. 1794–yilda bosqinchilar mamlakat hududidan surib chiqarildi. Bu ozodlik urushlarida yosh kapitan Napoleon Bonapart shuhrat qozondi.

Yakobinchilar partiyasi. Yakobinchilar ichida ichki siyosat borasida yagona birlik yo’q edi. Ular aslida turli guruhlarga bo’linib ketgan edilar. Yakobinchilarni birlashtirib turgan omil–bu chet el bosqinchilariga qarshi kurash va mamlakat ichkarisidagi isyonlarni bostirish zarurati edi, xolos. Bu ikki xavf bartaraf etilgach, guruhlar o’rtasida kurash boshlanib ketdi. Eber va Shomet rahbarligidagi yakobinchilar «hech kim boy ham, hech kim о’ta kambag’al ham bo’1maydigan, hamma barcha narsaga yetarlicha ega bo’lishini ta’minlaydigan» jamiyat tarafdori edilar.

1794–yilda M. Robespyer tarafdorlari ularni qamoqqa oldilar va o’lim jazosiga hukm etdilar. M. Robespyer tarafdorlari yakobinchilarning Danton boshchiligidagi «shafqatlilar» guruhini ham xavfli deb hisoblaganlar. Danton mamlakatda faoliyat ko’rsatayotgan guruhlarning o’zaro muro–sasi tarafdori edi. U barcha partiyadagi yaxshi niyatli kishilarning ittifoqini tuzish yo’li bilan o’zaro ziddiyatlarni bartaraf qilishni taklif etdi. Danton inqilobiy diktaturani to’xtatishni, konstitutsiyaviy tartibga qaytishni, terrordan voz kechishni talab qila boshladi. M. Robespyer guruhi anton talablarini rad etdi. Danton hamda uning tarafdorlari qamoqqa olindilar va qatl etildilar.

Mamlakatda о’rnatilgan terror siyosati dahshatlari hammaning tinka–madorini quritdi. Bu esa, Robespyeming obro’sini tushirib yubordi.

M. Robespyer siyosiy kurashda qonli usul orqali raqiblarini yo’qotish bilan o’z shaxsiy halokatini ham tayyorlab bordi. Xalq qonli boshqaruvga asoslangan respublikani yomon kо’rib qoldi. Endi M. Robespyeming barcha dushmanlari yagona ittifoqqa birlashdilar.

Yakobinchilar diktaturasining ag’darilishi. Konventda M. Robespyer va uning tarafdorlariga qarshi fitna tayyorlandi. 1794–yilning 27–iyulida Konvent unga qarshi ayblov e’lon qildi va M. Robespyerni qamoqqa oldi. Shuningdek, Konvent uni qonundan tashqari deb ham e’lon qildi. Bu–sudsiz qatl etish degani edi. Hammasi bo’lib yuzga yaqin kishi qatl etildi. Shu tariqa yakobinchilar diktaturasi quladi. Bu inqilobning tugashi ham edi.

Hokimiyat tepasiga inqilob yillarida boyib ketgan yangi boylar deb ataluvchi yirik burjuaziya keldi. Hokimiyat tepasiga kelgan kuchlar termidorchilar deb nom olganlar. Ular mulkni va erkinlikni, tadbirkorlikni himoya qiladigan Respublika tarafdori edilar.

1795–yilda Konvent yangi Konstitutsiya qabul qildi. U mamlakatda respublika tuzumini mustahkamladi. Inqilobning feodal tartiblarni tugatish haqidagi barcha qarorlarini tasdiqladi. Mamlakatda ikki palatali parlament tashkil etildi. Ijroiya hokimiyat besh kishidan iborat Direktoriyaga topshirildi. U 1795–1799–yillarmobaynidamamlakatniboshqardi. Bu davrda monarxiya tarafdorlari isyon ko’tardilar. Ularning maqsadi monarxiyani qayta tiklash edi. Biroq general Napoleon Bonapart Konventning xaloskori bo’ldi. U isyonchilar kuchini tor–mor etdi. Bu xaloskorlik unga yorqin kelajak sari yo’1 ochdi.

Direktoriya (lotincha–boshqarma, rahbarlik)–Fransiya Respublikasining 1795–1799–yillardagi hukumati.
Konsul (lotincha–maslahatchi)–1) 1799–yilda Fransiyada tashkil etilgan oliy ijroiya, sud va qisman qonun chi–qaruvchi hokimiyatni o’z qo’lida to’plagan oliy mansabdor shaxs;
2) bir davlatning boshqa davlat hududida o’z mamlakati fuqarolari manfaatlarini himoya qilish, ikki davlat о’rtasida siyosiy, iqtisodiy, ilmiy va madaniy aloqalarni rivojlantirishga yordam berish uchun tayinlanadigan man​sabdor shaxs.
Termidor–yakobinchilar joriy etgan yangi kalendardagi iyul oyining nomi.
Favqulodda holat–tashqi xavf, ichki qurolli mojarolar va turli tabiiy ofatlar ro’y berganida joriy etiladigan va fuqarolarning huquq hamda erkinligi maxsus qonunlar bilan cheklab qo’yiladigan holat.

IV. Mustahkamlash. Darslikdagi topshiriqlar, savollar ustida ishlash.

V. Baholash. Darsda faol ishtirok etgan, uyga vazifani a’lo darajada bajargan o’quvchilar baholanadi.

VI. Uyga vazifa. Mavzu yuzasidan 10 ta test tuzish va mavzuni o’qib kelish.

O’quv ishlari bo’yicha direktor o’rinbosari:_________________________

Sinf:     8 - “A” _______________    8 - “B”________________       8 - “V”_________________
Darsning mavzusi: 17-&. XVI – XVIII asrlarda Germaniya imperiyasi
Darsning  maqsadi:
Ta'limiy maqsad –o’quvchilarga XVI-XVIII asrlarda Germaniya taraqqiyotining o’ziga xos xususiyatlari,Prussiya qirolligining tashkil topishi haqida bilim berish;

Tarbiyaviy maqsad –  o’quvchilarni har bir xalqning ilg’or tajribalarini ixlos bilan o’rganishga intilish ruhida tarbiyalash;
Rivojlantiruvchi maqsad –  o’quvchilarning matndan asosiy fikrni ajrata olish ko’nikmasini o’stirish; 
Dars turi: yangi tushuncha, bilim va ko’nikmalarni shakllantiruvchi; 

Darsda foydalaniladigan metodlar: an'anaviy, zamonaviy, interfaol metodlar

Darsning jihozi: :”Jahon tarixi” 8-sinf uchun darslik, “Jahon tarixi” 8-sinf uchun metodik qo’llanma, siyosiy xarita, slayd;
I.Tashkiliy qism. a) salomlashish, b) davomat, c) yurtimiz va xorij xabarlarini so’rash. 

II.  O’tgan mavzuni mustahkamlash. ( uyga vazifa tekshiriladi.)

III.Yangi mavzu:  XVI – XVIII asrlarda Germaniya imperiyasi
Iqtisodiy ahvol. Germaniya iqtisodiy taraqqiyotda Angliya, Gollandiya va Fransiya kabi davlatlardan orqada qoldi. Hatto XVI asrning ikkinchi yarmidan boshlab iqtisodiy tushkunlik ham boshlandi. Bu, avvalo, Germaniyaning 300 dan ortiq mayda–mayda knyazlik (davlat)larga bo’linib ketganligi oqibati edi. Siyosiy tarqoqlik yagona ichki bozorning vujudga kelishiga imkon bermadi.

Bundan tashqari, bu davrda dengiz savdo yo’llarining Atlantika okeaniga ko’chganligi oqibatida Germaniya orqali o’tadigan dengiz savdo yo’llari о’z ahamiyatini ham yo’qotdi. Vaholanki, XVI asr о’rtalarigacha Shimoliy Italiya va uning vositachiligida butun Sharqning G’arbiy Yevropa bozorlari bilan aloqalari Germaniya yerlaridan о’tgan.

Germaniyaning xalqaro miqyosdagi iqtisodiy roliuning mis ishlab chiqarish bo’yicha dunyoda birinchi o’rinni egallab kelganligi bilan belgilanib keldi. Mis savdoda asosiy vosita hisoblanardi. Biroq Amerikadan Yevropaga oltin va kumushning katta–katta miqdorda keltirilishi Germaniya misining ahamiyatiga jiddiy putur yetkazdi. Shuningdek, nemis sanoat mahsulotlari chet davlatlar sanoat mahsulotlari bilan raqobat qila olmadi. Chunki Germaniyada manufaktura ishlab chiqarishi faqat shahar bilan cheklanib qolgan edi. U qishloqqa yoyilmadi, ya’ni natural xo’jalik munosabatlari hukm surgan qishloq xo’jalik ishlab chiqarishi sanoat mahsulotlariga nisbatan talabni qondirmadi.

1524–1526–yillarda bo’lib o’tgan Buyuk dehqonlar urushi va bu urashda dehqonlaming yengilishi о’rta asr feodal munosabatlarining yana uzoq saqlanib qolishiga olib keldi. Qo’zg’olonchilaming talablari feodal tartiblarini butunlay bekor qilishni kо’zda tutmagan edi. Dehqonlar bor–yo’g’i bu tartiblarni yumshatishni, dehqonlarga shaxsan ozodlik berilishini nazardatutardi.

Qo’zg’olonning mag’lubiyatga uchrashi siyosiy tarqoqlikning davom etaverishiga ham sabab bo’ldi. Va nihoyat, Germaniyaning O’ttiz yillik urushda (1618–1648) mag’lubiyatga uchrashi ham uning qoloqlik botqog’iga botib qolaverishiga katta ta’sir kо’rsatgan.

О’ttiz yillik urush Yevropaning ikki ittifoqqa bo’lingan davlatlari (1–ittifoq: Avstriya, Ispaniya va Germaniyaning katolik knyazliklari; 2–ittifoq: Germaniyaning protestant knyazliklari, Fransiya, Daniya va Shvetsiya) o’rtasida bo’lib o’tdi. Bu urush 1648–yilda Vestfaliya tinchlik shartnomasining imzolanishi bilan tugadi. Urushda ikkinchi ittifoq g’alaba qozondi. Bu g’alaba tufayli Yevropada siyosiy gegemonlik Fransiyaga о’tdi. Shvetsiya esa Yevropaning buyuk davlatlaridan biriga aylandi. Boltiq bo’yida hukmronlik о’rnatishi borasida katta imkoniyatni qo’lga kiritdi.

Gollandiya Respublikasining davlat mustaqilligi tan olindi.

Germaniya esa bu urush oqibatida iqtisodiy va siyosiy tanazzulga yuz tutdi. Siyosiy parokandalik yanada kuchaydi.

Siyosiy tuzum. Germaniya rasman yagona imperiya hisoblanar, uni nomiga bo’lsa–da, imperator boshqarardi. Aslida esa uning biriigi faqat qog’ozda edi. 1806–yilgacha «Germaniya millatining Muqaddas Rim imperiyasi» deb ataladigan bu davlat aslida muqaddas emasdi. Hatto imperiyada yagona raqoralik ham yo’q edi. Nemislar imperiyaning emas, balki knyazliklarning fuqarolari edilar.

Germaniya imperatori, amalda hokimiyatsiz imperiator ham edi. Gabsburglar sulolasidan bo’lgan imperator o’zining Avstriyadagi yerlaridan tashqarida hech qanday real hokimiyatga ega bo’lmagan. Imperiya Reyxstagi esa amalda barchaknyazliklarga majburiy bo’lgan yakuniy qarorlar qabul qila olmagan. Qabul qilgan taqdirda ham u amalda bajarilmagan. Imperator saroyi Vena (hozirgi Avstriya davlati poytaxti), Reyxstag (parlament) binosi Regensburg, imperiya sudi binosi esa Vetslar shaharlarida joylashgan. Bunday sharoitda har bir knyazlik nafaqat ichki ishlarda, balki tashqi siyosatda ham mustaqillikka intilar edi.

Germaniyaning xalqaro ahvoli. Ichki siyosiy tarqoqlik XVII asrning ikkinchi yarmida Germaniyani Yevropaning buyuk davlatlari qo’lida qo’g’irchoqqa aylantirib qo’ydi. Bu davrda Shvetsiya, Fransiya va Turkiya Germaniyaga dushmanlik kayfiyati bilan qarovchi davlatlar edi. Fransiya oxir–oqibatda Strasburg va Reyn daryosining chap qirg’oq yerlariga ega bo’lib oldi. Germaniya knyazliklari 1683–yilda Turkiya bosqiniga qarshi kurashish uchun tarixda birinchi marta yakdil qaror qabul qildilar va milliy ozodlik qo’shinini tuzdilar. Shu yili Vena ostonalarida turklarning qo’shini tor–mor keltirildi. Germaniyaning bu g’alabasi Markaziy Yevropani turklar bosqinidan saqlab qoldi.

Prussiya qirolligining tashkil topishi. Germaniya knyazliklari ichida Avstriya va Brandenburg eng kuchlilari edi. XVII–XVIII asrlar shu ikki knyazlikning Germaniyada gegemonlik uchun kurashi ostida o’tdi. Avstriyani Gabsburglar sulolasi, Brandenburgni esa Gogensollernlar sulolasi boshqarardi. Birining poytaxti Vena shahri, ilddnchisiniki esa Berlin shahri edi. XVII asrda Brandenburg knyazligida Prussiya gersogligi yetak–chi mavqega ega bo’lib oldi.

1701–yilda Branderburg knyazligi o’rnida Prussiya qirolligi tashkil topdi. Brandenburg knyazi Fridrix III Fridrix I nomi bilan Prussiya qiroli deb e’lon qilindi. Shu davrdan boshlab qulay xalqaro sharoit va boshqa nemis knyazliklarining kuchsizligidan foydalangan Prussiya qudratli davlatga aylana bordi. Prussiya qudratli qo’shin ham tuza oldi.

XVIII asr oxirida Prussiya maydoni jihatidan Yevropada uchinchi, qo’shini soni jihatidan esa to’rtinchi o’rinni egalladi. Fridrix II hukmronligi davrida (1740–1786) Prussiya mutlaq monarxiyaga aylandi. Prussiya keyinchalik hatto Germaniyani yagona davlatga birlashtirishga muvaffaq bo’ldi. Bu haqda Siz IX sinf «Jahon tarixi» darsligidan ma’lumot olasiz.
Real (ruscha)–haqiqatan ham mavjud bo’lgan; amalga oshadigan; bajarilishi mumkin bo’lgan.
IV. Mustahkamlash. Darslikdagi topshiriqlar, savollar ustida ishlash.

V. Baholash. Darsda faol ishtirok etgan, uyga vazifani a’lo darajada bajargan o’quvchilar baholanadi.

VI. Uyga vazifa. Mavzu yuzasidan 10 ta test tuzish va mavzuni o’qib kelish.

O’quv ishlari bo’yicha direktor o’rinbosari:_________________________

Sinf:     8 - “A” _______________    8 - “B”________________       8 - “V”_________________
Darsning mavzusi: 18-&. ROSSIYA IMPERIYASINING TASHKIL TOPISHI
Darsning  maqsadi:
Ta'limiy maqsad –o’quvchilarga Rossiya imperiyasining tashkil toppish jarayoni, Pyotr I ning tarixiy xizmati,imperiyaning ichki va tashqi siyosati haqida bilim berish; 

Tarbiyaviy maqsad –  o’quvchilarning matn ustida va guruhlarda mustaqil ishlash ko’nikmalarini rivojlantirish;
Rivojlantiruvchi maqsad – tarixiy savollarni bajarish orqali o’quvchilarning mustaqil fikrlash qobiliyatini rivojlantirish.
Dars turi: yangi tushuncha, bilim va ko’nikmalarni shakllantiruvchi; 

Darsda foydalaniladigan metodlar: an'anaviy, zamonaviy, interfaol metodlar

Darsning jihozi: :”Jahon tarixi” 8-sinf uchun darslik, “Jahon tarixi” 8-sinf uchun metodik qo’llanma, siyosiy xarita, slayd;
I.Tashkiliy qism. a) salomlashish, b) davomat, c) yurtimiz va xorij xabarlarini so’rash. 

II.  O’tgan mavzuni mustahkamlash. ( uyga vazifa tekshiriladi.)

III.Yangi mavzu: ROSSIYA IMPERIYASINING TASHKIL TOPISHI
XVII asr Rossiya iqtisodiyotining o’ziga xos xususiyati. XVII asrdan Rossiya iqtisodiyotida yangi alomatlar paydo bo’la boshladi. Bu, avvalo, tovarishlab chiqarishning, ya’nibozorda sotish uchun mahsulot ishlab chiqarishning rivojlanishida namoyon bo’ldi.

Shaharhunarmandchiligi yoppasiga may da tovarishlab chiqarishga aylana boshladi. Mamlakat ehtiyoji uchun zarur mehnat qurollari ishlab chiqarishga mo’ljallangan manufakturalar vujudga keldi. Endi hunar–mandlar buyurtmaga ishlashdan bozor uchun ishlashga о’tdilar. Ayni paytda o’zlari hambozordan xomashyo sotib oladigan bo’ldilar. Bu j arayondan qishloq xo’j aligi ham chetda qolmadi. Tirikchilik uchun eng zarur narsa–g’alia hamma yerda tovarga aylandi. Ayrim pomeshchiklar (feodallar) qishloq xo’jalik mahsulotlari savdosi bilan shug’ullana boshladilar. Krepostnoylardan endi obrok mahsulot bilan emas, balki pul bilan ham olina boshlandi. Yuqorida qayd etilgan omillar natural xo’jalik negizlariga zarba bera bordi.

Rossiya tarixida XVII asr shaharlarning rivojlanishi boshlangan asr hamdir. Shaharlartoboramamlakatning savdo–sanoat markazlariga aylana bordi. Ular orasida Novgorod, Yaroslavl, Pskov, Qozon, Nijniy Novgorod va boshqalar ajralib turardi. Eng katta shahar Moskva bo’lib, unda hunarmandcHlikning 250 turi bilan shug’ullanilar edi.

Hunarmandchilikning rivojlanishi mamlakatning rivojlanishiga va bu, о’z navbatida, turli viloyatlar о’rtasida xo’jalik aloqalarining kengayishiga olib keldi. Bu esa, oxir–oqibatda hunarmandlarning bozorga qaramligini oshirdi. XVII asrda Rossiyada manufakturalar ham paydo bo’ldi. Bular birinchi bo’lib qora metallurgiya sohasida paydo bo’lgan manufakturalar edi.

Manufaktura ishlab chiqarishi mehnatunumdorligining o’sishiga olib keldi. Savdogar, davlat, podsho xonadoni va ayrim yirik pomeshchiklar ham manufaktura egalari edilar.

XVII asrda tashqi savdo hamrivojlanaboshladi. Astraxan (Ashtarxon) va Arxangelsk shaharlari mamlakat tashqi savdosida muhim rol о’ynadi.

Boltiq va Qora dengizga chiqish imkoni bo’lmagan Rossiya dengiz savdo flotiga ega emas edi. Shuning uchun ham G’arbiy Yevropa davlatlari bilan savdo–sotiq ishlari Buyuk Britaniya va Gollandiya savdogarlari vositachiligida amalga oshirilardi. Shunga qaramay, davlat Rossiya savdogarlarining manfaatini chet el savdogarlaridan himoya qilishga qaratilgan qator choralarni kо’rdi. Chunonchi, 1667–yilda «Yangi savdo Nizomi» joriy etildi. Unga ko’ra, chet el savdogarlarining rus bozorlarida chakana savdo qilishlari taqiqlandi.

Shu tariqa Rossiya iqtisodiyotida ham asta–sekinlik bilan bo’lsada, yangi–kapitalistik munosabatlar shakllana bordi.

Ichki savdoning rivojlanishi oxir–oqibatda butun Rossiya yagona ichki bozorining tarkib topishiga olib keldi. Biroq Rossiya iqtisodiy taraqqiyotda G’arbiy Yevropa mamlakatlaridan orqada edi. Bunga krepostnoylik tartiblarining tobora mustahkamlanishi asosiy sabab bo’lgan.

Sobor nizomi. Buning yorqin isboti 1649–yilda Zemstvo sobori qabul qilgan yangi nizom edi. Nizomga kо’ra, dvoryanlar о’zlari egalik qilayotgan yer–mulklarni votchinaga aylantirish va meros qoldirish huquqiga ega bo’ldilar.

Dehqonlar dvoryanlarga uzil–kesil biriktirilib qo’yildi. Ularning xo’jayindan xo’jayinga o’tishi taqiqlandi. Krepostnoylik nasldan naslga о’tadigan bo’ldi. Shu tariqa Sobor nizomi Rossiyada krepostnoy huquqning shakllanishi jarayonini tugalladi.

Mutlaq monarxiyaning qaror topib borishL Rossiyada mullaq monarxiyaning to’la qaror topishi Aleksey Mixay–lovichning o’g’li Pyotr I nomi bilan bog’liqdir. U 1689–yilda taxtga o’tirdi. Pyotr I tashqi siyosatining asosiy maqsadlaridan biri, Rossiyani kuchli harbiy–dengiz flotiga ega davlatga aylantirish edi. U bu vazifani muvaffaqiyat bilan amalga oshirdi. Pyotr I Polsha va Daniya bilan Shvetsiyaga qarshi kurash uchun ittifoq tuzishga erishdi. Shundan so’ng Pyotr I Boltiq dengiziga chiqish uchun Shvetsiyaga qarshi urush boshlashga qaror qildi.

1700–yilda Rossiya–Shvetsiya urushi boshlandi. Bu urush tarixga «Shimoliy urush» nomi bilan kirdi. Umshgacha Rossiya kuchli harbiy–dengiz floti yaratishga muvaffaq bo’lgan edi. Urush taqdirini Poltava (hozirgi Ukraina davlati hududidagi shahar)jangihal etdi. 1709–yilda bo’lib о’tgan bu jangda rus qo’shini Shvetsiya qo’shinini tor–mor etdi. Bu mag’lubiyat Shvetsiya qudratiga o’nglanmas putur yetkazdi. U endi buyuk davlat maqomini yo’qotdi. Nihoyat, Shimoliy urush 1721–yilda Rossiyaning g’alabasi bilan tugadi. Shu yili Finlyandiyaning Nishtadt shahrida Rossiya–Shvetsiya tinchlik shartnomasi imzolandi.

Pyotr I islohotlari. Rossiya ma’muriy boshqaruv jihatidan gubernyalargabo’lindi. Ularpodsho tomonidan tayinlanadigan, general–gubernator tomonidan boshqariladigan bo’ldi. Podsho huzuridagi Boyarlar dumasi tugatildi. Uning o’rniga Senat tuzildi. Senatga qonun chiqarish va hukumatni boshqarish vakolati yuklatildi. Pyotr I zamonaviy qo’shin ham tuzdi. Qo’shinda harbiy xizmat umrbod muddatda о’taladigan bo’ldi. Qo’shin rekrutlikka olish yo’li bilan shakllantirildi va zamon ruhiga mos ravishda qurollantirildi.

Pyotr I islohotlari Rossiyaning taqdirida muhim rol о’ynadi.

Pyotr I vafotidan so’ng XVIII asr oxirigacha (1725–1800) yana 8 nafar Romanovlar sulolasi vakillari imperatorlik qilishdi.

Bu о’tgan 75 yillik davr islohotlarning mustahkamlanishi davri bo’ldi. Ayniqsa, Yekaterina II hukmronligi davri (1762–1796) Rossiya tarixida alohida iz qoldirdi. Biroq, Rossiyada krepostnoy tuzum hukmron bo’lib qolaverdi. Dehqonlar og’ir hayot kechirdilar. Oxir–oqibatdalilarbirnecha marta qo’zg’olon ko’tarishga majbur bo’lganlar. Ularning ichida eng mashhuri Ye.Pugachev boshchiligidagi qo’zg’olon edi (1773–1775). Qo’zg’olon Yekaterina II tomonidan shafqatsizlik bilan bostirilgan. Ye. Pugachev esa qatl etilgan.

Rekrut–soni oldindan belgilab qo’yilgan dehqonlar va posad xonadonlaridan bittadan kishini soldatlikka olish.
Chakana savdo–tovarlarni donalab yoki maydalab tortib sotish va sotib olish.
IV. Mustahkamlash. Darslikdagi topshiriqlar, savollar ustida ishlash.

V. Baholash. Darsda faol ishtirok etgan, uyga vazifani a’lo darajada bajargan o’quvchilar baholanadi.

VI. Uyga vazifa. Mavzu yuzasidan 10 ta test tuzish va mavzuni o’qib kelish.

O’quv ishlari bo’yicha direktor o’rinbosari:_________________________

Sinf:     8 - “A” _______________    8 - “B”________________       8 - “V”_________________
Darsning mavzusi: 19-&. XVI – XVIII ASRLARDA HINDISTON
Darsning  maqsadi:
Ta'limiy maqsad –o’quvchilarni XVI-XVIII asrlarda Hindiston tarixi bilan tanishtirish, buyuk Boburiy hukmdorlarningHindiston taraqqiyotida tutgan o’rni haqida bilim berish;

Tarbiyaviy maqsad –  bugungi Hindistonning jahonda tutgan o’rni haqida qisqacha ma’lumot berish;
Rivojlantiruvchi maqsad – darslik matni ustida ishlay olish ko’nikmalarini rivojlantirish;
Dars turi: yangi tushuncha, bilim va ko’nikmalarni shakllantiruvchi; 

Darsda foydalaniladigan metodlar: an'anaviy, zamonaviy, interfaol metodlar

Darsning jihozi: :”Jahon tarixi” 8-sinf uchun darslik, “Jahon tarixi” 8-sinf uchun metodik qo’llanma, siyosiy xarita, slayd;
I.Tashkiliy qism. a) salomlashish, b) davomat, c) yurtimiz va xorij xabarlarini so’rash. 

II.  O’tgan mavzuni mustahkamlash. ( uyga vazifa tekshiriladi.)

III.Yangi mavzu: XVI – XVIII ASRLARDA HINDISTON
Boburiylar imperiyasining tashkil topishi. XVI asrda Hindistonda siyosiy tarqoqlik hukm surardi. O’zaro ichki nizolar va urushlar mamlakatni kuchsizlantirgan edi. Hindistondagi ichki siyosiy ahvolni sinchkovlik bilan kuzatib turgan Kobul hukmdori Zahiriddin Muhammad Bobur vaziyatdan foydalanishga qaror qildi va Hindistonni egallash uchun harbiy yurish boshladi.

Bu davrda Shimoliy Hindistondagi Dehli sultonligida Hindistondagi afg’on qabilalaridan chiqqan lo’diylar sulolasi hukmronlik qilardi.

Bobur Mirzo 1526–yilning 21–aprelida Panipat jangida Ibrohim Lo’diy qo’shinini tor–mor keltirdi. 27–aprel kuni esa Dehli shahrida Bobur podshoh nomiga xutba о’qildi. Shu tariqa tarixda 332 yil yashagan yangi imperiya–Boburiylar impe–riyasiga asos solindi. Bobur Hindistonda o’zi bilan qolgan qo’shinga jogir tarqatdi. Bu yerlarda xo’jalik yuritish ishlariga rahbarlik qilish mahalliy urf–odatlarni yaxshi biladigan hindlarga topshirildi.

Bobur imperiya taxtida uch yil o’tirdi. 1530–yilda Boburning o’limidan so’ng imperiya taxti katta o’g’li Humoyunga o’tdi.

Imperiyadagi siyosiy ahvol. Humoyun imperiya sarhadlarini yanada kengaytirishga intildi. Bu kurashda uning asosiy raqibi Bixor va Bengaliyada joylashib olgan afg’on qabilalarining yetakchisi Sherxon Sur bo’ldi.

Ikki sarkarda qo’shinlari o’rtasidagi jangda Sherxon Surning qo’li baland keldi. Mag’lubiyatga uchragan Humoyun Eronga qochib ketdi. Sherxon Sur Hindiston taxtini egalladi va shoh deb e’lon qilindi. Buhodisa 1540–yilda yuz berdi. Surlar davri shiddatli va shafqatsiz ichki kurashlar bilan o’tdi. OqibatdaHindistonda og’ir siyosiy vaziyat vujudgakeldi. Bundan Humoyun ustalik bilan foydalandi. Taxtdan ayrilgan yillarda u turk, fors, turkman va o’zbeklardan iborat kuchli qo’shin tuza olgan edi. 1555–yilda Humoyun Hindiston taxtining da’vogarlarini tor–mor etib, yana hokimiyatni o’z qo’liga qaytarib oldi. Unga taxtda uzoq o’tirish nasib etmadi. Qradan kо’p vaqt о’tmay Humoyun tasodifiy falokat tufayli halok bo’ldi.

Imperiya Akbarshoh davrida. Boburiylar sulolasi hukmdorlari ichida «Buyuk Akbar» degan unvonga sazovor bo’lgan Humoyunning о’g’li Akbarshoh 1556–yilda otasi taxtini egalladi. Akbarshoh hamisha uzoqni kо’zlab siyosat yuritdi. Shu tufayli u Hindistonda о’z hukmronligini to’la va uzil–kesil о’rnata oldi. Shuning uchun ham uni Hindistondagi Boburiy hukmdorlar ichida eng ulug’i–«Buyuk Akbar» deb atashgan.

Akbar Hindiston tarixidagina emas, balki jahon tarixida ham eng buyuk shohdir. Agar yevropalik hukmdorlar bilan taqqoslanadigan bo’lsa, Akbar ulug’vorlikda ham, omadbarorlikda ham ulardan ustun turadi.

Ishvari Prasad, hind tarixchi olimi.
Akbarshoh bunday buyuklikka osonlikcha erishgan emas. Uning asosiy raqibiHindistondagiafg’onqabilalariyetakchilariedi. Akbarshoh qo’shini 1556–yilda afg’on qabilalari qo’shinini tor–mor etdi.

1559–yilga kelib taxt uchun boburiylarga qarshi kurashning yetakchi kuchlari–afg’onlarning Sur sulolasi butunlay yanchib tashlandi.

Akbarshohning hukmronlik yillari imperiyaning oltin davri bo’lgan.
Akbarshoh zukko davlat arbobi, mohir sarkarda bo’lishi bilan bir qatorda, itoatkor о’g’il, g’amxo’r ota ham edi. Qo’1 ostidagi xalqlarning turmush farovonligi doimo uning e’tiborida turgan. Kambag’al, beva–bechoralarga muntazam moddiy yordam ko’rsatgan.

Akbarshoh Hindistonda yuritgan adolatli siyosati evaziga «Milliy podshoh», «Xalq hukmdori» nomlariga ham sazovor bo’lgan. Akbarshoh 1605–yilda vafot etgan.

XVII asr ikkinchi yarmidan boshlab imperiyada toju taxt uchun kurash avj oldi. Oxir–oqibatda, bukurashda 1627–1658–yillarda hukmronlik qilgan Shoh Jahon (Akbarshohning nabirasi)ning o’g’li Avrangzeb g’alaba qozondi. U 1658–yilda Dehli shahrini egalladi va o’zini shoh deb e’lon qildi. Avrangzeb hukmronligi davrida (1658— 1707) imperiya hududi yanada kengaydi. Ayni paytda, Avrangzeb hukmronligi yillarida imperiya inqirozi uchun zamin ham yetila bordi.

1679–yildan hindlar qaytadan «jizya» solig’ini to’lashga majbur etildi. Hatto hindlarning muqaddas ziyoratgohlarga boruvchilaridan ham soliq olinadigan bo’ldi. Musulmon savdogarlari soliqdan ozod qilingani holda, hind savdogarlariga tovarning besh foizi miqdorida soliq joriy etildi. Soliq yig’uvchi idoralardagi mansabdor hindlar asta–sekinlik bilan lavozimlaridan bo’shatila boshlandi. Avrangzebning bu siyosati oxir–oqibatda Boburiylar imperiyasining chok–chokidan so’kilib ketishiga olib keldi.

Buyuk Britaniya va Hindiston. Avrangzebning vafotidan so’ng imperiyada ichki nizolar yanada kuchaydi. Shunday sharoitda Hindistonga yevropaliklarning kirib kelishi kuchaydi. Yevropa davlatlari hukmron doiralarining maqsadi, Hindistonning bitmas–tuganmas boyliklariga, unumdor yerlariga ega bo’lish edi. Yevropa davlatlari hukumatlari endilikda o’z maqsadlarini ro’yobga chiqarishga kirishishdi. Chunonchi, 1757–yilda Buyuk Britaniya Bengaliyani bosib oldi. Bu boy hudud Buyuk Britaniyaning keyingi bosqinchilik rejalarini amalga oshirishda tayanch vazifasini o’tadi. Shu tariqa Buyuk Britaniyaning Hindistonni asta–sekin o’z mustamlakasiga aylantirish davri boshlandi.
Jogir–harbiy xizmat evaziga in’от etilgan yer.
Xolisa–davlat yerlari
IV. Mustahkamlash. Darslikdagi topshiriqlar, savollar ustida ishlash.

V. Baholash. Darsda faol ishtirok etgan, uyga vazifani a’lo darajada bajargan o’quvchilar baholanadi.

VI. Uyga vazifa. Mavzu yuzasidan 10 ta test tuzish va mavzuni o’qib kelish.

O’quv ishlari bo’yicha direktor o’rinbosari:_________________________

Sinf:     8 - “A” _______________    8 - “B”________________       8 - “V”_________________
Darsning mavzusi: 20-&.  XVI - XVIII asrlarda Xitoy 
Darsning  maqsadi:
Ta'limiy maqsad – o’quvchilarga Xitoydagi Ahvol, hukmron tabaqaning ichki va tashqi siyosati, yevropaliklarning Xitoyga kirib kela boshlashi haqida bilim berish;
Tarbiyaviy maqsad –  bugungi Xitoyning jahonda tutgan o’rni, Xitoy- O’zbekiston munposabatlari haqida qisqacha ma’lumot berish;
Rivojlantiruvchi maqsad – O’quvchilarning guruhlarda ishlay olish ko’nikmalarini o’stirish;

Dars turi: yangi tushuncha, bilim va ko’nikmalarni shakllantiruvchi; 

Darsda foydalaniladigan metodlar: an'anaviy, zamonaviy, interfaol metodlar

Darsning jihozi: :”Jahon tarixi” 8-sinf uchun darslik, “Jahon tarixi” 8-sinf uchun metodik qo’llanma, siyosiy xarita, slayd;
I.Tashkiliy qism. a) salomlashish, b) davomat, c) yurtimiz va xorij xabarlarini so’rash. 

II.  O’tgan mavzuni mustahkamlash. ( uyga vazifa tekshiriladi.)

III.Yangi mavzu: XVI - XVIII asrlarda Xitoy
Siyosiy hayot. XVI asrda ham Xitoyda Min sulolasi hukmronlik qilardi. Xitoyda Min sulolasining hukmronligi qachon va qay tariqa o’rnatilgan edi?

Ayni shu asrda mamlakatda siyosiy ahvol keskinlashdi. Buning sabablari nimalardan iborat edi? Avvalo, jamiyat hayotini о’rta asr ishlab chiqarish munosabatlari chuqur qamrab olgan. Bu jamiyat hayotida natural xo’jalikning ustunligida yaqqol namoyon bo’lmoqda edi. Bundan tashqari, asosiy ishlab chiqaruvchi kuch–dehqonlami holdan toydiruvchi ijaraga yer olib ishlash tartibi hamon chuqur ildiz otganligicha qolavergan edi. Ijara haqi hosilning 50 foiz qismini tashkil etardi.

Despotik davlat hokimiyati esa barcha eski tartiblarning bosh tayanchiga aylanib qolgan. Davlat hokimiyati amalda har qanday yangilikning ashaddiy dushmaniga aylangan. Burring ustiga, XVI asrga kelib davlat hamda dehqonlar yerlarining katta yer egalari qo’liga o’tish jarayoni kuchaydi. Ular bu yerlarni o’z mulklariga aylantirishda hech narsadan qaytmadilar. Eng kо’p miqdordagi yer imperator xonadonining qo’lida to’plandi. Buning ustiga, ular hosildor yerlar ham edi.

Ijara shartining og’irligi asosiy ishlab chiqaruvchi kuch–dehqonlami xonavayron qila boshladi. Bu esa butun imperiya hududida dehqonlar qo’zg’oloni boshlanishiga olib keldi va bu qo’zg’olon butun mamlakatni qamrab oldi.

Ichki siyosiy kurash. Dehqonlar qo’zg’olonining keng quloch yoyishi Min imperiyasining siyosiy parchalanish jarayonini kuchaytirdi. Hukmron tabaqalarning manfaatiga xizmat qiluvchi hukumat jamiyatda yetilgan eng dolzarb vazifalarni hal etishga qodir bo’lmay qoldi. Davlat idoralari amaldorlari o’rtasida o’zboshimchalik, korrupsiya hamda davlat mansablarini sotish avj oldi. Imperator xonadoni turli xil ko’ngilochar tadbirlar va zebu ziynat buyumlari uchun davlat xazinasini sovurdi. Bu omillar mamlakat aholisining turli qatlamlarida keskin norozilik uyg’otdi. Natijada Min sulolasi va uning tayanchlariga qarshi muxolifat kuchaya bordi.

Muxolifatning asosiy kuchini o’rta va mayda yer egalari, shahar aholisining o’ziga to’q qismi, shuningdek, mamlakat ziyolilari tashkil etdi. Muxolifat imperatordan davlat mansablariga amaldorlarning qobiliyatiga qarab tanlanishini, eskirib qolgan qonunlarni o’zgartirishni talab qildi. Biroq saroy a’yonlari muxolifat talablariga quloq ham solmadi va aksincha, ularni ta’qib etishga kirishdi.

Muxolifat kurashni to’xtatmadi. Buning ustiga dehqonlar qo’zg’oloni ham tobora keskin tus ola boshladi.

Manjurlar hukmronligi. XVI asr oxiri–XVII asr boshlarida Xitoy uchun о’ta xavfli tashqi raqib ham paydo bo’ldi. Bu imperiyaga chegaradosh hududlarda tashkil etilgan Manjuriya davlati edi.

Manjuriya hozirgi Xitoy Xalq Respublikasining shimoli–sharqiy qismi. Hozir bu hudud Dunbey (Shimoli–Sharq) deb ataladi.

Bu davlat hukmdori Abaxay davrida (1626–1643) Xitoy hududlarini bosib olishda katta muvaffaqiyatlarga erishildi. Kuchsizlanib, holdan toygan Min sulolasi manjurlarga jiddiy qarshilik ko’rsata olmadi. Manjurlar imperiyaning katta qismini bosib oldilar. 1636–yilda Abaxay о’zini imperator deb e’lon qildi. O’z sulolasini Sin (toza, tiniq) nomi bilan atay boshladi.

Min sulolasining halokati. Sulolaning tashqi bosqinchi kuchlar oldidagi taslimchilik siyosati mamlakatda keskin norozilikni keltirib chiqardi.

Mamlakatni dehqonlar qo’zg’oloni qamrab oldi. Dehqonlar qo’shinlarining yetakchilari barcha harbiy kuchlarni birlashtirdilar. Ularga Li Szi Chen qo’mondonlik qildi.

1643–yilda qo’zg’olonchilar harbiy kengashi Pekinga hujum boshlash haqida qaror qabul qildi. Li Szi Chen imperator deb e’lon qilindi.

Xitoyning janubi–g’arbiy qismida esa dehqonlar qo’zg’olonining yana bir qo’mondoni Chjan Syan–chjun ham o’z davlatini tuzganligini e’lon qildi.

1644–yilda qo’zg’olonchilar Pekinni ishg’ol qildilar. Buning natijasida Min sulolasi taxtdan ag’darildi.

Bu davrda mamlakat shimolida hukumat qo’shinlari general U San–guy qo’mondonligida manjurlarga qarshi kurash olib borayotgan edi.

U San–guy Pekindagi yangi hukumatga katta tashvish keltirishi mumkin edi. Shuning uchun ham Li Szi–chen u bilan til topishishga qaror qildi.

1792–yilda Nepal davlatiga Sin sulolasining vassali ekanligi majburan tan oldirildi.
Despotik–huquqi cheklanmagan, zo’ravonlikka asos–langan hokimiyat.
Korrupsiya–mansabdor shaxslarning shaxsiy boyish maqsadida sotilishi.
IV. Mustahkamlash. Darslikdagi topshiriqlar, savollar ustida ishlash.

V. Baholash. Darsda faol ishtirok etgan, uyga vazifani a’lo darajada bajargan o’quvchilar baholanadi.

VI. Uyga vazifa. Mavzu yuzasidan 10 ta test tuzish va mavzuni o’qib kelish.

O’quv ishlari bo’yicha direktor o’rinbosari:_________________________

Sinf:     8 - “A” _______________    8 - “B”________________       8 - “V”_________________
Darsning mavzusi: 21-&. XVI - XVIII asrlarda Yaponiya 
Darsning  maqsadi:
Ta'limiy maqsad – o’quvchilarga XVI asrda Yaponiyadagi siyosiy ahvol, Yaponiyani birlashtirish uchun kurash, yevropaliklarning Yaponiyaga kirib kelishi haqida bilim berish;
Tarbiyaviy maqsad –  bugungi Yaponiyaning jahonda tutgan o’rni haqida ma’lumot berish;
Rivojlantiruvchi maqsad – o’quvchilarning matn bilan ishlash ko’nikmalarini rivojlantirish;
Dars turi: yangi tushuncha, bilim va ko’nikmalarni shakllantiruvchi; 

Darsda foydalaniladigan metodlar: an'anaviy, zamonaviy, interfaol metodlar

Darsning jihozi: :”Jahon tarixi” 8-sinf uchun darslik, “Jahon tarixi” 8-sinf uchun metodik qo’llanma, siyosiy xarita, slayd;
I.Tashkiliy qism. a) salomlashish, b) davomat, c) yurtimiz va xorij xabarlarini so’rash. 

II.  O’tgan mavzuni mustahkamlash. ( uyga vazifa tekshiriladi.)

III.Yangi mavzu: XVI - XVIII asrlarda Yaponiya
Siyosiy ahvol. XVI asrda Yevropada yangi jamiyat–kapitalizmning tarkib topish jarayoni davom etayotgan bir sharoitda Osiyo davlatlarida hamon o’rta asr davri feodal jamiyati munosabatlari davom etardi. Yaponiya ham bundan mustasno emas edi.

XVI asr boshlarida Yaponiya о’zaro ichki urashlar oqibatida amalda qator mayda–mayda davlatlarga bo’linib ketgan.

1507–yildan boshlab Yaponiya tarixida notinch davr boshlandi. Bu davr Yaponiya tarixiga «Kurashuvchi viloyatlar davri» nomi bilan kirgan.

O’zaro ichki urashlar faqat 1573–yilda ikkinchi syogun Asikaga sulolasi hokimiyatining ag’darilishi bilan nihoyasiga yetdi.

Yaponiyani yagona davlatga birlashtirishdek tarixiy vazifani amalga oshirish ishiga qudratli xonadon yetakchilaridan biri Oda Nobunaga rahbarlik qildi. Shiddatli va shafqatsiz kurashlardan so’ng Oda Nobunaga 1573–yilda Asikagani syogunlikdan mahrum etdi.

Oda Nobunaga mamlakatda qator islohotlar o’tkazdi. Chunonchi, iqtisodiy taraqqiyotga to’sqinlik qilayotgan mahalliy soliq va bojxona to’lovlarini bekor qildi. Savdo yo’llari va kо’priklar ta’mirlandi. Shaharlarga bozorlar ochish huquqi berildi. Shaharlarning tashqi savdo faoliyati rag’batlantirildi.

Ayni paytda tilla va kumush tangalarni muomalaga kiritdi. Oda Nobunaga o’tkazgan islohotlar Yaponiyaning siyosiy birlashuvi va iqtisodiy taraqqiyotiga yordam berdi.

Yevropaliklarning kirib kelishi. XVI asrning 40–yillaridan boshlab Yaponiyaga birinchi bo’lib Portugaliya savdogarlari kirib keldilar.

1543–yilda portugaliyalik Mendish Pintu Bungo viloyati hukmdori bilan Yaponiyaga turli tovarlar qatori qurol–aslaha, porox olib kelish va ularni oltin hamda kumushga ayirboshlash to’g’risida shartnoma imzoladi. Yevropaliklarning Yaponiyaga kirib kelishining eng ahamiyatli jihati, о’qotar qurolning Yaponiyaga keltirilishi hamda shu yerda ishlab chiqarishning yo’lga qo’yilishi bo’ldi. Mendish Pintu yaponlarga о’qotar qurollar yasash san’atini o’rgatdi. Ayni paytda Yaponiyaga yevropalik savdogarlar ortidan katolik cherkovi ruhoniylari ham kela boshladilar.

Ular yaponlar orasida xristian dinini targ’ib etishga kirishdilar. Ulardan so’ng esa ispan katolik ruhoniylari ham bu mamlakatga kirib kela boshladilar. Syogun Oda Nobunaga Yaponiyada xristian dinining tarqalishiga homiylik qildi. Chunki bu davrda budda dini peshvolari Oda Nobunagaga dushman bo’lgan kuchlarni qo’llab–quvvatlamoqda edi. Ular Yaponiyani yagona davlatga birlashtirishga qarshi kuchlar–ning tayanchiga aylangan edilar. Bundan tashqari, Oda tezlik bilan qo’shinini Yevropa qurol–aslahasi bilan to’la qurollantirish maqsadida ham shunday qilgan edi.

Yaponiyani birlashtirish uchun kurashning davom etishi. 1582–yilda Oda Nobunaga fitna qurboni bo’ldi. Yaponiyani birlashtirish yo’lidagi ishni uning yaqin yordamchisi Toyotomi Xidayosi davom ettirdi. U Odaga qarshi til biriktirgan guruhni tor–mor etdi. Xidayosi Yaponiyani to’la birlashtirishga erisha olmagan bo’lsada, bu borada katta muvaffaqiyatlarga erishdi. Xidayosi 1587–yilda barcha xristian ruhoniylarining Yaponiyani tark etishi haqida qonun chiqardi. Mamlakatda faqat Portugaliya savdogarlarining qolishiga ruxsat etildi. Buning sababi har ikki tomonning o’zaro manfaatdorlikka asoslangan savdo munosabatlarining o’rnatganligi edi.

Yaponiyani birlashtirishning tugallanishi. 1598–yilda Xidayosi vafot etdi. Uzoq kurashlardan so’ng syogunlik hokimiyatini Tokugava Iayasu egalladi.

Shu tariqa 1603–yilda Yaponiyada uchinchi syogun sulolasi–Tokugava xonadoni hukmronligi boshlandi. Bu sulola Yaponiyada 1867–yilgacha hukmronlik qildi va Yaponiyani birlashtirish ishini tugalladi.

Syogun o’zini–o’zi ajratib qo’yish siyosati yo’li bilan Yaponiyaning yevropaliklar mustamlakasiga aylanib qolish xavfining oldini olish maqsadini ham ko’zlagan edi.

Yosimune islohotlari. Yosimune Tokugava sulolasining eng mashhur davlat arbobi sifatida tanildi. U bu suloladan chiqqan sakkizinchi syogun bo’lib, 1716–1745–yillarda hukmronlik qildi. U qo’riq yerlami о’zlashtirish hisobiga dehqonchilik qiluvchilarni rag’batlantirish siyosatini yuritdi. Sug’orish inshootlari tizimini takomillashtirdi. Yerni sotish, sotib olish yoki garovga qo’yishni taqiqlovchi qonun chiqardi. Mamlakat va jamiyat hayotini tartibga solishda u joriy etgan «100 moddali Farmon» deb ataluvchi qonunlar to’plami katta ahamiyatga ega bo’ldi.

IV. Mustahkamlash. Darslikdagi topshiriqlar, savollar ustida ishlash.

V. Baholash. Darsda faol ishtirok etgan, uyga vazifani a’lo darajada bajargan o’quvchilar baholanadi.

VI. Uyga vazifa. Mavzu yuzasidan 10 ta test tuzish va mavzuni o’qib kelish.

O’quv ishlari bo’yicha direktor o’rinbosari:_________________________

Sinf:     8 - “A”   8 - “B”  19.12.2016-yil
Darsning mavzusi: 22-&. XVI - XVIII asrlarda Usmonli turklar imperiyasi
Darsning  maqsadi:
Ta'limiy maqsad – o’quvchilarga Usmonli turklar imperiyasining XVI-XVIII asrlardagi tarixi bo’yicha bilim berish;
Tarbiyaviy maqsad –  Bugungi Turkiya Respublikasining jahonda tutgan o’rni, Turkiya- O’zbekiston munosabatlari haqida ma’lumot berish;
Rivojlantiruvchi maqsad – O’quvchilarning guruhlarda ishlay olish ko’nikmalarini o’stirish;

Dars turi: yangi tushuncha, bilim va ko’nikmalarni shakllantiruvchi; 

Darsda foydalaniladigan metodlar: an'anaviy, zamonaviy, interfaol metodlar

Darsning jihozi: :”Jahon tarixi” 8-sinf uchun darslik, “Jahon tarixi” 8-sinf uchun metodik qo’llanma, siyosiy xarita, slayd;
I.Tashkiliy qism. a) salomlashish, b) davomat, c) yurtimiz va xorij xabarlarini so’rash. 

II.  O’tgan mavzuni mustahkamlash. ( uyga vazifa tekshiriladi.)

III.Yangi mavzu: XVI - XVIII asrlarda Usmonli turklar imperiyasi
Imperiyaning yuksalishi. XVI asr boshlarida butun imperiya viloyatga, viloyatlar esa sanjoq (tuman)larga bo’lingan edi. Viloyatlarni vali, sanjoqlarni esa sanjoqbey boshqarardi.

Imperiyaning asosiy tayanchi uning qo’shini edi.

Imperiya bosib olgan hududlardagi yerlar ham davlat mulki deb e’lon qilingan. Sulton bu yerlarni o’z sipohlariga (oltiq askar) harbiy majburiyat evaziga taqsimlab bergan. Ularning miqdori har xil bo’lgan. Sipohlar shu tariqa o’z xo’jaliklariga ega bo’lganlar. Sipohlar yerni dehqonlarga ijaraga berganlar.

Ayni paytda sipohlar zimmasiga harbiy harakatlarda qatnashish zarurati tug’ilganida sulton farmon bergani zahotiyoq sanjaqbey qo’mondaligida belgilangan joyga yetib kelish majburiyati yuklatilgan. Bun dan tashqari ular o’zi bilan birga yeridan oladigan daromadi miqdoriga mos ravishda qurolli askarlar ham olib kelishi shart bo’lgan. Sipohi xo’jaligining daromadini ijarachi dehqon to’laydigan soliq tashkil etgan. Sipohiga beriladigan yerning katta–kichikligiga qarab olinadigan daromad miqdori oldindan belgilab qo’yilgan.

Bundan tashqari, imperiyaning doimiy qo’shini–yanicharlar (yangi qo’shin) shuningdek, kuchli harbiy dengiz floti ham bo’lgan. Bu omillar Usmonli turklar imperiyasiga keng kо’lamda bosqinchilik urushlari olib borish imkonini bergan. Bunday urushlar natijasida Usmonli turklar davlatining ulkan imperiyaga aylanganligi Sizlarga VII sinf «Jahon tarixi»darsligidanma’lum. Imperiya XVI asrda ham bosqinchilik urushlarini davom ettirdi. Bu davrda Eron imperiyaning Osiyodagi eng yirik raqibiga aylangan edi.

Sulton Salim I 1514–yilda Eron shohi Ismoil Safaviy qo’shinini tor–mor etdi. Bu g’alaba sultonga shohning ittifoqchisi Misr sultonligiga qarshi yurish boshlashga yo’l ochdi. Sulton Salim I dastlab, Suriya va Falastinni bosib oldi. 1517–yilda esa Misr poytaxti Qohira shahri egallandi.

Imperiya nafaqat Osiyo va Yevropada, hatto Afrikada ham mustamlakalarga ega bo’ldi.

Imperiya hududining kengayishi yirik savdo yo’llarming ham Turkiya qo’liga о’tishiga olib keldi. Bu omillar imperiya markaziy hokimiyatining hamda harbiy qudratining yanada kuchayishini ta’minladi. Oqibatda, Turkiyaning xalqaro ta’sir–e’tibori Yevropa, Osiyo va Afrika mamlakatlari taqdiridagi о’rni yanada ortdi.

Ichki ahvol. Imperiya о’zining beqiyos qudratiga faqat sultonlarning oqilona siyosati tufayligina erishgani yo’q.

Bunday beqiyos qudratga mehnatkashlarni ekspluatatsiya qilishni kuchaytirish, mustamlaka o’lkalardan tashib kelingan ulkan miqdordagi boyliklar hisobiga ham erishdi.

Ekspluatatsiyaning tobora kuchayishidan tinka–madori qurigan dehqonlar shaharlarga, tog’larga qochib keta boshladilar. Sulton buning oldini olish maqsadida yer egalariga qochib ketgan dehqonlami majburan qaytarib olib kelish huquqini beruvchi maxsus farmon chiqarishga majbur bo’ldi.

Unga ko’ra, qochib borgan joyida 15, shaharlarda esa 20 yildan kam yashagan dehqonlar avvalgi joylariga majburan qaytariladigan bo’ldi. Bu aslida Yevropada hukm surgan krepostnoy huquqning Turkiyadagi о’ziga xos bir kо’rinishi edi.

Yer egalarining zulmidan tinka–madori qurigan dehqonlar 1519–yilda qo’zg’olon kо’tardilar. Unga shayx Jalol rahbarlik qildi. Sulton Salim I qo’zg’olonni katta kuch bilangina bostira oldi. Keyinchalik Qalandar boshchiligida ko’tarilgan qo’zg’olon ham katta qiyinchilik bilan bostirilgan.

Dehqonlarning xonavayron bo’lishi va kо’plab qochib ketishi XVI asr o’rtalaridan boshlab qishloq xo’jaligining inqirozga yuz tutishiga sabab bo’ldi. Bu esa, o’z navbatida, ocharchilikro’y berishiga olib keldi.

Shunday sharoitda dehqonlarni o’zlari tashlab ketgan yerlarga qaytarish har qachongidan ham muhim bo’lib qoldi. Buni amalga oshirish uchun sulton 1610–yilda maxsus farmon chiqarishga majbur bo’ldi. «Adolat farmoni» deb nomlangan bu farmon ocharchilik davrida tashlab ketilgan yerlarni dehqonlarga arzon haq evaziga qaytarishni ko’zda tutar edi. Ayni paytda harbiy majburiyat uchun beriladigan yer mulki tizimining yemirilishi ham kuchaydi. Buning asosiy sababi, davlat xazinasi taqchilligini to’ldirish maqsadida bunday yerlarni mayda-mayda bo’laklarga bo’lib sotishga majbur bo’linganligi edi. Shu tariqa Turkiya harbiy qudratining pasayish davri boshlandi. G’arbiy Yevropada markazlashgan davlatlar, kuchli markaziy hokimiyat qaror topgan bir sharoitda Turkiya kuchsizlana boshladi.

1684–yilda Yevropa davlatlari Turkiyaga qarshi «Muqaddas Liga» tuzdilar.

XVI asr oxiri–XVII asr boshlarida Turkiya avvalgidek hujumkor qudratga ega bo’lmay qoldi.

Yevropa davlatlariga qaramlikning boshlanishi. XVII asrning о’rtalaridan boshlab Turkiyadagi ichki ahvol yana keskinlasha boshladi. Davlat budjetida muntazam ravishda taqchillik holati yuz berdi. Endi Turkiyaning kuchsizlanishi jarayonini to’xtatishning oldini olish mumkin bo’lmayqoldi.

Og’ir ahvolda qolgan hukumat Yevropa madadiga tayanishni lozim kо’rdi. Yevropa davlatlari savdogarlariga juda katta yengillik va imtiyozlar berila boshlandi. Masalan, Fransiya savdogarlari uchun atigi uch foiz miqdorida bojxona to’lovi joriy etildi. Natijada Turkiya bozorlari Yevropa tovarlariga to Tdirib tashlandi. Bu esa mahalliy sanoatga о’nglanmas zarba bo’libtushdi.

Turkiya tashqi siyosatda borgan sari, birinchi navbatda, Angliya va Fransiya bilan yaqinlasha boshladi. Sultonlar nazdida ular Turkiyaning Rossiyaga qarshi kurashida ittifoqchilari bo’lishlari kerak edi. Angliya va Fransiya hukumatlari ham mavjud vaziyatdan o’z manfaatlari yo’lida foydalanib qolish ishtiyoqi bilan yondilar. Ularning madadidan umidvor bo’lgan Turkiya XVIII asrda Rossiya bilan bir necha bor urushga kirdi, biroq bu urushlarda Turkiya yengildi. Mag’lubiyat Turkiyada hukm surayotgan о’rta asrlarga xos munosabatlarning butunlay climyotganligining namoyishibo’ldi.

Liga–ittifoq, birlashma.

IV. Mustahkamlash. Darslikdagi topshiriqlar, savollar ustida ishlash.

V. Baholash. Darsda faol ishtirok etgan, uyga vazifani a’lo darajada bajargan o’quvchilar baholanadi.

VI. Uyga vazifa. Mavzu yuzasidan 10 ta test tuzish va mavzuni o’qib kelish.

O’quv ishlari bo’yicha direktor o’rinbosari:_________________________Salimova.X.A
Sinf:     8 - “A” _______________    8 - “B”________________       8 - “V”_________________
Darsning mavzusi: 23-&. XVI - XVIII asrlarda Eron
Darsning  maqsadi:
Ta'limiy maqsad – o’quvchilarga Eronning XVI-XVIII asrlar tarixi haqida bilim berish;
Tarbiyaviy maqsad –  Eronning bugungi jahon  siyosatida tutgan o’rni, Eron-O’zbekiston munosabatlari haqida bilim berish;
Rivojlantiruvchi maqsad – O’quvchilarning guruhlarda ishlay olish ko’nikmalarini o’stirish;

Dars turi: yangi tushuncha, bilim va ko’nikmalarni shakllantiruvchi; 

Darsda foydalaniladigan metodlar: an'anaviy, zamonaviy, interfaol metodlar

Darsning jihozi: :”Jahon tarixi” 8-sinf uchun darslik, “Jahon tarixi” 8-sinf uchun metodik qo’llanma, siyosiy xarita, slayd;
I.Tashkiliy qism. a) salomlashish, b) davomat, c) yurtimiz va xorij xabarlarini so’rash. 

II.  O’tgan mavzuni mustahkamlash. ( uyga vazifa tekshiriladi.)

III.Yangi mavzu: XVI - XVIII asrlarda Eron
Safaviylar sulolasi hukmronligining o’rnatilishi. XV asr oxirida Eron markaziy hokimiyatga bo’ysunmaydigan bir qancha mustaqil hududlarga bo’linib ketgan edi. Buning oqibatida о’zaro ichki urashlar tobora avj oldi. Bu esa mamlakat taraqqiyotiga katta salbiy ta’sir kо’rsata boshladi. Oqibatda mamlakat zaiflashdi. Eronning bu zaiflashuvi Turkiya bosqini xavfini tobora kuchaytira bordi.

Bu ikki omil Eronni yagona davlatga birlashtirishni hayotiy zararatga aylantirib qo’ydi. Bu tarixiy vazifa sarkarda, Eronda katta siyosiy nufuzga ega bo’lgan Adabiy shahri hukmdori, diniy rahnomalardan biri Ismoil Safaviy tomonidan uddalandi.

Ismoil I Safaviy 1500–1501–yillarda olib borgan urashlari natijasida katta–katta hududlarni egalladi. 1502–yilda esa Tabriz shahriniishg’ol etgach, o’zini shohanshoh deb e’lon qildi (1502–1524). Shu tariqa tarixga «Safaviylar davlati» nomi bilan kirgan davlat vujudga keldi. Bu davlat tarkibiga Erondan tashqari Ozarbayjon, Armanistonning bir qismi, Afg’oniston, janubiy sharqiy Iroq va boshqa hududlar kirgan. Tabriz shahri poytaxt etib belgilandi.

Ismoil I Safaviy markazlashgan davlat tuzibgina qolmay, uni о’z davrining qudratli davlatlaridan birigaham aylantira oldi.

Ismoil I Safaviy markaziy hokimiyatni mustahkamlash maqsadida yer egaligining suyurg’ol shaklini deyarli butunlay bekor qildi. Uning o’rniga tiyulni joriy etdi.

Biroq bu tadbir yirik yer–mulk egalarining markazga bo’ysunmaslikka intilishlarini to’xtata olmagan.

Safaviy hukmdorlar tinimsiz bosqinchilik urashlari olib borganlar. Shohlik tarkibiga kiruvchi qaram o’lkalar xalqlarining ozodlik kurashini shafqatsizlik bilan bostirganlar.

Shoh Abbos I hukmronligi davri. Abbos I davrida (1587—1629) safaviylar davlati о’z qudratining cho’qqisiga erishdi. U bunga Eronga qaram bo’lgan chekka о’lkalardagi eng yirik yer–mulk egalarining mustaqilligini tugatish hisobiga erishdi. Bu yer–mulk egalari bir vaqtlar safaviylarga katta yordam bergan, burring evaziga keyingi shohlar davrida ularning oliy hokimiyati ostida amalda mustaqil bo’lgan juda katta–katta hududlarga egalik qilib kelishardi. Ular amalda bu mustaqil hududlaming xonlari edi.

Abbos I mamlakat poytaxtini Tabriz shahridan (Ozarbayjon) Isfahon (Eron)ga kо’chirdi. Mamlakat soliq tizimida tartib о’rnatildi va soliqlar miqdori kamaytirildi. Savdo–sotiq va hunarmandchilikni rivojlantirishga alohida e’tibor berdi. Yangi–yangi karvonsaroylar va savdo yo’llari qurildi. Savdo karvonlari qaroqchilariga qarshi shafqatsiz kurashdi. Rossiya, Turkiya, Angliya, Niderlandiya, Fransiya va Venetsiya bilan keng kо’lamli savdo–sotiq yo’lga qo’yildi. Bu esa Eronning ichki va tashqi savdosi о’sishiga olib keldi. Yangi–yangi sug’orish inshootlari ham bunyod etildi. Natijada katta–katta maydonlarga suv chiqarib hosil olishga imkon tug’ildi.

Abbos I bundan tashqari o’z qo’shinini har tomonlama mustahkamlashga ham alohida e’tibor berdi. U muntazam qo’shin barpo etdi. Angliya harbiy mutaxassislari yordamida qo’shinda о’q otuvchi qurol va to’p joriy etdi. Bu islohot tezda o’z samarasini ko’rsatdi. 1602–yilda boshlangan Eron–Turkiya urushida Eron g’alaba qozondi. Oqibatda Eron Kavkaz ortida mustahkamlanib oldi. Tez orada Angliya yordamida Portugaliyani Fors kо’rfazidagi Ormuz orolidan quvib chiqarishga erishdi. Bu orol Eron uchun Yevropaga ipak eksport qilishda zarur edi. To’g’ri, Angliya bekorga yordam bermagan, albatta. Kо’rsatilgan bu yordam evaziga Angliyaning «Ost–Indiya» kompaniyasi Eron bilan savdo ishlarida katta imtiyozlarga ega bo’lib oldi.

Safaviylar davlatining barham topishi. XVIII asrdan boshlab Safaviylar davlatida iqtisodiy tushkunlik boshlandi. Buning asosiy sababi, yer egaligining tiyul shakli miqdorining ko’payib borganligi oqibatida davlatga qarashli yer miqdorining kamayishi edi. Bu hoi davlat xazinasiga tushadigan daromadning kamayishiga olib kelgan. Buning oldini olish uchun keyingi hukmdorlar dehqonlar to’laydigan soliq miqdorini oshirganlar. Bu esa, o’z navbatida, dehqon xo’jaliklarini xonavayron qilib, savdogarlar va hunarmandlar ahvolini ham yomonlashtirgan. Buning ustiga, jon solig’i (jizya) miqdori ham оshirilgan.

Natijada dehqonlar uchun ijaraga olib tirikchilik qilishdan manfaat qolmagan. Endi ularning tirikchilik ilinjida boshqa joylarga ketishdan boshqa ilojlari yo’q edi. Biroq shoh Sulton Husayn bunga yo’l qo’ymaslik uchun 1710–yilda dehqonlarning yerni tashlab ketishlarini taqiqlovchi farmon chiqargan. Dehqon xo’jaligining xonavayron bo’lishi ichki savdoning keskin kamayishiga olib keldi. Buning ustiga, yevro–paliklarning Hindistonga boruvchi dengiz savdo yo’lidan tobora kо’proq foydalanishi Eronning tashqi va vositachilik savdosiga katta zarar keltirdi.

Afg’onlar istilosi. Iqtisodiy tushkunlik, o’z navbatida, siyosiy tushkunlikni ham keltirib chiqardi. Ya’ni, aholi turli tabaqalari orasida Safaviylardan norozilik kuchayib bordi. Yirik yer–mulk egalarining markaziy hokimiyatga bo’ysunmaslik harakati va bosib olingan o’lka xalqlarining ozodlik uchun kurashi kuchaydi.

Ulardan biri afg’onlarning 1709–yilda kо’targan qo’zg’oloni bo’ldi.

1722–yilda afg’onlar o’z yetakchilari Mir Mahmud boshchiligida nurab qolgan Eronga hujum qildi. Eron shohi Sulton Husayn hokimiyatni Mir Mahmudga topshirishga majbur bo’ldi. Shu tariqa Eron tarixida afg’on istilosi davri boshlandi.

Nodirshohning hokimiyat tepasiga kelishi. Bu davrda Safaviylar sulolasi hukmronligi nomiga bo’lsada, hamon davom etardi. So’nggi hukmdor Taxmasp II amalda hech qanday hokimiyatga ega emas edi. Buning ustiga, unda xalqni turk va afg’on bosqinchilariga qarshi kurasha oladigan qobiliyat ham bo’lmagan. Shunday sharoitda afshor qabilasining (turkman urug’idan bo’lgan) yetakchisi, shijoatkor, katta lashkarboshchilik qobiliyatiga ega Nodir Quli kurash maydoniga chiqdi. U 1730–yilda afg’on qo’shinini butunlay tor–mor etib, Eronni afg’on bosqinidan ozod etdi. 1736–yilga qadar Nodir Quli Safaviylar davlatining tarkibiga kiruvchi barcha hududlarda o’z hokimiyatini o’rnatdi. Nihoyat, 1736–yilda barcha qabilalar aslzodalarining qurultoyida o’zini Eron shohi deb e’lon qilishga erishdi. Shu tariqa Safaviylar sulolasi hukmronligi butunlay barham topdi.

Nodirshoh katta bosqinchilik urushlari natijasida ulkan imperiya tuzdi.Biroq uning hukmronligi uzoq davom etmadi. 1747–yilda о’zaro ichki nizolar natijasida Nodirshoho’ldirildi.

Qojarlar sulolasi hukmronligining o’rnatilishi. Nodirshoh halokatidan keyin imperiya bir necha qismlarga bo’linib ketdi. Eronda turli qabilalar о’rtasida toju taxt uchun kurash avj oldi. Bu kurashda asosiy rolni zend va qojar qabilalari o’ynadi. Ular o’rtasidagi toju taxt kurashi 1758–yilda zend qabilasi g’alabasi bilan tugadi. Bu qabila boshliqlari 1796–yilgacha hukmronlik qildilar.

Butun o’tgan davr turli qabilalar toju taxt uchun kurashi davri bo’ldi. Bu kurashda zendlarning asosiy raqibi qojarlar g’alaba qozondi. Bu qabila rahnamosi Og’a Muhammadxon 1796–yilda o’zini Eron shohi deb e’lon qildi. Shu tariqa Eronda yangi sulola–Qojarlar sulolasi hukmronligi o’rnatildi. Mamlakat poytaxti Tehron shahriga ko’chirildi. Og’a Muhammad о’zini shohanshoh deb e’lon qildi.

Yangi sulola Eronda 1925–yilgacha hukmronlik qildi.

IV. Mustahkamlash. Darslikdagi topshiriqlar, savollar ustida ishlash.

V. Baholash. Darsda faol ishtirok etgan, uyga vazifani a’lo darajada bajargan o’quvchilar baholanadi.

VI. Uyga vazifa. Mavzu yuzasidan 10 ta test tuzish va mavzuni o’qib kelish.

O’quv ishlari bo’yicha direktor o’rinbosari:_________________________

Sinf:     8 - “A” _______________    8 - “B”________________       8 - “V”_________________
Darsning mavzusi: 20-&. 
Darsning  maqsadi:
Ta'limiy maqsad –
Tarbiyaviy maqsad –  
Rivojlantiruvchi maqsad – O’quvchilarning guruhlarda ishlay olish ko’nikmalarini o’stirish;

Dars turi: yangi tushuncha, bilim va ko’nikmalarni shakllantiruvchi; 

Darsda foydalaniladigan metodlar: an'anaviy, zamonaviy, interfaol metodlar

Darsning jihozi: :”Jahon tarixi” 8-sinf uchun darslik, “Jahon tarixi” 8-sinf uchun metodik qo’llanma, siyosiy xarita, slayd;
I.Tashkiliy qism. a) salomlashish, b) davomat, c) yurtimiz va xorij xabarlarini so’rash. 

II.  O’tgan mavzuni mustahkamlash. ( uyga vazifa tekshiriladi.)

III.Yangi mavzu: 
IV. Mustahkamlash. Darslikdagi topshiriqlar, savollar ustida ishlash.

V. Baholash. Darsda faol ishtirok etgan, uyga vazifani a’lo darajada bajargan o’quvchilar baholanadi.

VI. Uyga vazifa. Mavzu yuzasidan 10 ta test tuzish va mavzuni o’qib kelish.

O’quv ishlari bo’yicha direktor o’rinbosari:_________________________

